
ZATIYYAH AL BANNA

PENDAHULUAN
Keluarga, pendidikan, kelahiran Ikhwan Muslimin dan
saat syahidnya.

DENGAR & TEROKA BAB INI

DENGAR TEROKA

↑ Isi Kandungan

PENDAHULUAN 
 
Bapanya       

Bapanya ialah Sheikh Ahmad Abdur Rahman Al-Banna. Bapanya merupakan 
seorang ulama Azhar dan merupakan  sorang yang faqih dalam bidang hadith. 
Bapanya berguru dengan Muhammad Abduh yang menyusun hadis imam empat 
mazhab dan penulis buku hadis. Selain itu, dia juga merupakan sorang tukang jam 
di dalam kawasannya. Beliau mempunyai lapan anak, lima anak lelaki, tiga anak 
perempuan. Salah seorang daripadanya adalah Asy-syahid Imam Hasan Al-Banna. 
Melalui bapanya, Imam Hasan Al-Banna telah dididik dengan prinsip-prinsip Islam 
yang menyumbang kepada pelbagai peristiwa yang menggegar dunia. 
 
Asy-syahid Imam Hasan Al-Banna 
    Hasan Al-Banna merupakan anak sulung daripada lapan adik-beradik. Beliau 

 
Pendidikan Awal 
     Seawal umur 8 tahun, beliau telah dihantar ke Kuttab, sebuah sekolah tahfiz 
untuk kanak-kanak. Ketika umurnya mencecah 12 tahun, beliau telah melanjutkan 
pengajiannya di sekolah rendah muhammadiyah. Kisah dakwahnya telah bermula 
sejak di sekolah rendah di mana beliau sangat aktif menyeru manusia ke arah 
perkara ma’ruf (kebaikan) melalui persatuan “Al-Jama’iyah Al-Akhlak Ad-Diniyah” 
dan menentang kemungkaran melalui persatuan “Al-Jama’iyah Manaa Al-
Muharramat”. Seawal umur 13 tahun, beliau telah memasuki sekolah Al-Mua’llimin 
Al-Awwaliyyah di Damanhur walupun beliau sepatutnya tidak layak untuk 
memasuki sekolah tersebut kerana umurnya belum mencecah 14 tahun.  

 
Namun, kerana kebijakannya menarik perhatian guru di situ untuk 

memasukkannya ke dalam sekolah tersebut. Pada tahun yang sama, negaranya 
iaitu Mesir telah diserang oleh Inggeris pada tahun 1919. Terdorong dari sikapnya 
yang cintakan negara, beliau telah menceburkan diri dalam bidang berpidato dan 
beliau juga mula belajar untuk berdemonstrasi untuk menyebarkan rasa bencinya 
terhadap penjajahan Inggeris ketika itu. 
  
Pendidikan Lanjutan 
     Beliau mula melanjutkan pelajarannya di Maktab Perguruan di Damanhur. 
Setelah itu, beliau melanjutkan pula pelajaran di Darul Ulum pada tahun 1923-

lahir pada 14 Oktober 1906 di Mahmoudiyyah, Buhairah, Mesir.

↑ Isi Kandungan



4 

 

1927. Pada tahun 1927, beliau telah mengajar buat kali pertamanya sebelum 
ditukar tempat kerjanya di Ismailiyah sebagai guru bahasa arab di sekolah rendah. 
 
Kisah Awal Dakwah 
    Selepas ditukar tempat kerjanya di Ismailiyah, di situ beliau mula berdakwah 
secara serius. Keseriusannya tampak jelas apabila sasaran dakwahnya tidak hanya 
terletak di sekolah dan masjid sahaja tetapi meliputi kedai-kedai kopi, tepi-tepi 
jalan dan juga rumah-rumah. Di setiap tempat beliau berdakwah, mesejnya hanya 
satu, Mesir telah kehilangan ruhnya, iaitu politik dan ekonominya terlalu 
bergantung dengan kuasa luar. 
 
Pengasas Ikhwan Muslimin 
    Pada Mac 1928, beliau telah menubuhkan Ikhwan Muslimin bersama 6 orang 
rakannya yang terkesan dengan dakwahnya di Ismailiyah. Nama awal jemaahnya 
adalah Darul Ikhwan. Ketika itu, Darul Ikhwan tertegak dengan duit-duit daripada 
rakan-rakannya. 
 
Perkembangan Ikhwan Muslimin 
    
Dengan itu, dia juga telah memindahkan cawangannya di Kaherah. Pada tahun 
1934, Ikhwan telah membuka lebih daripada 50 cawangan di Mesir. Selain itu, 
Ikhwan juga menerbitkan masjid, kilang dan sekolah. Ikhwan juga menerbitkan 
surat khabar bertajuk Al-Ikhwan Al-Muslimin di Kaherah.  
 

Pada akhir perang dunia kedua, Ikhwan telah mempunyai lebih kurang 
500,000 ahli yang aktif dan lebih kurang satu juta penyokong, ada juga sumber 
menyatakan 3 juta penyokong.Selepas itu, dakwah Ikhwan mula berkembang 
merentas sempadan negara ke negara-negara lain seperti Jordan, Syria, Lubnan, 
Afrika Utara dan juga Palestin.  
 
Saat Kematian Asy-syahid 
    Pada tahun 1949, kematian Hasan Al-Banna telah dirancang oleh kerajaan 
Mesir dan juga British dan perancangan ini telah dilaksanakan oleh tali barutnya.  

namun jasad dia dibiarkan di atas lantai tanpa ada yang menolongnya 
menyebabkan dia syahid selepas dua jam kerana tidak dibantu langsung. Beliau 

Pada tahun 1932, atas kenahuan sendiri beliau dipindahkan ke Kaherah.

Beliau syahid pada waktu malam di Kaherah, ditembak oleh ejen kerajaan di
hadapan bangunan Persatuan Pemuda Islam. Kemudian, dia dibawa ke hospital,

↑ Isi Kandungan



5 

 

lahir dan dinamakan Istisyhad yang bermaksud kesyahidan. 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

syahid pada umur 42 tahun dan pada masa yang sama, anak perempuan bongsunya

↑ Isi Kandungan



ZATIYYAH AL BANNA

BAB

1
DZATIYYAH DIRI
Mendidik diri sendiri, tanpa menunggu orang lain.

DENGAR & TEROKA BAB INI

DENGAR TEROKA

↑ Isi Kandungan

https://penahayah.netlify.app/buku/zatiyyah-al-banna/bab/dzatiyyah-diri/#dengar
https://penahayah.netlify.app/buku/zatiyyah-al-banna/bab/dzatiyyah-diri/#teroka

DZATIYYAH IMAM AL-BANNA 
 
Imam  As-Syahid  Hasan  Al-Banna rahimahullah, nama  yang  tidak  lekang  dan  
sangat  terkenal  sebagai  tokoh  dakwah  pada  abad  ini  kerana  beliau  membawa  
satu  gagasan  Islam  yang  sangat  berpengaruh  di  timur  tengah.  Beliau  juga  
dikenali  oleh  ramai  aktivis  dakwah  dan  golongan  islamis  yang  mengambil  
contoh  dari  pengalaman  dakwah  beliau  dalam  menggerakkan  jamaah  Ikhwan  
Muslimin untuk  membawa  satu  perubahan  islamisasi  di  tanah  air  masing-
masing.  Justeru  itu,  sosok  peribadi  Imam  Al-Banna  sangat  terkenal  dengan  
sifat  dzatiyahnya  yang  hebat  dan  sifat  ini  banyak  dinukilkan  dalam  memoir-
memoir  beliau.  Sheikh Mohamed Sayed Tantawi,  24,  Imam  besar  Masjid  al-
Azhar  dan  juga  pensyarah  di  Universiti  al-Azhar  pernah  berkata, 
 
“Pada  pandanganku,  Imam  Hasan al-Banna  lebih  hebat  daripada  Sheikh  
Jamaludin  al-Afghani  dan  Sheikh  Muhammad  Abduh.  Beliau  adalah  contoh  
gabungan  ketakwaan  dan  kepintaran  siyasah  yang  menakjubkan.  Beliau  
berhati  Saidina  Ali  R.A  dan  berakal  Muawiyah.  Aku  melihat  pada  beliau  sifat-
sifat  pemimpin  yang  telah  hilang  dari  dunia Islam.” 
 
          Sifat  dzatiyah  beliau  menjadi  aset  utama  dalam  melakukan  kerja-kerja  di  
lapangan  dakwah  serta  menjadi  contoh  teladan  kepada  pemuda-pemuda  
Ikhwan  Muslimin.  Sifat dzatiyah  ini  bermaksud  'pendidikan  kendiri'.  Maksudnya  
kita  mampu  untuk  mendidik  atau  melatih  diri  sendiri  tanpa  mengharapkan 
bantuan  dan  dorongan dari  orang  lain.  Definisi  yang  lebih  mantap  dan  jelas  
menerangkan  Tarbiyah  Dzatiyah  adalah  suatu  cara-cara  atau  jalan-jalan  
tarbiyah  (pembinaan)  yang  diberikan  oleh  orang  Islam  kepada  dirinya  untuk  
membentuk  peribadi  Islami  yang  sempurna  di  seluruh  aspek ilmiah,  iman,  
akhlak,  sosial  dan  sebagainya. Dan  juga  menaikkan  tingkatan  kesempurnaan  
sebagai  seorang  manusia. 
 
          Kita  dapat  lihat  daripada  hasil  seseorang  itu  apabila  mempunyai  kekuatan  
dzatiyah,  dia  mampu  mengharungi  segala  cabaran  dan  rintangan  dalam  
berpegang  teguh  dengan  agama  Islam  walau  apa  jua  keadaan  dan  situasinya  
meskipun  dia  berada  dalam  keadaan  berseorangan.  Ibaratnya,  apabila  
seseorang  itu  dicampak  ke  laut  ia  akan  menjadi  pulau  dan  memberi  manfaat  
kepada  orang  yang  hidup  di  sekelilingnya.  Itulah  yang  dimaksudkan  dengan  
Tarbiyah  Dzatiyah.  Tambahan  pula,  ia  juga  dapat  melahirkan  sesorang  peribadi  

↑ Isi Kandungan

muslim  yang  sangat  mencintai  Allah  dan  agamanya  lebih  dari  dirinya. Ini  
bermaksud,  segala  kehidupan  seseorang  itu  hanyalah  dihabiskan  dengan  
tanggungjawab-tanggungjawab  dakwah  dalam  meninggikan  agama  Allah  serta  
melakukan  amal  dalam  keadaan  beliau  bersungguh-sungguh  dan  ikhlas  
berserah  diri  bulat-bulat  walaupun  dalam  keadaan  susah  mahupun  senang.    
 
          Begitu  juga  berkat  kisah  kehidupan  Imam  As-Syahid  Hasan  Al-Banna  
rahimahullah  dalam  perjuangan  beliau  yang  tidak  pernah  kenal  erti  jemu  dan  
luntur  mahupun  toleh  ke  belakang  walaupun  sementara  dek  kerana  memiliki  
sifat  dzatiyah  yang  sangat  unggul  serta  menggerakkan  tubuh  badan  beliau  
dalam  melopori  segala  usaha  dakwah  Jemaah  Ikhwan  Muslimin. 
 
          Antara  aspek-aspek  penting  dalam  tarbiyah  dzatiyah  ialah  aspek  rohani.  
Hal  ini  sangat  ditekankan  oleh  Al-Imam  kepada  para  ikhwan  dalam  madrasah  
pendidikan  mereka.  Ini  kerana  elemen  rohani  sangat  penting  dalam  menjamin  
keberlansungan  amal-amal  dakwah  Islam.  Tanpanya,  ahli  penggerak  akan  luntur  
dan  mudah  putus  asa  di  pertengahan  jalan.  Mari  kita  menyelusuri  perjalanan  
kisah-kisah  kehidupan  Imam  Hasan  Al-Banna  dalam  menitikberatkan  aspek  
rohani  ini  di  kalangan  pemuda-pemudi  Ikhwan.  Antara  detik-detik  perjalanan  
kehidupan  ketika  mana  di  bulan  Ramadhan,  beliau  kerap  menghabiskan  malam  
beliau  di  masjid  Al-Jaisy  dengan  banyak  beribadat  dan berzikir  kepada  Allah  
bersama-sama  para  anggota  tariqat  Hasafiyah.  Beliau  beribadat  dan  berzikir  
dalam  separuh  waktu  malam  dan   tidur  untuk  tempoh  waktu  yang  sedikit  
sahaja.  Apabila  waktu  sudah  sampai  tengah  malam,  mereka  pun  bangun  untuk  
menunaikan  solat  Tahajjud.  Hal  ini  berterusan  sehingga  waktu  solat  subuh  
tiba.  Selepas  amalan-amalan  tertentu,  dan  juga  berzikrullah,  kami  pun  pergi  
Maktab.  Para  penuntut  menumpukan  masa  mereka  untuk  menuntut  ilmu  dan  
sibuk  dengan  urusan  masing-masing.  Kerap  kali  Imam  Hasan  Al-Banna  dan  
anggota  tariqat  bangun  awal  sebelum  subuh  dan  bergegas  melakukan  ibadah  
di  surau  Khatathibbah  yang  terletak  di  tebing  tali  air  di  Khatathibbah.  Mereka  
banyak  menghabiskan  ibadah  masing-masing  di  situ  kemudian  kembali  ke  
Masjid  Al-Jaisy  apabila  masuknya  waktu  azan  subuh  untuk  solat  berjemaah. 
      Kisah  seterusnya  tentang  Imam  Hassan  Al-Banna  ketika  mana  beliau  sedang  
di  dalam  bilik  bersama  sahabatnya,  Ustaz  Hasan  Al-Hudaibi  semasa  di  tengah  
malam.  Mereka  berdua  membaringkan  badan  masing-masing  di  atas  katil  
menunjukkan  persediaan  untuk  tidur  selepas  keluar  menziarahi  beberapa  
kawasan.  Di  kala  waktu  itu,  berlaku  sedikit  dialog  antara  mereka  berdua.  

↑ Isi Kandungan

Imam  Hasan  Al-Banna  menanyakan  kepada  sahabatnya, “Wahai  Hasan,  adakah  
kamu  sudah  tidur?  Lalu,  dia  membalas,  “belum  lagi”.  Selang  15  minit  kemudian  
Imam  Hasan  Al-Banna  bertanyakan  soalan  yang  sama  kepada  Ustaz  Hasan  Al-
Hudaibi  dan  soalannya  dijawab  dengan  jawapan  yang  sama.  Timbul  persoalan  
terhadap pertanyaan  Imam  Hasan  Al-Banna  tersebut.  Setelah  beberapa  detik 
kemudian  pertanyaan  yang  sama  dilontarkan,  dan  Hasan  Al-Hudaibi  mengambil  
keputusan  untuk  tidak  menjawab  soalan  tersebut.  Lalu  Imam   Hasan  Al-Banna  
bingkas  bangun,  pergi  ke  tandas  dan  mengambil  wudhu’   untuk  menunaikan  
solat  malam.  Kejadian  itu  disaksikan  oleh  sahabatnya  seperjuangannya.  Pada  
masa  yang  sama,  pengajaran  kisah  ini  adalah  penyampaian  satu  mesej  oleh  
Imam  Hasan  Al-Banna  kepada  sahabat  seperjuangan  supaya  agar  
menitikberatkan  tentang  kepentingan  soal  rohani  serta  nilai  hubungan  seorang  
daie’  kepada  Tuhannya  setelah  berpenat  lelah  menghabiskan  tenaga  untuk  
dakwah. 
 
     Kisah  yang  lain  pula  adalah  ketika  mana  para  Ikhwan  balik  pulang  ke  rumah  
selepas  selesai  menjalani  program  mukhayyam.  Kelihatan  muka  kepenatan  
pada  riak  wajah  mereka  selepas  menjalani  program  lasak  itu  yang  sangat  
menguji  fizikal.  Lantaran  itu,  pemuda-pemuda  Ikhwan  lantas  berehat  dan  tidur  
di  kamar  masing-masing  sedangkan  berbeza  dengan  Imam  Hassan  Al-Banna  di  
mana  beliau  membuka  senaskhah  Al-Quran,  membaca  dan  menghayati  setiap  
ayat-ayat  darinya.  Bagi  beliau,  itulah  kerehatan  yang  sebenar.  Merehatkan  
rohani  diutamakan  berbanding  tubuh  badan. 
 
     Apa  yang  boleh  didapati  dari  contoh  3  kisah  ini  adalah   tarbiyah  dzatiyah  
Imam  Hassan  Al-Banna  dalam  menekankan  aspek  rohani  melebihi  dari  
segalanya.  Dzatiyah  beliau  dalam  menghidupkan  roh  bukan  sahaja  dengan  
melakukan  ibadah  wajib  bahkan  membentuk  rohani  dengan  cara  merutinkan  
qiamullail,  puasa sunat,  sedekah  dan  sebagainya.  Tidak  cukup dengan  amalan  
wajib  kerana  amalan  wajib  itu  hanya  melayakkan  kita  untuk  menjadi  muslim  
sahaja.  Secara  umumnya,  tunggak  utama  dzatiyah  atau  kendirian  peribadi  
seseorang  itu  amat  bergantung  kepada  amalan  rohaninya.  Inilah  aspek  penting  
yang  diterapkan  oleh  Jemaah  Ikhwan  Muslimin. 
 
          Selain  itu,  peribadi  Imam  Hasan  Al-Banna  beliau  sangat  aktif  dalam  
mengarang  beberapa  buku  yang  dikatakan  menjadi  rujukan  kepada  masyarakat  
Mesir  bahkan  para  ulama’.  Bukan  sahaja  tutur  bicara  beliau  sahaja  yang  basah  

↑ Isi Kandungan

mengesani  masyarakat,  bahkan  penulisan  beliau  juga  menjadi  salah  satu  faktor  
yang  penting  dalam  kejayaan  dakwah  Ikhwan  Muslimin.  Beliau  ada  mengarang  
beberapa  buah  buku  yang  yang  menceritakan  kefahaman  Islam  yang  sebenar  
kepada  masyarakat,  halatuju  dakwah  Ikhwan  Muslimin  dan  menjelaskan  
tentang  ancaman-ancaman  terhadap  agama,  bangsa  dan  negara.  Penulisan  
beliau  banyak  berkisar  tentang  fikrah  atau  ideologi  Islam yang  harus  dibina.  
Antara  hasil  karangan  beliau  adalah  kitab ‘Muzakirah  Ad-Dakwah  Wa Addi’yah’, 
‘Rasail  Al-Imam  As-Syahid’,  Syarahan-syarahan  Imam  Hasan  Al-Banna,  Maqalat  
Hasan  Al-Banna  dan  Al-Ma’thurat.    
 
     Tambahan  pula,  peribadi  beliau  banyak  dihabiskan  dengan  melakukan  amal  
dakwah  di  luar  dengan  mengajak  masyarakat  bersama  dengan  saf  jemaah  
Ikhwan.  Dzatiyah  beliau  yang  kuat  dapat  memperoleh  hasil  dakwah  yang  
banyak  dalam  masa  yang  singkat.  Beliau  menggunakan  masa  lapangnya  untuk  
mengkaji  dengan  teliti  corak  hidup  masyarakat  Ismailiyah  agar  usaha  
dakwahnya  dapat  dilancarkan  dengan  lebih  berkesan.  Imam  Hasan  Al-Banna  
berusaha  untuk  menjadi  seorang  guru  yang  baik  dan  juga  seorang  pendakwah  
yang  berjaya.  Beliau  memulakan  usaha  dakwahnya  di  kedai-kedai  makan  dan  
kedai-kedai  kopi  dan  bukannya  di  masjid.   
 
     Keruntuhan  akhlak,  kekacauan  dan  kebudayaan  Barat  telah  merebak  di  
Kaherah.  Imam  Hasan  Al-Banna  sedar  mengenai  perkara  ini.  Beliau  
berpendapat  ceramah  dan  khutbah  di  masjid  sahaja  tidak  cukup  untuk  
menyekat  arus  kemungkaran  yang  kian  menular  itu.  Beliau  pun  menubuhkan  
sebuah  pertubuhan  yang  menggabungkan  tenaga  para  penuntut  Darul  Ulum  
dan  Al-Azhar  dan  menyusun  satu  rancangan  dakwah.  Mereka  yang  terlibat  ini  
menjalankan  usaha  dakwah  Islamiah  di  kedai-kedai  kopi  dan  tempat-tempat  
awam.  Beliau  sendiri,  sebagai  ketua  pertubuhan  tersebut  dan  dengan  
bermodalkan  Ilmu  Al-Quran  dan  Hadith yang  ada  padanya,  telah  
menyampaikan  ceramah  di  kedai-kedai  kopi.  Beliau  menasihati  para  pelanggan  
yang  mengunjungi  tempat-tempat  itu  supaya  meninggalkan  kegiatan  yang  sia-
sia  dan  mengajak  mereka  menunaikan  kewajipan  agama.  Cara  dakwahnya  ini  
mendapat  tentangan  daripada  para  ulama’.  Namun  begitu,  usahanya  ini  
mendapat  kejayaan.  Bahkan  cara  berdakwah  itu  telah  merebak  ke  bandar-
bandar  dan  kampung-kampung.  Pertubuhan  tersebut  telah  melantik  satu  
jawatankuasa  untuk  menguruskan  kegiatan  dakwah  Islamiah. 
 

↑ Isi Kandungan

          Dr  Ishaq  al-Husaini,  seorang  tokoh  yang  membuat  kajian  secara  
mendalam  tentang  Hasan  al-Banna  dan  gerakan  Ikhwan  Muslimin  berkata, 
“Hasan al -Banna  ibarat  ensiklopedia  yang  luas  lagi  lengkap.  
Beliau  berbicara   mengenai  semua  tajuk biarpun apa-
apa  jenisnya  tanpa  persediaan. Beliau  menggunakan  gaya  bahasa  yang 
mudah  dan  ungkapan-ungkapan  yang sesuai”.  Begitulah  sifat dzatiyah  Imam  
Hasan  Al-Banna  dalam  menyampaikan  dakwah  ini  dengan  pelbagai  wasilah.   
 
          Dakwah  hari  ini  memerlukan  tokoh-tokoh  yang  yang  bersifat  seperti  
Imam  Hasan  Al-Banna  dalam  mencontohi  pengorbanan  beliau  dalam  
mengerahkan  semua  keringat  usaha  titik  peluh  dalam  beramal  walaupun  di  
sana  terdapat  banyak  tribulasi  dan  mehnah  yang  sering  menguji  para  
pendakwah.  Ini  menunjukkan  sikap  Imam  Hasan  Al-Banna  dalam  kekuatan   
dzatiyahnya  ketika  mana  di  tengah-tengah  kerosakan  rakyat  Mesir,  beliau  
berperindian  untuk  memberikan  harapan  kepada  bangsanya  dengan  terus  
mencuba  walaupun  pada  hakikatnya  keadaan  pada  waktu  itu  agak  mustahil.  
Namun  dzatiyah  beliaulah  yang  menggerakkan  tubuh  serta  menjadikan  Imam  
Hasan  Al-Banna  seorang  yang  optimis.   
 
          Selain  itu,  tarbiyah  dzatiyah  juga  di  dalamnya  termasuk  aspek kebendaan  
atau  material  kerana   Islam  menuntut  kepada  kebendaan.  Jadi perlu juga 
berusaha mendapatkannya  tetapi  jangan  sampai  dirosakkan  oleh  kekayaan  dan  
sifat  bakhil.  Antara  wasiat  Imam  Hasan  Al-Banna  kepada  ahli  Ikhwan, “Setiap  
dari  kita  perlu  ada  bisnes  sendiri  walaupun  kecil-kecilan  supaya  tidak  
bergantung  pada  orang  lain.” 
 
          Berkesinambungan  dengan  kata-kata  beliau   yang  demikian,  Ikhwan 
Muslimin  menubuhkan  banyak  syarikat  perdagangan.  Imam  Hasan  Al-Banna  
menjadi  ahli  Lembaga  Pengarah  kesemua  syarikat-syarikat  tersebut.  Lantaran  
itu,  beliau  juga  bersusah  payah  dalam  kerja-kerja  pengurusan  syarikat- syarikat  
tersebut  agar  semuanya  berjalan  licin.  Pihak  Ikhwan  cuba  menawarkan  gaji  
dan  saguhati  kepadanya  tetapi  beliau  selalu  menolak  sambil  berkata,  ‘Saya  
tidak  akan  menerima  sebarang  ganjaran  daripada  manusia.  Saya  akan  
menerima  ganjaran  daripada  Allah  sahaja.’  Beliau  menunjukkan  satu  contoh  
yang  ulung  dalam  bidang  perdagangan  dan  perniagaan.’  Begitulah  kisah  
pendirian  beliau  dalam  isu  harta. 

        Tambahan  pula,  dzatiyah  beliau  memang  sudah  dipupuk  sejak  masih  kecil  
dengan  latar  belakang  kehidupan  keluarganya  yang  sangat  sederhana  telah  
mendidik  beliau  untuk  menjadi  seorang  insan  yang  tabah.  Keluarga  Hasan  Al-
Banna  juga  turut  memainkan  peranan  dalam  membina  ketokohannya.  
Seseorang  yang  dipilih  Allah  untuk  menegakkan  agama –Nya  akan  diberi-Nya  
nilai-nilai  peribadi  yang  melayakkan  orang  itu  melaksanakan  tugas  berat  tadi.  
Nilai-nilai  peribadi  itu  akan  dipupuk  semenjak  peringkat  kanak-kanak  lagi.  Di  
antara  contoh  terbaik  di  zaman  kebelakangan  ini  ialah  As-Syahid  Imam  Hasan  
Al- Banna.  Semenjak  beliau  kanak-kanak  lagi,  beliau  sudah  memiliki  peribadi  
yang  mulia  dan  wara’.  Nilai  peribadi  ini  semakin  matang  setelah  beliau  
meningkat  dewasa.  Beliau  benci  kepada  maksiat  dan  kegiatan-kegiatan  yang  
bertentangan  dengan  Islam  sejak  di  peringkat  awal  lagi. 
   
           Imam  Hasan Al-Banna  dilahirkan  dalam  sebuah  keluarga  yang  mulia.  
Keluarganya  hidup  dalam  keadaan  serba  sederhana  dan  mengamalkan  Islam  
di  segenap  sudut  kehidupan  mereka.  Mereka  hidup  bebas  daripada  gejala  
maksiat  yang  terdapat  di  bandarayanya.  Bapanya  berkelulusan  Universiti  Al-
Azhar  dan  sangat  alim  dalam  hadith  dan  ilmu  Fiqh.  Imam  Hasan  Al-Banna  
menerima  pendidikan  bercorak  agama  dan  moden.   Adiknya,  Abdur-Rahman  
Al-Banna  menyebut  mengenainya  seperti  berikut: 
   
            ‘Abangku  yang  dihormati.  Ketika  kau  berumur  Sembilan  tahun,  saya  
baru  menjangkau  umur  tujuh  tahun.  Kita  mengaji  Al-Quran  dan  belajar  menulis  
di  sekolah.  Apabila  kau  berjaya  menghafal  dua  pertiga  Al-Quran  saya  mampu  
menghafal  sehingga  Surah  At-Taubah.  Ketika  kita  pulang  dari  sekolah,  bapa  
kita  menyambut  dengan  penuh  kasih  sayang.  Bapa  kita  yang  dikasihi  mengajar  
kita  sirah  (riwayat hidup)  Rasulullah  (s.a.w.),  ilmu  Fiqh  dan  nahu.  Bapa  kita  
telah  menyediakan  jadual  pengajian  kita  ketika  di  rumah.  Kau  belajar  ilmu  
Fiqh  Imam  Abu  Hanifa  manakala  saya  belajar  ilmu  Fiqh  Imam  Malik.  Di  segi  
ilmu  nahu,  kau  belajar  kitab  ‘Alfiyah’  dan  saya  pula  belajar  kitab  ‘Malhamatul 
Arab’.  
 
   
          Corak  pengajian  kita  itu  memerlukan  kita  mengulangkaji  pelajaran  
bersama- sama  dan  bekerja  keras.  Justeru  itu,  kita  terpaksa  menyediakan  
jadual  dan  senarai  kerja  harian.  Duhai  abangku!  Dalam  hidupku,  tidak  pernah  
saya  melihat  orang  yang  begitu  banyak  berpuasa  dan  bersolah  seperti  kau.  

Kau  bangun  waktu  sahur  dan  bersolah.  Kemudian  kau  mengejutkan  saya  
daripada  tidur  untuk  menunaikan  solat  subuh.  Selepas  solat,  kau  membaca  
senarai  kerja  harian.  Suara  kau  yang  manis  dan  penyayang  itu  masih  bergema  
di  telinga  saya.  Kau  pernah  berkata,  ‘Pukul  lima  hingga  enam  pagi  ialah  masa  
mengaji  Al-Quran;  pukul  enam  hingga  pukul  tujuh  pagi  ialah  masa  untuk  
belajar  tafsir  Al-Quran  dan  Hadith;  pukul  tujuh  hingga  lapan  pagi  ialah  masa  
untuk  belajar  Fiqh  dan  Usul  Fiqh.’  Itulah  kerja  rumah  kita.  Selepas  itu  kita  
pun  pergi  ke  sekolah.    
 
           ‘Terdapat   banyak  buku  di  dalam  perpustakaan  bapa  kita.  Kita  telah  
sama-sama  meneliti  buku-buku  tersebut  sendiri.  Nama  buku-buku  tersebut   
dicetak  dengan  huruf- huruf  berwarna  emas.  Kadangkala  kita  meneliti  kitab  
‘Nisapur’;  kitab  ‘Qustalani’;  dan  kitab  ‘Nail  Al-Authar’.  Bukan  saja  bapa  kita  
telah  membenarkan  kita  membaca  buku-buku  di perpustakannya,  bahkan  
beliau  juga  menggalakkan  kita  berbuat  demikian.  Kau  selalu  mengatasi  saya  
dari  segi  ini.  Saya  cuba  mengikut  jejak  langkahmu  tetapi  saya  tidak  mampu.  
Kau  adalah  seorang  yang  luar  biasa.  Walaupun  perbezaan  umur  kita  hanya  
dua tahun,  tetapi  Allah  telah  menyediakan  engkau  untuk  pencapaian  yang  luar  
biasa.’  
   
          ‘Bapa  kita  selalu  mengadakan  majlis-majlis  perbincangan  ilmiah.  Kita  
kerap  mengikuti  dengan  teliti  perbahasan  ilmiah  antara  beliau  dengan  para  
ulama  yang  lain.  Majlis-majlis  tersebut  dihadiri  oleh  Syeikh  Muhammad  Zahran  
dan  Hamid  Muhsin.  Pernah  kita  mendengar  perbahasan  mereka  mengenai  
‘Arasyh  Allah’  di  langit  tinggi.  Di  antaranya  ialah  adakah  ‘Istiwa’  bermaksud  
duduk  atau  tinggal?  Apakah  pendapat  Imam  Ghazali  dalam  hal  ini?  Apa  pula  
kata  Zamakhshari  mengenai  perkara  ini?  Apakah  pula  tafsiran  Imam  Malik  bin  
Anas?  Kita  mendengar   perbahasan-perbahasan  ini  dengan  penuh  minat.  Segala  
apa  yang  kita  fahami  telah  bersemadi  di  dalam  ingatan  kita.  Segala  masalah  
dan  perkara  yang  sukar  difahami  telah  kita  rujuk  kepada  bapa  kita  ataupun  
kepada  kitab-kitab  tafsir  dan  As-Sunnah.’  
   
          ‘Saya  tidak  lupa  hari  di  mana  halaman  rumah  kita  dipenuhi  kanak-kanak  
kecil.  Mereka  adalah  penuntut-penuntut  sekolah  yang  diiringi  oleh  ketua  darjah  
dan  guru  mereka.  Isteri  guru  mereka  juga  turut  sama  sambil  mendukung  
anaknya.  Setiap  kanak- kanak  membawa  ranting-ranting  kurma  sambil bersyair:   
‘Berselawatlah kepada Rasulullah (s.a.w.).’ Guru mereka pula bersyair demikian:    

‘Kami tidak akan bergerak sehingga kami menerima kepingan perak di dalam 
pinggan yang bersih dan berkilat.’   
 
     ‘Selepas syair ini, kanak kanak tadi mengulangi rangkap pertama semula. Ibu kita 
pun keluar membawa kepingan perak di dalam sebuah pinggan yang bersih dan 
berkilat. Dia mengisi beg isteri guru tersebut dengan kek dan kuih-kuih manis. Guru 
itu pun pulang ke rumah selepas acara tersebut. Acara itu diadakan kerana kau 
telah habis menghafal Al-Quran.’ (Petikan daripada buku Al-Imam as-Syahid Hasan 
al- Banna.)   
 

Muhammad Saleh Harb Pasya, menulis mengenai suasana di rumah Imam Hasan 
Al- Banna:   
‘Saya berpendapat suasana di rumah memainkan peranan penting dalam memina 
peribadi Imam Hasan Al-Banna. Beliau dilahirkan di dalam sebuah keluarga yang 
‘alim, wara’ dan berpegang kuat kepada agama dan ini memberi kesan yang ketara 
kepada peribadi Imam Hasan Al-Banna.’   
 
           ‘Pendidikan  yang  diterimanya  telah  mencorakkan  roh  dan  akhlak  Islam  
yang  sebenar  ke  dalam  dirinya.  Beliau  terlibat  di  dalam  amalan  Sufi  di  
peringkat   awal  lagi.  Guru  rohaniahnya  (atau guru Sufinya mahir dalam ilmu Al-
Quran,  as-Sunnah  dan  Fiqh.  Ilmunya  seumpama  sungai  yang  mengalir  tanpa  
halangan  untuk  selama-lamanya.  Ilmunya  ini  telah  banyak  membantunya  ketika  
beliau  menyampaikan  syarahan  dan  ceramah.  Dengan  demikian,  beliau  berjaya  
memuaskan  dirinya  sendiri  dan  juga  orang  lain. 
 
   Sementara  itu,  Imam  Hasan  Al-Banna  sangat  disegani  oleh  tokoh-tokoh akan  
ciri-ciri  peribadinya  yang  mantap.  Seorang sahabat seperjuangan yang juga 
pernah memegang jawatan sebagai Mursyidul Am Ikhwan al-Muslimin pernah 
berkomentar tentang Hassan al-Banna di dalam satu memoir beliau; 
“Sesungguhnya peranan Hassan al-Banna umpama tiupan angin lembut dan basah 
kala dinihari, mengibas debu-debu semalam yang telah melekat pada daun-daun 
pokok bunga yang sedang dilamun mimpi yang enak pada kesepian akhir malam 
sehinggalah terbitnya matahari pada waktu pagi. Pengajaran Hassan al-Banna 
menyedarkan orang-orang yang sedang tidur dan lali, beliau mendapat sambutan 
mesra dan hangat ibarat keindahan bunga mawar, jasmin, rerumput aas dan Nasrin 
yg sedang mekar dan semerbak mewangi, mendatangkan keseronokan kpd orang-

orang yang bertasbih memuji ciptaan Allah dan yang sedang asyik merenungi 
kegemilangan ciptaan Allah yang Maha Mengetahui“. 
  
     Manakala Robert Jackson seorang yang non-Muslim pernah mengungkapkan, 
“Hassan al -Banna adalah ahli siyasah yg pintar, pemimpin yg gagah, ulama yg kuat 
hujahnya, ahli falsafah yg dipandang, pemidato yg matang, dan penulis yang 
bermisi. Semua aspek ini muncul sebagai sifat semualjadi beliau (Hassan al-
Banna)”. 
 
     Secara  kesimpulannya,  Imam  Hasan  Al-Banna  menunujukkan  dzatiyah  beliau  
membawa  kesan  yang  sangat  besar  dalam  dakwah  Jemaah  Ikhwan  Muslimin.  
Firman  Allah  s.w.t  tentang  kepentingan  tarbiyah  Dzatiyah; 
"Hai orang-orang yang beriman, jagalah diri dan keluarga kamu dari api neraka yang 
bahan bakarnya adalah manusia dan batu…" 
(At-Tahrim 66: 6) 
Ayat  ini  menunjukkan  menjaga diri sendiri mestilah didahulukan daripada 
menjaga orang lain. 
 
FirmanNya  yang  lain: 
"Hai orang-orang yang beriman, bertakwalah kepada Allah dan hendaklah setiap 
diri memperhatikan apa yang telah diperbuatnya untuk hari esok (akhirat)…" 
(Al-Hasyr 59: 18) 
Jika kita tidak mahu mentarbiyah diri sendiri, siapa yang akan mentarbiyah kita?. 

KOMITED DALAM PEMBINAAN 
 
Muqaddimah 
 Tarbiyyah merupakan perkataan bahasa arab yang membawa maksud 
pendidikan atau pembinaan. Ia merupakan suatu proses yang akan membawa 
seseorang insan melalui stesen-stesen perubahan diri, melalui stesen tersebutlah 
seseorang insan itu meninggalkan segala karat-karat jahiliyyah yang terdapat 
didalam dirinya kemudian memperbaiki dirinya. Oleh yang demikian, proses ini 
menuntut seseorang itu untuk menempuh jalan yang panjang dan penuh dengan 
rintangan. 
 
Firman Allah S.W.T : 
 
“ Jikalau apa yang engkau serukan kepada mereka (wahai Muhammad) sesuatu 
yang mudah dan satu perjalanan yang sederhana dan tidak begitu jauh, nescaya 
mereka akan mengikutmu, tetapi (tempat yang hendak ditujui itu) jauh dan susah 
bagi mereka...” - At-Taubah, 42 –  
 
Sabda Rasulullah S.A.W : 
 
“Jalan ke syurga itu dipenuhi dengan perkara-perkara yang dibenci, dan jalan ke 
neraka itu dihiasi dengan perkara yang disukai oleh syahwat” – Hadis riwayat 
Bukhari & Muslim – 
 
 Berdasarkan ayat Al-Quran dan hadis sahih di atas, dapat difahami bahawa 
jalan menuju ke syurga itu bukanlah jalan yang dibentangi dengan karpet merah 
dan perhiasan yang mewah, bahkan ianya jalan yang amat susah dan penuh 
rintangan. Tidak dinafikan lagi bahawa proses pembinaan diri ataupun tarbiyyah 
merupakan jalan menuju Allah, di hadapannya terdapat syurga yang menanti. 
Perkara ini telah disebut oleh Allah S.W.T dalam kitabNya yang mulia : 
 
“Wahai jiwa-jiwa yang tenang. Kembalilah kepada Tuhanmu dalam keadaan 
engkau berpuas hati serta diredhai (di sisi Tuhanmu). Serta masuklah engkau dalam 
golongan hamba-hambaKu (yang berbahagia). Dan masuklah ke dalam 

 
SyurgaKu..” Al-Fajr, 27-30

 Pentingnya tarbiyyah kerana ia mencipta nilai dalam setiap individu, mana 
mungkin individu yang kosong nilainya mampu membantu kebangkitan Islam. 
Syaqib Arsalan yang merupakan seorang ulamak di zaman khilafah Uthmaniyyah 
telah berkata :  
 
“Kita wajib memulakan usaha Islam ini dari bawah. Tidak boleh tidak, kita mesti 
bermula dengan pentarbiyahan individu. Apalah gunanya mengadakan muktamar 
yang menghimpunkan orang-orang yang lemah, tidak mempunyai keinginan 
sendiri dan tidak mampu melaksanakan satu keputusan. Apa faedahnya berbuat 
demikian? Adakah kita mahu mengumpulkan angka-angka kosong?.  
 
 Ikhwanul Muslimin sangat menitik beratkan aspek tarbiyyah dalam individu 
setiap insan. Hal ini kerana mereka percaya bahawa hanya dengan jalan inilah 
mereka mampu menjulang kembali panji-panji Islam. Suatu hari nanti, dakwah ini 
akan menang dengan cara dan manusia yang telah Allah tetapkan. Tugas kita hanya 
menyambung perjalanan, bukan menetapkan pengakhiran. Jadi, bertenang dan 
teruskan ‘berperang’. 
 
“Sesungguhnya peperangan kita adalah peperangan tarbiyyah (membina rijal)..” 
- As-Syahid Imam Hasan Al-Banna - 
 
 
Sang Murabbi Yang Komited 
 
 Imam Hasan Al-Banna merupakan seorang tokoh yang sangat mementingkan 
aspek tarbiyyah dalam diri setiap anggota Ikhwanul Muslimin. Beliau sering 
mengingatkan mereka tentang kepentingan tarbiyyah kerana hanya inilah jalan 
yang mampu mengembalikan kegemilangan Islam. Namun begitu, beliau bukanlah 
seorang yang hanya pandai berkata-kata tanpa mampu membuktikan amal. 
Bahkan beliau sentiasa memastikan apa yang keluar dari mulutnya perlu dizahirkan 
dengan amal. Lihatlah apa yang dikata oleh adik beliau, Abdurrahman : 
 
“Duhai abangku! Dalam hidupku, tidak pernah saya melihat orang yang begitu 
banyak berpuasa dan bersolat seperti engkau. Engkau bangun waktu sahur dan 
bersolat, kemudian engkau mengejutkan aku daripada tidur untuk menunaikan 
solat subuh. Selepas solat, engkau membaca senarai kerja harian. Suara engkau 
yang manis dan penyayang itu masih bergema di telinga aku. Engkau pernah 

berkata, “Pukul lima hingga enam pagi ialah masa mengaji Al-Quran, pukul enam 
hingga pukul tujuh pagi ialah masa untuk belajar tafsir Al-Quran dan Hadith, pukul 
tujuh hingga lapan pagi ialah masa untuk belajar Fiqh dan Usul Fiqh”. Itulah kerja 
rumah kita, selepas itu kita pun pergi ke sekolah…” 
 
 Itulah sifat seorang abang yang menginginkan yang terbaik buat adiknya, ia 
menyayangi adiknya seperti mana ia menyayangi dirinya sendiri. Jika beliau dapat 
merasai kemanisan tarbiyah, maka beliau juga hendak adiknya merasai kemanisan 
tarbiyah tersebut. Bahkan perasaan beliau itu tidak terhenti setakat itu, Imam 
Hasan Al-Banna juga menginginkan perkara tersebut dapat dirasai oleh setiap 
anggota Ikhwanul Muslimin dan para pemuda di seluruh muka bumi. 
 
“Saya ingin menjadi seorang guru dan pendakwah. Saya akan mendidik para 
pemuda pada waktu siang, malam dan waktu cuti. Saya akan mengajak keluarga 
mereka mengamalkan cara hidup Islam dan menunjukkan kepada mereka jalan 
untuk mendapatkan kegembiraan dan kebahagiaan hidup yang sebenar. Saya akan 
menggunakan cara-cara yang paling baik yang termampu oleh saya untuk 
mencapai tujuan ini melalui syarahan, penulisan dan pengembaraan di jalan raya 
dan lorong-lorong…” 
 
Itulah murabbi agung Imam Hasan Al-Banna, peribadinya sangat disayangi ramai, 
mulutnya petah berbicara, kata-katanya mengesani jiwa. 
 
 
 
Wahai Ustaz Umar.. 
 
Seorang akh yang merupakan Mursyidul Am Ikhwanul Muslimun yang ke-3, Ustaz 
Umar Tilmisani rahimahullah, berkata: 
“Apabila melakukan teguran, Imam Hasan Al-Banna menuturkan kata-kata teguran 
yang lemah lembut dengan suara yang halus dan dengan nada yang rendah. Beliau 
akan menegur kesalahan dan menyatakan kesalahan tanpa menyakiti atau 
mengguris hati ikhwah.” 
 
“Di saat senang, beliau memanggilku dengan namaku sahaja “Wahai Umar.” 
“Namun, apabila ada sesuatu yang menyimpang dan perlu diperbetulkan, maka 
beliau akan memanggilku dengan panggilan “Wahai Ustaz Umar.” 

“Apabila terdengar sahaja panggilan itu, maka saya akan segera menyedari bahawa 
ada perkara yang tidak menyenangkan atau ada perkara yang perlu saya 
perbetulkan. Maka saya akan segera berkata, Apa yang terjadi?” 
 
Beliau membalas pertanyaan dengan simpulan dan kuntuman senyum yang indah 
mekar di bibir. Sehingga apabila melihat wajahnya, maka sesiapa yang sedang 
marah, maka perasaan geramnya pasti akan reda dan hilang. Lalu, beliau akan 
menyampaikan isi tegurannya dengan bahasa yang lembut yang menyentuh hati 
dan juga menyenangkan jiwa yang mendengar.” 
 
Sosok peribadi beliau yang sungguh lembut mampu mencairkan mana- mana jiwa. 
Teguran beliau tidak dirasakan seperti satu suara marah yang membentak jiwa 
manusia namun ia merupakan satu nasihat yang menyentuh jiwa.  
Lihatlah bagaimana Imam Hassan Al Banna mengajar Ikhwanul Muslimin, bahkan 
buat keseluruhan manusia yang menggelar diri mereka sebagai daie. 
Teguran yang disandarkan pada kelembutan lebih berkesan dalam membetulkan 
apa yang salah pada perbuatan manusia itu. Dengan itu akan terbitlah rasa tertarik 
orang yang ditegur itu untuk mengenali fikrah Ikhwanul Muslimin. 
 
 
Menghormati orang tua 
 
Ada seorang lelaki tua, dia mempunyai seorang anak lelaki. Suatu hari dia 
menghantar anaknya pergi bertempur bersama ikhwan melawan Yahudi di 
Palestin. Lalu dia pergi menuju ke Pejabat Pusat Ikhwanul Muslimin di Kaherah 
untuk menemui Imam Hassan al-Banna. Dia meminta agar Imam Hasan al-Banna 
memberi keringanan kepada  anak lelakinya daripada menyertai pertempuran itu. 
Sesampainya dia di pejabat, Imam Hassan al-Banna  menyambut kedatangan dia 
dengan baik. Sebelum orang tua itu masuk ke dalam ruangan pejabat, dia 
menanggalkan seliparnya di hadapan pintu.  
Setelah Imam Hasan al-Banna berbincang serta menjelaskan perihal yang sebenar 
kepada dia, berkuranglah kegusaran dalam jiwanya. Setelah itu, beliau pun berdiri 
untuk menghantar orang tua tersebut sehingga ke hadapan pintu. Namun orang 
tua tersebut kelihatan sukar untuk memakai seliparnya kerana lemah penglihatan, 
dengan pantasnya Imam al-Banna mengambilkan selipar dan segera memakaikan 
selipar ke kaki orang tua.  

Orang tua itu sangat terkesan dengan akhlak Imam Hasan al-Banna dan ia berasa 
segan. Sebahagian ikhwan menyaksikan kejadian tersebut, mereka berasa malu 
terhadap diri mereka sendiri, dan mereka mendapatkan pengajaran bagaimana 
seharusnya seorang daie berakhlak terhadap orang tua. 
 
Orang tua adalah cerminan masa hadapan kita, orang muda pula adalah cerminan 
masa lampau kita. Sabda Rasulullah S.A.W :  
“Barangsiapa yang tidak menyayangi anak kecil kami dan tidak mengenal hak 
orang tua kami, maka dia bukan termasuk golongan kami.” [Riwayat Bukhari] 
 
Imam Hasan Al-Banna telah menunjukkan satu qudwah yang mengesani jiwa 
ikhwah yang lain. Betapa beliau ingin mendidik para ikhwan agar menghormati 
orang yang lebih tua dan beramal dengan akhlak Rasulullah.   
 
 
Jual Beli Dengan Allah 
 
Imam Hasan Al-Banna adalah seorang yang sangat pemurah, dan beliau sentiasa 
menunjukkan tauladan yang baik buat para anggota Ikhwan. Amin Ismail yang 
merupakan seorang anggota Ikhwan telah menceritakan betapa pemurahnya 
Imam Hasan Al-Banna : 
“Suatu hari beliau membawa saya menemui seorang tukang jahit. Beliau telah 
menyerahkan jubahnya kepada tukang jahit tersebut untuk dijahit. Kami berjalan 
melalui sebuah lorong yang sempit dan gelap di kawasan Al-Maghrabeen. Tukang 
jahit itu bangun dan menyerahkan jubah Hasan Al-Banna tanpa mengalu-alukan 
kedatangan kami. Dia terus meminta upah sebanyak tiga paun. Imam Hasan Al-
Banna memberinya lima paun, mengambil jubah tadi dan bersedia untuk beredar 
dari situ. 
Terfikir saya hendak mengambil baki wang dua paun itu tetapi Hassan Al-Banna 
menahan saya. Sedarlah saya bahawa Imam Hasan Al-Banna tidak mahu saya 
mengambil baki wang dua paun itu. Dalam perjalanan pulang, kami bertemu 
seorang pengemis, Imam Hasan Al-Banna menyuruh saya memberi satu paun 
kepada pengemis tersebut. Baru saya tahu bahawa Imam Hasan Al-Banna ada wang 
sebanyak lima paun saja dan kesemua wang itu telah diberikan kepada tukang jahit 
tadi. Kini dia tidak berwang lagi. Imam Hasan Al-Banna bersifat pemurah sehingga 
ke akhir hayatnya..” 

Perhatikanlah betapa pemurahnya Imam Hasan Al-Banna meskipun dalam keadaan 
beliau kekurangan duit, beliau mengimani bahawa nilai kekayaan sebenar 
seseorang itu adalah pada amalan sedekahnya, bukan apa yang ada di tangan. Ini 
kerana amalan sedekahnya itu akan mengalirkan pahala yang berterusan 
sedangkan harta yang ada di dalam genggaman hanya sementara. Beliau yakin 
terhadap jual belinya dengan Allah S.W.T. Harta yang dikorbankan tidak menjadi 
sia-sia, bahkan ia menjadi asbab kepada masuknya seseorang muslim itu ke dalam 
syurga. 
 
 
Ketaatan.. Adalah Satu Kekuatan! 
 
Imam Hasan Al-Banna sering kali menyeru para ikhwan untuk mentaati pemimpin. 
Beliau berkali-kali mengulang ucapan Umar Al-Khathab : 
 
“Keseimbangan sebuah jemaah terletak pada ketaatan.” 
 
Pada suatu ketika, beliau telah mengutus seorang Ikhwan ke suatu tempat, beliau 
memintanya untuk menunggu seorang utusan selama satu jam. Ikhwan tersebut 
pergi, menunggu dan menunggu. Setelah beberapa lama, datang seorang ikhwan  
dan memberitahu bahawa Imam Hasan Al-Banna telah mengubah 
perancangannya.  
Namun, perancangan tersebut masih berada di dalam ruang lingkup kerja, ikhwan 
tersebut diberi tugas tertentu. Tidak lama kemudian, beliau mengubah kembali 
tugas itu untuk menguji sejauh mana keikhlasan dan emosi ikhwan tersebut.  
Bagaimana ia menerima perintah itu, bagaimana ia melaksanakan tugas itu, 
bagaimana sikapnya, bagaimana ia menghadapi berbagai macam permasalahan 
dan bagaimana ia menghindari sifat terpaksa. 
 
Imam Hasan Al-Banna begitu prihatin terhadap kualiti taat para anggota ikhwan. 
Beliau tidak menginginkan Ikhwanul Muslimun mempunyai anggota yang tidak 
taat, ingkar dan khianat terhadap jemaah. Saya ingin memetik kata-kata beliau 
yang sangat menarik yang berkisar tentang ketaatan : 
 
“Dan apa yang aku maksudkan dengan Taat adalah mematuhi arahan dan 
melaksanakannya samada dalam keadaan susah atau senang, rela atau 
terpaksa..” 

Berilah harapan... 
 
Imam Hasan Al-Banna sangat baik dan sayang kepada rakan sepejabatnya iaitu 
Amin Ismail. Perkara ini disebut sendiri oleh Amin Ismail : 
 
“Saya sangat sayang pada Imam Hasan Al-Banna. Saya pernah mengadu 
kepadanya, ‘Ya sayyidi, Allah belum memaafkan saya dan tidak sukakan saya. 
Buktinya ialah saya telah berusaha menghafal satu muka surat kitab suci Al-Quran 
sepanjang malam tetapi gagal. Ini bermakna saya masih tidak diberkati Allah.’ 
Melihat keadaan saya yang sedih itu, Imam Hasan Al-Banna menepuk belakang 
saya sambil menyapu air mata saya yang sedang mengalir itu, lalu berkata, ‘Apabila 
seorang manusia menangis kerana Allah, maka Allah sentiasa bersedia untuk 
memaafkannya. Saidina Umar Al-Khattab (r.a.) sendiri tidak dapat menghafal 
seluruh Al-Quran.’ Saya puas hati dengan jawapannya itu..” 
 
Dalam kisah ini, Imam Hasan Al-Banna memeberi harapan kepada Ikhwan bahawa 
janganlah berputus asa dari rahmat Allah. Kerana beliau memahami bahawa sifat 
itu tidak perlu ada dalam diri seorang ikhwan yang menyertai jemaah dakwah. 
 
Firman Allah Taala:  
‘Dan janganlah kamu berputus asa dari rahmat serta pertolongan Allah. 
Sesungguhnya tidak berputus asa dari rahmat dan pertolongan Allah melainkan 
kaum orang- orang kafir.’ ( Yusuf: 87) 
 
 
 
Ithar, Lambang Kekuatan Ukhuwwah   
 
Suatu hari Imam Hasan Al-Banna merancang satu aktiviti rehlah yang akan disertai 
oleh anggota Ikhwanul Muslimun. Beliau telah menempah sebuah bas sebagai 
kenderaan untuk mereka pergi ke tempat rehlah tersebut. Setibanya para anggota 
Ikhwanul Muslimun di tempat perkumpulan, mereka dapati hanya ada sebuah bas 
yang akan membawa mereka ke tempat rehlah tersebut sedangkan bilangan 
mereka ketika itu ramai dan tidak cukup hanya dengan sebuah bas.  

Maka berebutlah para ikhwan untuk mendapat tempat duduk di dalam bas 
tersebut, dan sebahagian mereka tidak mendapat tempat duduk lalu menunggu di 
luar bas. Imam Hasan Al-Banna melihat situasi ini lalu beliau menaiki bas kemudian 
menyuruh semua ikhwan yang ada di dalam bas supaya turun dari bas tersebut, 
kemudian ikhwan yang tidak mendapat tempat duduk ketika perebutan sebentar 
tadi dibenarkan untuk menaiki bas. Kemudian Imam Hasan Al-Banna meneruskan 
rehlah bersama-sama ikhwan yang tidak mendapat tempat duduk pada awalnya. 
 
Lihatlah betapa tegasnya Imam Hasan Al-Banna dalam mendidik para ikhwan, sifat 
ithar (pentingkan orang lain lebih dari diri sendiri) yang merupakan martabat 
ukhuwah yang paling tinggi sangat dijaga oleh beliau. Beliau tidak mahu para 
ikhwan mempunyai perasaan pentingkan diri sendiri dan tidak menghiraukan yang 
lain. Perkara ini ada disebut di dalam risalah beliau : 
 
“Ukhuwah adalah terikatnya hati-hati dan roh-roh dengan ikatan aqidah, dan 
aqidah itu adalah ikatan yang paling kuat. Dan ukhuwah itu saudara iman, 
manakala perpecahan itu saudara kufur. Dan kekuatan yang utama adalah 
kekuatan kesatuan, dan tiada kesatuan tanpa kasih sayang. Dan kasih sayang yang 
paling rendah adalah berlapang dada, sedang yang paling tinggi adalah martabat 
Ithar. Firman Allah S.W.T : 
“Dan mereka mengutamakan (orang yang berhijrah itu) lebih daripada diri mereka 
sendiri, sekalipun mereka dalam keadaan kekurangan dan amat berhajat. Dan 
ingatlah sesiapa yang menjaga dirinya daripada sifat bakhil, maka merekalah 
orang-orang yang berjaya..” 
 
Dan seorang akh yang benar melihat saudaranya lebih penting dari dirinya sendiri, 
kerana jika dia tidak bersama mereka, maka dai tidak akan bersama selain mereka. 
Sedangkan mereka jika tidak bersama dia, maka mereka masih lagi sesama 
mereka....” – Majmu’ah Rasa’il – 
 
 
 
 
 
Penutup 
 Begitulah kehidupan seorang murabbi agung, Imam Hasan Al-Banna. Jiwa, 
harta dan tenaganya semuanya diserahkan pada jalan dakwah ini. Kesungguhan 

↑ Isi Kandungan



23 

 

dan komitednya beliau dalam mendidik ummat ini tidak dapat disangkal oleh 
sesiapa, buktinya terdapat dalam kisah-kisah yang telah disebutkan ; kelembutan 
dalam berdakwah, menghormati orang tua, mengorbankan harta di jalan Allah, 
sifat ithar, ketaatan kepada pemimpin dan tidak berputus asa. Semua ini adalah 
sifat-sifat yang ada pada sosok peribadi beliau, namun di sana masih terlalu banyak 
kisah-kisah dan sifat-sifat beliau yang tidak dapat kami ceritakan di dalam risalah 
ini.  
 Beliau menyedari bahawa jalan dakwah ini bukan jalan yang mudah dan 
penuh dengan kesenangan. Jalan ini adalah jalan yang panjang, penuh dengan onak 
dan duri, segala rintangan harus dirempuh! Dakwah kita secerah cahaya mentari, 
di dalamnya terkandung kebenaran tidak akan pernah padam dan akan sentiasa 
menyala.  
Firman Allah S.W.T : 
“ Apakah patut kamu menyangka bahawa kamu akan memasuki syurga padahal 
belum sampai kepada kamu ( ujian dan cubaan) seperti yang telah menimpa orang- 
orang yang terdahulu daripada kamu? Mereka telah ditimpa kemusnahan harta 
benda dan serangan penyakit serta digoncangkan (oleh ancaman musuh) sehingga 
berkatalah Rasul dan orang- orang beriman yang ada bersamanya : ‘Bilakah 
(datangnya) pertolongan Allah?’ Ketahuilah sesungguhnya pertolongan Allah itu 
dekat.’ (Al Baqarah : 214) 
 
 Menyedari perkara ini, Imam Hasan Al-Banna telah menyediakan satu 
manhaj atau sistem yang mampu mencetak peribadi unggul dan membina generasi 
yang istimewa seperti generasi awal para sahabat dan salafussoleh. Itulah manhaj 
Tarbiyah Ikhwaniyyah. Oleh yang demikian, bersungguhlah dan komited dalam 
membina peribadi rijal yang sebenar. Semoga Allah bersama kita! 
 
 
Rujukan :  
Kitab: 

1. Al Quran al karim 
2. Hadis Nabawiyah As Sahihah 
3. Himpunan Risalah Imam Hasan Al Banna 
4. Detik- Detik Hidupku, Hasan Al Banna 
5. Hasan Al Banna ; Sang Inspirasi ( Al Mulham Al Mauhub), Umar Tilmisani 
6. Metod Pemikiran Hasan Al Banna Antara Tetap Dan Berubah (At Thawabit 

Wa Al Mutaghaiyir), Dr. Jum’ah Amin 

ZATIYYAH AL BANNA

BAB

3
KESERIUSAN DI
DALAM BERDAKWAH
Tegas pada prinsip, teliti dalam persiapan.

DENGAR & TEROKA BAB INI

DENGAR TEROKA

MUQADDIMAH 
Allah Taala berfirman; 
 

ٰإلَِىٰ  ۖ ٰ الْحَسَنةَِٰ وَالْمَوْعِظَةِٰ بِالْحِكْمَةِٰ رَب كَِٰ سَبِيلِٰ ادْعٰ  مْٰ  ٰإنَِّٰ أحَْسَنٰ  بِالَّتِيٰهِيَٰ وَجَادِلْه  ٰ  ۖ  ضَلَّٰ بمَِنْٰ أعَْلَمٰ  ه وَٰ رَبَّكَٰ 
ۖ ٰ سَبِيلِهِٰ عَنْٰ هْتدَِينَٰ أعَْلمَٰ  وَه وَٰ   ﴿٥٢١﴾ بِالْم 
“Serulah ke jalan Tuhanmu (wahai Muhammad) dengan hikmat kebijaksanaan dan 
nasihat pengajaran yang baik; sesungguhnya Tuhanmu Dial ah jua yang lebih 
mengetahui akan orang yang sesat dari jalan-Nya, dan Dia lah jua yang lebih 
mengetahui akan orang yang mendapat hidayah petunjuk” 
[An-Nahl : 125] 
 
Dakwah bil hikmah yang dimaksudkan dalam ayat di atas ialah menggunakan cara 
atau metod yang paling sesuai berdasarkan kajian teliti tentang objek dakwah. 
Sesetengah kelompok mad’u akan lebih mudah terkesan dengan dakwah yang 
bersifat lemah lembut dan nasihat ringan. Ada pula sesetengah golongan yang lain 
lebih senang sekiranya mereka disantun dengan ketegasan. Bahkan sikap tegas 
inilah akan memberikan kesan mendalam kepada diri mereka untuk berubah ke 
arah diri yang lebih baik. Dalam bab ini akan kita telusuri bersama kisah-kisah beliau 
dalam mempertahankan prinsip dan bersikap tegas dalam perkara yang 
sepatutnya. 
 
Dalam mendefinisikan keseriusan, suka untuk saya bawa anda semua untuk sama-
sama kita meneliti firman Allah S.W.T.; 
ؤْمِن ونَٰ وَرَس ول ه ٰ عَمَلكَ مْٰ اللَّّ ٰ فسََيرََى اعْمَل وا وَق لِٰ ۖ ٰ وَالْم   
“Dan katakanlah (wahai Muhammad): Beramallah kamu (akan segala yang 
diperintahkan), maka Allah dan RasulNya serta orang-orang beriman akan melihat 
apa yang kamu kerjakan” 
[At-Tawbah: 105] 
Juga sabda junjungan  besar Rasulullah S.A.W.; 
“Sesungguhnya Allah S.W.T. menyukai apabila seseorang kamu bekerja dan 
melakukan pekerjaan itu dengan tekun” 
Riwayat Abu Daud 
 
Al-Banna sangat mementingkan keseriusan dalam menjalankan dakwah. Segala 
apa yang dibuat mestilah dirancang dengan teliti. Setiap perbuatannya 
bersandarkan sebab-sebab yang kukuh supaya mendatangkan hasil yang 
dikehendaki. 

↑ Isi Kandungan



26 

 

 Tiada istilah putus asa dan mustahil dalam hidup beliau. Jika kita membaca 
kisah hidup beliau, pastinya terpegun dengan sikap optimis, yakin dan tidak kenal 
erti putus asa tanda seriusnya beliau dalam dakwah ini. 
 
TIDAK GERUN DENGAN PEMBESAR 
Imam Hasan Al-Banna merupakan seorang yang cukup tegas dalam perkara yang 
qat’ie (pasti). Beliau tidak akan berkompromi dalam perkara yang asas dalam 
syara’.  
Sifat ini dibuktikan dalam satu kisah ziarah beliau ke sebuah majlis yang diadakan 
di rumah seorang hakim syariah dari Ismailiyah. Majlis ini turut dihadiri Inspektor 
Polis, Hakim Mahkamah Awam, para ulama’, ahli akademik, para peguam dan 
penduduk Ismailiyah yang terkemuka. 
Dalam majlis tersebut, para hadirin dihidangkan teh di dalam cawan-cawan perak. 
Tanpa ada rasa mahu menyinggung perasaan tuan rumah, Hassan Al-Banna 
meminta ditukarkan gelas perak yang dihulurkan kepadanya dengan gelas biasa. 
Hal ini sudah tentu menimbulkan perhatian tuan rumah; si qadhi. Berlaku sedikit 
perselisihan disebabkan perbezaan pendapat. 
Sehinggalah beliau bertegas; 
“Tuan! Tidak ada khilaf mengenai peraturan Islam yang melarang mengambil 
makanan dari bejana perak dan emas. Kami ada hadis sahih yang melarang 
perbuatan itu.” Lalu beliau menyebut satu hadis Rasulullah S.A.W. ‘Orang yang 
makan dalam bejana emas dan perak, perutnya akan dimakan api neraka’. 
 Namun, perdebatan itu berlanjutan lantaran ada pihak yang mempertikaikan 
perkara tersebut kerana berpendapat perkara itu hanyalah sebuah khilaf dan boleh 
berbeza pandangan mengenainya. 
Akhirnya, hakim mahkamah awam terpaksa mencampuri perbincangan tersebut; 
“Tuan, apabila ada peraturan, kita harus menghormatinya. Kita tidak perlu 
menyiasat sama ada larangan itu sesuai atau tidak. Pertama sekali kita harus 
mematuhinya. Setelah itu, jika kepentingannya dijelaskan dengan lebih baik, maka 
itu adalah lebih baik. Jika tidak, kita harus mengikut sunnah Rasulullah S.A.W. tanpa 
soal jawab lagi.” 
Lalu beliau berterima kasih kepada hakim tersebut kerana menyebelahinya. 
Namun, melihat cincin emas tersemat di jari hakim tersebut, lantas beliau terus 
menegur walaupun beliau disokong pada mulanya. 
Setelah itu, perbincangan menjadi lebih harmoni. Kisah ini turut tersebar ke seluruh 
bandar dan orang ramai turut mengakui pendapat beliau. 

Ada dua perkara yang kita boleh singkap pengajaran dari kisah yang sungguh 
bermakna ini: 
Pertama, ketegasan prinsip menjadikan beliau tidak tergugat dek pengaruh dan 
ketinggian pangkat orang lain, bahkan meninggikan lagi penghormatan orang lain 
terhadap beliau. Hal ini telah manjadikan beliau cukup disegani dan lebih cepat 
dikenali dalam kalangan masyarakat.  
Sikap ini sangat penting dalam peribadi seorang daei terutamanya pada zaman 
millenia yang penuh dengan kebebasan melontarkan pendapat. Zaman di mana 
setiap orang merasakan pendapatnya sangat benar walaupun tanpa sandaran nas 
dan dalil.  
Kadang-kadang kita lebih mudah mengalah. Akhirnya kesannya melarat 
sehinggakan masyarakat disuapkan dengan ilmu-ilmu dan perkara-perkara yang 
menyeleweng. Dan sikap inilah yang sebenarnya menguntungkan musuh-musuh 
Islam dalam menerobos pendirian umat Islam. Kadangkala, bukanlah kekalahan itu 
datangnya dari kehebatan musuh, tetapi dari sikap paranoid dan ‘malu tidak 
bertempat’ yang dimiliki oleh daei itu sendiri. 
Kedua, sikap menghormati satu sama lain dalam memberi pendapat tanpa 
menyinggung  perasaan orang lain. Imam Hasan Al-Banna cuba untuk 
menyampaikan apa yang difahaminya dengan cara yang paling berhikmah.  
Bertegas dalam kelembutan. Mempertahankan prinsip dalam masa yang sama 
menghormati orang lain. 
Jarang sekali kita lihat pemimpin pada hari ini, hatta dari gerakan Islam sekalipun, 
menghormati pandangan orang lain dalam menyampaikan pendapat diri sendiri.  
Sikap ego yang terkandung tidak mampu ditundukkan sehingga akhirnya hasil yang 
diimpikan tidak dapat kita kecapi. Masyarakat tidak faham. Malah membenci. 
Musuh makin menjauh. Lalu apa lagi yang kita idamkan selain tersematnya isi 
dakwah kita dalam hati-hati masyarakat dan musuh-musuh kita? Mereka 
semuanya ialah mad’u kita. Santunilah mereka dengan cara yang terbaik. 
Tuntasnya, dakwah bil hikmah merupakan elemen yang sangat penting dalam 
menyampaikan dakwah kita. Carilah cara, bincanglah idea, buatlah kajian untuk 
mencari solusi yang paling berhikmah. 
Jangan disebabkan silapnya cara kita dalam berdakwah, menyebabkan pergerakan 
jemaah kita terganggu. Janganlah disebabkan kecuaian kita dalam memilih laras 
bahasa yang betul, menjauhkan lagi mad’u dari kita, lagi teruk jika membelakangi 
kita. 
 
BERTERUS-TERANG 

Pernahkah anda mendengar kisah dakwah Imam Hasan Al-Banna ketika beliau 
masih muda mentah? Pasti anda terkejut bila pertama kali mendengar cerita ini. 
 Ketika pemuda lain masih mencari erti kehidupan yang sebenar, beliau sudah 
mengenal tujuan diciptakan di dunia ini. Peristiwa hebat ini berlaku semasa beliau 
menuntut di Madrasah Ar-Rasyid Ad-Diniyyah. Sebuah patung bogel telah 
digantung pada tiang sebuah kapal di Pelabuhan Mahmudiyah, Sungai Nil. 
 Perkara ini sudah tentu menimbulkan perasaan tidak tenang dalam jiwa 
pemuda beriman ini. Memalukan. Pertama, perbuatan tersebut tentunya 
menjijikkan. Kedua, beliau sangat menitik beratkan maruah wanita. Lantas beliau 
memikirkan cara bagaimana mahu menurunkan patung tersebut dalam erti kata 
lain mencegah perkara mungkar yang terzahir di depan mata. 
 Dengan sikap berani, beliau terus ke pusat kawalan mengadu tentang 
perkara tersebut. Seterusnya Al-Banna telah dibawa ke balai polis untuk membuat 
laporan. Setelah itu, pihak polis bertindak dengan mengarahkan supaya patung 
diturunkan dan memarahi pelaut tersebut.  
 Pegawai polis tersebut bukan sahaja menyokong beliau, malah berjumpa 
pengetua untuk menyatakan penghargaan kepada Al-Banna.  
 Apa yang menarik, beliau sebenarnya sudah pun bergiat aktif sebelum 
peristiwa tersebut dalam Jam’iyyah Akhlaq Al-Abadiyyah yang ditubuhkan oleh 
guru sekolahnya dan dipengerusikan sendiri oleh beliau. Persatuan inilah yang 
memberi kesan kepadanya, dan menjadikannya lebih sedar dan peka dengan 
kemungkaran yang berlaku di sekeliling. 
 Justeru, kesedaran yang tinggi dan ketegasan merupakan elemen yang cukup 
penting dalam membina peribadi muslim yang sejati. Hal ini demikian kerana, 
tanpa perasaan yang timbul dengan sendirinya dari lubuk hati seseorang muslim, 
mana mungkin untuk dia peka dengan kemungkaran yang berlaku. Malah, boleh 
jadi satu kemungkaran sudah terbiasa menjadikan deria sensitivitinya alah. Wal 
‘iyazubillah. 
 Dalam perkara ini, golongan pendidik juga berperanan besar dalam 
membentuk sosok tubuh yang amat disegani ini. Lihatlah bagaimana idea gurunya 
untuk menubuhkan persatuan Jam’iyyah Akhlaq Al-Abadiyyah. Idea bernas inilah 
yang menanam sikap sentiasa idamkan kebaikan dan bencikan keburukan pada diri 
Imam Hasan Al-Banna. Betullah kata pepatah ‘melentur buluh biarlah dari 
rebungnya’.  
Anda sendiri pun dapat saksikan hasilnya setelah Al-Banna menginjak dewasa. 
Didikan itulah yang menjaga dirinya dan meletakkan dirinya pada satu tahap yang 
tidak dicapai oleh belia yang lain. Iaitu hidup dalam keadaan memikirkan nasib 

masyarakat. Bukankah pelik bila mana seseorang itu, kepuasannya adalah pada 
baiknya masyarakat, santunnya kawan-kawan dan berimannya kerajaan. 
Sedangkan belia sebaya umurnya masih lagi mencari kepuasan untuk diri sendiri. 
Ajaib. 
Selain itu, tidakkah anda terfikir bagaimana agaknya kesudahan peristiwa tersebut 
seandainya polis tadi mengambil sikap sambil lewa di atas aduan Al-Banna? Sudah 
tentu kemungkaran akan terus berleluasa. Hal ini menjadi dalil bahawa, untuk kita 
lakukan amar makruf nahi munkar, tidak cukup dengan dua tangan, bahkan seluruh 
anggota masyarakat mempunyai peranan dalam melaksanakan perkara ini. 
 
MEMBUAT PERANCANGAN 
Salah satu tanda untuk membuktikan Imam Hasan Al-Banna merupakan seorang 
yang amat serius dalam menjalankan kerja dakwah ialah beliau akan membuat 
persiapan rapi sebelum turun ke medan dakwah. 
 Cuba kita amati situasi selepas beliau menamatkan pengajian diploma di 
Darul ‘Ulum. Pada ketika itu, beliau ditugaskan untuk menjadi guru di sebuah 
sekolah di Ismailiyyah; satu daerah yang cukup asing buat Al-Banna. Apa yang 
beliau tahu pada waktu itu Ismailiyyah hanyalah nama satu dataran di persisiran 
Mesir. Beliau pergi ke Jabatan Pelajaran berbincang mengenai penugasannya ke 
Ismailiyyah. Namun, Syeikh Abdul Hamid bin Hassani menyejukkan perasaan 
beliau. 
Dengan perasaan terkejut, beliau merelakan dirinya untuk berangkat ke 
Ismailiyyah. Hari Isnin, 19 September 1927 menjadi tarikh signifikan dalam hidup 
beliau. Sesampainya beliau di Ismailiyyah, beliau berdoa kepada Allah  
“Ya Allah, berilah saya segala yang baik dan selamatkan saya dari segala 
kemungkaran”. Lantas langkah dibuka menandakan satu cahaya Islam yang baru di 
Ismailiyyah.  
Pada permulaan hidupnya di sana, beliau tidak banyak bergaul dengan masyarakat 
sekeliling. Beliau tidak berkenalan dengan orang baru melainkan rakan sekerjanya 
sahaja. Masanya banyak diperuntukkan dengan kesibukan dalam mengkaji rupa 
bentuk bandaraya Ismailiyyah, sosio-budaya masyarakatnya, suasana dan 
pemandangannya. Hanya begitulah gaya hidupnya sepanjang 40 hari yang 
pertama.  
Pelbagai strategi dirangka. Pelbagai usaha direncana. Memikirkan cara atau jalan 
terbaik untuk menghadapi pelbagai jenis dan ragam masyarakat. Antara 
masyarakat masjid yang selalu bertengkar dalam perkara khilaf dan masyarakat 
kebanyakan di kedai kopi. Beliau mengambil inisiatif untuk menjauhkan diri dari 

↑ Isi Kandungan



30 

 

semua kumpulan sebagai satu langkah mempertahankan dirinya dari pengaruh dan 
kepentingan golongan tertentu. 
Setelah beliau memilih kedai kopi sebagai medan dakwah utama buatnya, 
persiapan awal sentiasa menjadi keutamaan bagi diri beliau. Beliau akan menyusun 
jadul tazkirah di tiga kedai kopi utama setiap minggu. Setiap kedai kopi, beliau akan 
memberi ceramah atau tazkirah dua kali setiap minggu. 
Beliau turut mengambil berat tentang persiapan isi ceramah. Biasanya beliau akan 
menyentuh topik berkenaan Allah, Hari Pembalasan, amalan-amalan soleh dan 
larangan-larangan melakukan perbuatan mungkar. Beliau akan menggunakan ayat-
ayat Al-Quran dan Hadis yang sesuai dengan pendengar di situ. Dengan persediaan 
secukupnya, ceramah beliau biasanya akan disampaikan dengan ringkas dan padat 
(biasanya 10-15 minit sahaja). 
Dengan cara inilah beliau dapat menarik hati-hati pendengar yang dahagakan 
pengisian-pengisian yang menghidupkan hati. Isi yang panjang juga tidak bagus 
kerana kadangkala menimbulkan kebosanan di hati pendengar. 
Banyak nilai dan pengajaran yang kita boleh dapat dan amalkan melalui kisah 
kesungguhan dan keseriusan Imam Hasan Al-Banna dalam amal dakwah. Antara isi 
yang paling penting adalah membuat persiapan dalam melakukan amal dakwah. 
Kita barangkali tidak sedar gagalnya persiapan ialah salah satu faktor yang 
menyumbang kepada kegagalan dakwah kita. Ramai da’ei hari ni mengambil sikap 
acuh tak acuh dalam melaksanakan amal dakwah.  
Paling mudah, kita lihat dari segi dakwah fardiyyah. Da’ie yang tidak membuat 
persiapan awal akan kaget dan terabur dalam menyampaikan isi dakwahnya. 
Bahkan, boleh jadi tidak memberi manfaat satu sen pun kepada mad’u tersebut. 
Mad’u yang menghadapi masalah dalam mengawal nafsu terhadap perkara 
mubahat, disyarahnya ayat tentang memperbanyakkan solat sunat. Akhirnya, kita 
juga yang menyalahkan mad’u dan taqdir atas kesilapan yang kita tidak sedari. 
Saya juga tertarik dengan usaha Al-Banna membuat kajian terlebih dahulu tentang 
latar belakang masyarakat yang akan ditemuinya. Hasil dari pemerhatian yang rapi 
lah boleh membawa kepada pemilihan uslub yang terbaik. Mana mungkin seorang 
da’ei yang tidak kenal mad’u nya dapat menyentuh hati dengan berkesan. Semua 
itu menyatakan betapa peri pentingnya persediaan sebelum turun ke medan 
dakwah. Persediaan dari segi uslub, isi dan juga kesediaan fizikal dan mental da’ei.  
Konklusinya, kesungguhan dan keseriusan kita dalam melaksanakan amal dakwah 
dibuktikan dengan perancangan dan persiapan sebelum berjumpa dengan objek 
dakwah.  

HASAN AL-BANNA DAN DUNIA 
Salah satu prinsip yang dipegang kuat oleh Imam Hasan Al-Banna ialah meletakkan 
dunia di tangan bukan di hati. Baliau tidak akan bertolak ansur dalam segala 
perkara yang akan menggagalkan dan melemahkannya untuk terus aktif 
menyampaikan dakwah. 
 Kisah pertama, pihak kerajaan telah menawarkan jawatan yang tinggi 
kepada beliau, tujuannya adalah untuk memesongkan Al-Banna dari usaha dakwah 
Islamiyyah. Namun beliau menolak jawatan tersebut dengan tegas lantas pegawai 
tersebut berasa malu dengan tawaran yang dikemukakannya. Sudah tentu anak-
anaknya nanti akan dihidangkan dengan kehidupan mewah yang melalaikan. Dan 
perkara inilah yang menghantui beliau sehingga sanggup menolak tawaran yang 
diberikan. 
 Dalam satu lagi pengalaman yang dilalui oleh beliau, pihak British telah 
menawarkan beribu-ribu pound ketika berlakunya Perang Dunia Kedua. Pihak 
British bersedia untuk menyalurkan wang yang diperlukannya. Tanpa 
berkompromi, Al-Banna menghalau wakil British tadi yang cuba merobek 
maruahnya. Akhirnya British membuat kesimpulan bahawa sosok tubuh yang hebat 
ini tidak akan sesekali dipengaruhi oleh keduniaan. 
 Sungguh kagum dengan peribadi Imam Hasan Al-Banna. Cuba kita bayangkan 
jika keadaan yang sama berlaku kepada kita. Akal yang pendek belum tentu dapat 
bertindak seperti yang dilakukan oleh Al-Banna. Malah dalam keadaan yang 
mendesak, kita pasti mengambil wang tersebut untuk menjana pergerakan dakwah 
dan menjadikannya cepat berkembang. Baik pada zahirnya namun memberi kesan 
buruk dari sisi lain pada masa hadapan. 
Rahsianya adalah neraca yang dipegang oleh Iman Hasan Al-Banna. Neraca yang 
membezakan antara wahyu dan nafsu. Setiap keputusan yang dibuat mestilah 
disandarkan pada neraca timbangan di atas.  
Hari ini, kita hidup dalam suasana masyarakat yang lebih mengutamakan 
kepentingan duniawi berbanding ukhrawi. Masyarakat lebih nampak kehidupan 
dunialah segala-galanya. Malah golongan pendakwah itu sendiri hidup dengan 
smartphone, tablet, kereta mewah, rumah besar dan banyak lagi perkara-perkara 
duniawi yang boleh menyekat kegencaran dakwah kita. 
Apa yang kita boleh contohi dari kehidupan Al-Banna ialah menganggap dunia 
hanyalah perkara sampingan yang kita boleh tinggalkan pada bila-bila masa sahaja. 
Mampukah kita jika mendapat arahan untuk meninggalkan serta-merta berhijrah 
ke satu tempat baru semata-mata untuk menyebarkan dakwah kepada penduduk 

setempat? Mampukah kita mengorbankan seluruh harta kita sama ada wang 
simpanan di bank mahupun emas perhiasan pada isteri kita? 
Antara praktikal yang kita boleh usahakan untuk menanam sikap ini adalah dengan 
mengamalkan kehidupan bersederhana. Berlebih-lebihan dalam perkara dunia 
seolah-olah kita memasang rantai yang menyekat. Semakin banyak perkara dunia 
yang mengelilingi kita, semakin kuat rantai yang menghalang kita untuk lebih 
gencar dalam dakwah.  
Rumah teres pun selesa. Kereta terpakai pun tidak mengapa. Hanya membeli baju 
bila tibanya hari raya. Masak sendiri pun sedap juga. Dan banyak lagi praktikal yang 
kita boleh latih untuk menghilangkan cinta kita pada dunia. 
Di samping itu, melatih diri sendiri dan ahli keluarga untuk sengaja meninggalkan 
gadget bila keluar dari rumah juga merupakan idea yang baik. Mungkin kita boleh 
bermula dengan tempat-tempat yang berdekatan. Sehinggalah kita merasakan 
gadget bukanlah perkara utama untuk kita disibukkan. Percayalah, hidup yang jauh 
dari keduniaan akan menjadi lebih tenang. 
 
SIAPAKAH SYEIKH HASNAIN? 
Pada akhir bab ini, menarik untuk saya kongsikan sedikit kisah seorang tokoh; 
Syeikh Hasnain yang dijadikan inspirasi oleh Imam Hasan Al-Banna. Beliau terkenal 
dengan menentang amalan-amalan yang bertentangan dengan Islam dan tegas 
melawan amalan bida’ah.  
Pernah dalam satu pertemuan bersama Perdana Menteri Mesir, Syeikh Hasnain 
menampar seorang ulama’ lain yang kebetulan ada di situ. Puncanya bermula dari 
perbuatan ulama’ tersebut yang ruku’ tanda hormat kepada Perdana Menteri. Apa 
kata Syeikh Hasnain? 
“Berdiri tegaklah engkau! Tidak dibenarkan ruku’ dalam Islam melainkan di 
hadapan Allah.” 
Dalam kisah yang lain, beliau menghadiri satu perhimpunan khas para ulama’. 
Dalam perhimpunan tersebut, satu peristiwa menyaksikan beliau memberi salam 
kepada raja Mesir; Raja Taufiq Pasya, namun hanya dibalas dengan mengangkat 
tangan sahaja. Tanpa ada perasaan takut, dengan lantangnya beliau menegur. Lalu 
Raja Mesir berterima kasih padanya atas nasihat yang diberikan. 
Sifat dari peribadi inilah yang mengalir dalam darah dan sebati dalam diri Imam 
Hasan Al-Banna. Bagi beliau, jawatan dan harta tidak sesekali pun dapat 
menghalangnya untuk menyampaikan dakwah. 
 
KESIMPULAN 

↑ Isi Kandungan



33 

 

Setelah kita melalui pelbagai kisah yang menceritakan tentang ketegasan beliau 
dalam menyampaikan isi dakwah, nyatalah kepada kita sesungguhnya berjaya atau 
gagal sesebuah amal dakwah itu banyak bergantung kepada teguhnya kita 
berpegang kepada prinsip dakwah.  
 Elemen keseriusan dan kesungguhan juga tidak boleh dipandang remeh. 
Imam Hasan Al-Banna sememangnya pantang dengan idea berdakwah tanpa usaha 
dan persiapan. Menurut Syed Qutb dalam bukunya Haza Ad-Deen, manhaj ini 
sebenarnya tidak akan tertegak dengan mukjizat. Oleh itu, janganlah kita menjadi 
da’ei yang jumud, hanya mengharapkan hidayah Allah pada mad’u tanpa usaha dan 
pengorbanan yang cukup dalam berdakwah. 

AMAL JAMAIE 
 
MUQADDIMAH 
 
Dakwah islamiah merupakan satu kewajipan yang perlu diketahui oleh setiap 
muslimin. Bagi setiap anggota Ikhwanul Muslimin yang merupakan daie pada masa 
kini, jelas mengatakan itu adalah suatu kurniaan Allah kepada mereka. Dewasa kini, 
kejahilan dan kebatilan berkembang dengan sangat meluas sehinggakan hati dan 
perasaan manusia telah diracuni oleh hawa nafsu sehingga agama islam di Negara-
negara islam sendiri menjadi asing, ganjil, ditolak malah dianggap lapuk. 
 
Segala puji bagi Allah dengan limpahan nikmat dan kurniaanya dengan keutamaan 
yang besar ini. Kita haruslah melahirkan rasa syukur dengan bersikap teguh, 
konsisten dan tidak berhenti dari panggung perjuangan dakwah ini. Pertama- 
tamanya, kita haruslah mengikhlaskan niat semata-mata kerana Allah supaya 
segala pengorbanan yang akan kita lakukan atas jalan dakwah ini menjadi bukti 
untuk kita membeli syurga Allah apabila menghadap Allah diakhirat nanti. 
 
Selain itu, untuk mengubah arus dunia yang makin dicemari oleh ancaman-
ancaman yang merosakkan ini, satu gerakan dan tenaga perlu dibentuk untuk 
menyedarkan masyarakat akan kepentingan melaksanakan amal Jamie tersebut. 
Seterusnya, para daie perlulah bijak mencari peluang untuk melakukan amal Jamie 
tidak kira waktu dan apa cara sekalipun. Walaubagaimanapun, cara penyampaian 
kita dalam melaksanakan amal Jamie perlulah berkesan supaya amal Jamie yang 
dilakukan dapat memberi impak yang padu kepada masyarakat.   
 
 
Kewajipan amal jamaie adalah suatu perkara yang tidak dapat dsangkal atau 
dinafikan lagi berdasarkan beberapa dalil daripada sumber wahyu. Antaranya Allah 
SWT telah berfirman dalam kitabNya yang agung ; 
 “Dan bertolong bantulah dalam perkara kebajikan dan taqwa dan janganlah 
bertolong bantu dalam perkara dosa dan permusuhan”.(Al-maidah : 2) 
 
Ayat in mennjukkan bahawa agama Islam menyuruh seluruh penganutnya supaya 
bersatu dan bertolong bantu di atas perkara-perkara kebajikan dan taqwa 
 
Selain  itu, Allah SWT juga tellah berfirman ; 

“Dan hendaklah ada satu ummat  daripada kamu yang  menyeru kepada kebajikan 
,menyuruh kepada kebaikan, dan melarang daripada perkara mungkar dan mereka 
itulah golongan yang berjaya”. (Ali Imran : 104) 
 
Berdasarkan ayat ini pula, Al-Quran telah menuntut kita untuk melakukan kerja 
secara amal jamaie. Dan perkataan ummat yang digunakan dalam ayat ini bukanlah 
bermaksud kumpulan individu-individu yang berpecah-belah dan bukanlah 
semata-mata kumpulan manusia. 
 
Rasulullah SAW juga telah bersabda perihal kewajipan pelaksanaan kerja secara 
amal jamaie dalam sebuah hadith ; 
 
“Apabila 3 orang keluar bermusafiir hendaklah mereka melantik salah seorang 
menjadi ketua”. (Abu Daud) 
Ibn Taimiyyah memberikan komentar berkenaan hadis ini dengan berkata : 
“Rasulullah SAW telah mewajibkan pelantikan seorang ketua dalam perkumpulan 
kecil yang sedang bermusafir, hal ini menunjukkan (kewajpannya juga) kepada 
segala jenis perkumpulan yang lain…”, Rasulullah SAW juga bersabda dalam sebuah 
hadis yang lain, ; 
 
“Tangan Allah bersama Jemaah.” (Tirmidzi) 
 
Begitulah, maka sesungguhnya untuk mendirikan Islam dan segala kefardhuannya 
seperti keadilan, jihad, dan hukum qisas tidak boleh tidak memerlukan kepada 
wujudnya kekuasaan pemerintahaan yang berfokus dan ianya tidak wujud 
sepertimana zaman-zaman sebelum ini. Maka wajib ke atas orang-orang Islam 
untuk mewujudkannya bertitik tolak daripada kaedah syariah, ‘apa-apa yang tidak 
sempurna suatu kewajipan kecuali dengannya, maka ianya wajib’, dan tidak 
mungkin kita dapat mewujudkannya kecuali dengan amal jamaie. 
 
Maka oleh itu jelaslah bahawa melaksanakan amal jamaie dalam ummat ini adalah 
wajib dan meninggalkannya adalah satu dosa. 
 
PENTINGNYA GERAKAN BERSAMA 

Dakwah bersama jemaah adalah dakwah yang paling efektif dan sangat bermanfaat 
bagi Gerakan Islam. Sebaliknya dakwah secara bersendirian akan kurang 
keberkesannya dalam usaha menanamkan ajaran Islam pada umat manusia. Atas 
dasar ini Allah S.W.T mengisyaratkan dalam Al-Quran dengan firman-Nya: 
 
Dan hendaklah ada dikalangan kamu segolongan umat yang menyeru pada 
kebaikan,menyuruh pada ma’aruf dan mencegah dari yang mungkar, merekalah 
orang-orang yang berjaya.” (Ali Imran:104) 
 
Dalam ayat tersebut Allah telah mengisyaratkan tentang wajibnya melaksanakan 
dakwah secara berjemaah atau melaksanakan Amal Jamaie. Sebab ikhtiar 
perseorangan dengan cara sendiri tidak akan mampu memikul segala tugas dan 
tanggungjawab dakwah dan tidak akan berdaya melaksanakan segala tuntutan 
perjuangan dakwah dalam rangka membanteras segala kejahatan yang ada di 
mukabumi dan menghancurkan akar-akar jahiliyyah. Oleh itu,  semua aktiviti 
anggota Ikhwan sejak jamaah ini ditubuhkan selalu berbentuk Gerakan Bersama. 
Mereka tidak pernah bergerak dan bertindak sendirian walau dimana sahaja 
mereka berada. 
 
Ada beberapa peristiwa yang dapat kita amati dalam kehidupan susuk tubuh Imam 
Hasan Al-Banna yang mengandungi nilai kepentingan bekerja secara amal jamaie. 
Beliau merupakan seorang tokoh pendakwah yang senantiasa menitik beratkan 
kepentingan bekerja secara amal jamaie dalam kehidupan beliau, sama ada 
sebelum penubuhan Jemaah Ikhwan Muslimin, iaitu semasa zaman remaja beliau 
sehinggalah hari beliau dipanggil oleh Allah di Hospital Qasrul Aini di Sayyeda 
Zainab, Kaherah. 
 
PERISTIWA AZAN 
 
Pada satu musim panas di mahmodiyyah, imam Hassan al-banna bersama 
beberapa sahabat-sahabatnya telah menjalankan satu kegiatan. Kegiatan ini 
dilaksanakan pada setiap pagi hari jumaat dengan membahagikan 
mohammadiyyah kepada beberapa kawasan . Mereka berjumlah tiga orang tetapi 
kadangkala lebih dari itu. Beliau bersama-sama dengan sahabat-sahabat baik 
beliau, Muhammad Affandi Dimyati dan Abu Mut’al Sankal akan pergi ke kawasan 
masing-masing untuk membangunkan orang ramai khasnya para anggota Tariqat 
Hasafiyah, sebelum masuknya waktu subuh. Beliau dapat merasai satu kepuasan 

apabila dapat membangunkan para muezzin dari tidur untuk melaungkan azan 
subuh. Selepas membangunkan mereka, Iman Hassan Al-Banna akan duduk di 
tebing Sungai Nil untuk menunggu laungan azan. 
 
 Masjid-masjid di mahmodiyyah terletak berdekatan antara satu sama lain. 
Azan yang berkumandang kedengaran selolah-olah berbunyi senada. Beliau telah 
membangunkan banyak orang untuk  menunaikan solat dengan pengharapan Allah 
akan mengganjari beliau dan orang-orang yang telah melakaukan solat subuh tadi. 
Rasullulah s.a.w. telah bersabda ; 
 
“Sesiapa yang mengajak manusia ke jalan Allah akan mendapat ganjaran. Dia juga 
akan mendapat ganjaran manusia yang telah mengikut jalan kebenaran itu 
sehinggalah ke Hari Perhitungan. Ganjaran itu tidak akan berkurangan walau 
sedikit.” 
 
 Iman Hassan Al-Banna bertambah gembira apabila beliau mendapati dirinya 
merupakan orang termuda menunaikan solat di masjid. Ini semua lantaran rahmat 
Allah. Segala puji bagi Allah. 
 
Pemikiran Untuk Membentuk Pendakwah-Pendakwah Islam 
 
Imam Hasan Al-Banna melihat sendiri kesan dari apa yang beliau perhatikan di 
Kaherah. Beliau telah melihat dan mengkaji maksiat yang jauh dari akhlak Islam di 
kebanyakan tempat. Begitulah keadaannya dipedalaman Mesir. Begitu juga dengan 
pengaruh daripada setengah akhbar-akhbar yang menyiarkan berita-berita yang 
tidak ada kaitan langsung dengan ajaran Islam seterusnya menyebabkan penduduk 
jahil dengan hukum-hukum agama. Masjid sahaja tidak mampu untuk 
menyampaikan ajaran Islam kepada manusia. Terdapat juga sebilangan ulamak 
yang rela untuk menyebarkan nasihat di masjid.Walaupun begitu mereka dapat 
memberikan kesan yang baik kepada jiwa-jiwa yang kotor. Di antaranya ialah Al-
Ustaz ‘Abdul ‘Aziz al Khouli rahmatullah, Al Ustaz As-Syeikh Muhammad Mahfudz 
dan As-Syeikh Muhammad Al-Alwi. Oleh itu saya berfikir untuk membentuk satu 
kumpulan yang terdiri daripada pelajar-pelajar Al-Azhar dan Darul Ulum untuk 
melatih mereka untuk memberi nasihat dan panduan di masjid-masjid, kemudian 
di kedai-kedai kopi seterusnya masyarakat umum. Kemudian menjadikan mereka 
itu satu kumpulan yang bergerak ke kampung- kampung dan bandar-bandar 
penting untuk menyebarkan dakwah Islamiah. Imam Hasan Al-Banna cuba 

mengimbangkan percakapan dengan perbuatan. Oleh itu beliau telah menyeru 
beberapa sahabat beliau untuk bergabung tenaga dalam rancangan yang mulia ini. 
Di antara mereka ialah UstazMuhammad Madkur , Ustaz As Syeikh Hamid 
‘Askariyyah, Ustaz Ahmad Abdul Hamid - anggota pengasas Ikhwan Muslimin- dan 
lain-lain lagi. Mereka berhimpun di tempat penginapan pelajar di Masjid Syaikhoon 
di Solibah. Mereka berbincang mengenai kepentingan rancangan ini dan 
menyiapkan diri dengan ilmu dan amal. Imam Hasan Al-Banna telah mengkhaskan 
satu bahagian daripada buku-buku beliau seperti kitab Ihya’ oleh Al-Ghazali, Kitab 
‘Al-Anwar Al-Muhammadiyah’ oleh An-Nabahani, kitab Tanwir al-Qulub fi 
muamalah Allam al-Guyub oleh As-Syeikh Al-Kurdi dan sebahagian daripada buku-
buku sejarah untuk dijadikan perpustakaan bergerak di kalangan mereka dan untuk 
meminjam buku-buku tersebut.  
  
BERSAMA PARA PENDUDUK ISMAILIAH YANG BERPENGARUH 
 
Golongan atasan (atau golongan berpengaruh) di Ismailiah mewakili dua aliran 
pemikiran. Terdapat perbezaan pendapat mengenai perkara agama. Hal ini adalah 
hasil perbezaan pendapat yang wujud di kalangan berbagai kumpulan ulama. 
Keluarga dan orang perseorangan memainkan peranan yang sangat penting di 
dalam menghangatkan lagi perbezaan ini. Hal ini adalah perkara biasa di dalam 
masyarakat Mesir. Apabila ada saja pegawai kerajaan dari luar datang ke Ismailiah, 
maka perlulah baginya menziarahi rumah-rumah para penduduk berpengaruh di 
situ. Oleh itu, para pegawai kerajaan yang bergaul dengan golongan atasan di 
Ismailiah terbahagi kepada dua kumpulan. Setiap pegawai kerajaan ada hubungan 
dengan salah satu dari kumpulan orang atasan tersebut. Imam Hasan Al-Banna 
mengambil keputusan menghubungi kedua-dua kumpulan tersebut demi 
kepentingan dan tujuan dakwah Islamiah yang sedang beliau jalankan dengan 
menyeluruh.  Perkara ini jelas menunjukkan bahawa Imam Hasan Al-Banna ingin 
membentuk hubungan baik dengan kedua kumpulan dan bagi mengelakkan 
sebarang kebarangkalian berlakunya pertelingkahan diantara dua kumpulan 
tersebut. Apabila Imam Hasan Al-Banna menziarahi rumah pemimpin salah satu 
kumpulan tersebut, beliau menyebut beberapa perkara yang berkaitan dengan 
kumpulan yang bertentangan dengannya. Dalam perbualan Imam Hasan Al-Banna 
itu, beliau memberi gambaran bahawa kumpulan yang bertentangan dengannya 
itu tidak menaruh sebarang sangkaan buruk terhadap diri dan kumpulannya. Beliau 
juga memberitahunya bahawa kumpulannya dan kumpulan yang menyainginya itu 
patut bekerjasama antara satu sama lain demi untuk kebaikan penduduk Ismailiah. 

Beliau juga memperingatkannya bahawa Islam menekankan kerjasama yang boleh 
memberi faedah yang lebih besarkepada ummah. 
 
Begitulah tindakan Imam Hasan Al-Banna. Beliau selalu berbincang perkara-
perkara yang boleh mewujudkan kesefahaman dan kasih sayang di kalangan orang-
orang yang mempunyai perbezaan pendapat antara satu sama lain. Jika beliau 
dapati ada orang mengecam kumpulan lain, beliau akan melarangnya berbuat 
demikian dan terus menasihatinya supaya bercakap mengenai perpaduan seluruh 
umat Islam. Sepatutnya mereka menjauhkan diri dari mengecam antara satu sama 
lain kerana amalan ini tidak mendatangkan faedah bahkan ia menyemai sikap 
permusuhan di kalangan saudara saudara se-Islam. Ini adalah satu dosa besar. 
Hendaknya mereka berusaha menjadi orang-orang yang memupuk kasih sayang 
dan keamanan. Mereka perlu berelak dari mengumpat kerana dalam Islam, amalan 
itu mendatangkan dosa besar. 
 
Jelas sekali apa saja yang Imam Hasan Al-Banna khabarkan kepada kumpulan tadi 
telah sampai kepada kumpulan yang satu lagi dan hal ini terbukti memuaskan hati 
mereka. Dengan cara ini beliau telah berjaya mendapat sokongan dari kedua dua 
kumpulan tadi. Apabila ‘Al-Ikhwanul Muslimin’ ditubuhkan, Imam Hasan Al-Banna 
terus mengamalkan cara tadi. 
 
AL-IKHWANUL MUSLIMUN 
 

telah datang menemui , Imam Hasan Al-Banna. Mereka adalah Hafiz Abdul Hamid, 
Ahmad Al-Husari, Fuad Ibrahim, Abdur-Rahman Hasabullah, Ismail Izz dan Zaki Al-
Maghribi.  Mereka begitu terpengaruh sekali dengan ceramah-ceramah yang, 
Imam Hasan Al-Banna  berikan di Ismailiah malahan mereka mula berbincang 
mengenai cara-cara menjalankan dakwah Islamiah. Wajah mereka yang 
bersungguh-sungguh  itu menunjukkan keazaman yang sedang bersemadi di dalam 
diri mereka. Mata mereka bersinar-sinar dan suara mereka begitu bertenaga sekali. 
 
Mereka berkata: 
 
“Kami telah mendengar ceramah kamu, Kami telah berfikir mengenainya dengan 
begitu mendalam sekali. Kami sangat tertarik dengannya. Tetapi kami tidak tahu 
bertindak secara berkesan. Kami benci dengan cara hidup yang ada sekarang. Cara 

Pada bulan Zulkaedah, 1347, bersamaan bulan Mac 1928, enam orang sahabat

hidup sekarang seperti kehidupan orang tawanan yang penuh kehinaan. Kamu 
telah melihat bahawa orang-orang Arab dan orang-orang Islam tidak ada 
kehormatan lagi di negara ini. Mereka hanyalah khadam-khadam yang sangat 
patuh kepada orang orang asing. Darah yang mengalir di dalam urat saraf kami ialah 
darah yang panas. Kami memiliki Iman dan maruah. Kami membawa dirham-
dirham yang sedikit ini kepada kamu setelah kami mengurangkan perbelanjaan 
keluarga kami. Kamu yang lebih tahu cara yang paling baik untuk kami memberi 
sumbangan kepada Islam, umat Islam dan negara. Kami datang kepada kamu untuk 
menyerahkan segala milik kami agar kewajipan kami kepada Allah terlaksana. Kamu 
yang akan memimpin kami. Kumpulan yang berjuang untuk Islam dan umat Islam, 
bertindak semata-mata kerana hendak mencari keredhaan Allah saja. Kumpulan 
begini layak menerima kejayaan walaupun ia kecil dan kelengkapannya kurang.” 
 
Kata-kata mereka yang ikhlas itu menarik hati Iman Hasan Al-Banna. Beliau 
merasakan kepertanggungjawaban yang telah diletakkan di atas bahunya tidak 
dapt dilepaskan begitu sahaja. Tanggungjawab ini samalah dengan tanggungjawab 
yang sedang beliau perjuangkan selama ini. Kemudian beliau berkata kepada 
mereka dengan suara yang terharu, Allah amat berterima kasih kepada kamu. 
Semoga Allah memberkati niat baik kamu semua. 
 
Semoga Allah memberi kita kekuatan untuk melakukan amal soleh. Semoga Allah 
memberi kita kekuatan untuk mencari keredhaan-Nya dan juga untuk 
memperjuangkan kepentingan umat Islam. Kewajipan kita ialah untuk berusaha 
dan bekerja dan hasilnya terpulanglah kepada Allah. Marilah kita bersumpah di 
hadapan Allah bahawasanya kita akan menjadi pejuang-pejuang Islam. 
Kebahagiaan Negara kita terletak kepada kejayaan kita melaksanakan tugas ini. 
 
Kami semua berbai’ah (bersumpah setia) bahawa kami akan hidup sebagai saudara 
antara satu sama lain bekerja untuk mengembalikan kegemilangan Islam dan 
melancarkan jihad untuk mencapai tujuan itu. Salah seorang sahabat pun bangun 
dan bertanya, ‘Apakah nama yang hendak kita berikan kepada kumpulan kita ini? 
Adakah nama itu hendak kita tentukan menurut nama mana-mana persatuan, 
kelab, mazhab agama atau pertubuhan agama? Marilah kita tentukan namanya 
sebagai pengenalan rasmi.’ 
 
Imam Hasan Al-Banna menjawab, ‘Kita tidak akan menjadi seperti mereka. Adalah 
lebih baik kita menjauhkan diri dari sikap riyak dan sikap kolot. Fahaman (fikrah) 

dan Iman serta amali menjadi asas perpaduan dan pertubuhan kita. Kita bersatu 
untuk memperjuangkan Islam dan kita semua adalah bersaudara. Justeru itu kita 
akan mengambil nama ‘Al-Ikhwanul Muslimin’. Maka wujudlah pertubuhan ‘Al-
Ikhwanul Muslimin’ dengan kerjasama enam sahabat tadi. Kemunculannya begitu 
senang dan mengejutkan sekali dan atas dasar fikrah dan gambaran yang sesuai 
dengan nama tersebut. 
 
 
Pusat Ikhwanul Muslimin dan masjid mereka di Ismailiah 
 
Dalam satu mesyuarat khas Ikhwan, kami telah berbincang mengenai pemusatan 
dakwah Islamiah di kalangan penduduk Ismailiah. Perhatian khusus perlu diberi 
kepada usaha ini kerana para pendakwah terdiri dari para pegawai kerajaan yang 
selalu bertukar dari satu tempat ke satu tempat. Salah seorang sahabat 
mencadangkan dibina sebuah pusat gerakan. Seorang sahabat lain pula 
mencadangkan dibina sebuah masjid di samping pusat gerakan tadi. Alasannya 
ialah Ismailiah kekurangan masjid sementara orang awam lebih bersedia untuk 
membantu membina pusat tersebut dari segi material. 
 
Para anggota Ikhwan yang hadir berjumlah tidak lebih dari 20 orang. Mereka semua 
setuju dengan pendapat tersebut. Imam Hasan Al-Banna hanya berdiam diri sambil 
mendengar mereka berbincang. Kemudian mereka meminta beliau memberi 
pendapat akan perihal tersebut. Kemudian, Imam Hasan Al-Banna memberitahu 
mereka, “Dari segi prinsipnya, pendapat ini baik. Tetapi dari segi perlaksanaannya, 
ada beberapa syarat tertentu yang perlu diteliti jika usaha ini hendak menjadi 
kenyataan. Pertama sekali, niat perlu diperbaharui hanya untuk mencari keredhaan 
Allah sahaja. Yang kedua ialah kita semua mesti menyediakan diri kita untuk 
bekerja keras, bersabar dan bertolak ansur. Perkara ini perlu dirahsiakan dan kita 
semua mestilah berusaha dengan ikhlas untuk mencapai cita-cita ini. Sepatutnya 
kita dahulu menjadi contoh di dalam kerja-kerja kebajikan. Jika niat kita semua 
ikhlas, berilah sumbangan sekurang kurangnya 50 junaih sebagai sedekah. Jumlah 
ini perlu dikongsi oleh semua ahli Ikhwan yang hadir di dalam mesyuarat ini”. 
 
Setiap ahli akan menyerahkan sumbangannya kepada Syed Afandi Abul Sa'ud di 
dalam masa seminggu dari tarikh ini. Imam Hasan Al-Banna berpesan, jangan 
memberitahu rancangan ini kepada sesiapa pun. Perkara ini juga tidak boleh 
diberitahu di dalam sebarang perhimpunan khas dan umum. Mereka bertemu 

semula pada malam hari minggu hadapannya dan menyerahkan wang 50 junaih 
kepada Afandi Abdul Sa'ud. Ini merupakan permulaan yang baik dan 
melambangkan kesungguhan mereka di dalam memperjuangkan Islam. 
 
Setelah berlalu beberapa ketika, mereka mendapati salah seorang ahli Ikhwan, al-
Asti Ali Abul A’la selalu datang lewat setengah jam ke perjumpaan mereka di waktu 
malam. Dia memberi alasan-alasan yang tidak berasas. Setelah menyiasat, Imam 
Hasan Al-Banna mendapat tahu sebab sebenarnya.  Ikhwah tersebut memberitahu 
Imam Hasan Al-Banna bahawa dia telah berjanji hendak memberi 150 Qursh 
kepada tabung kewangan Ikhwan sedangkan dia tidak berwang. Oleh itu dia 
menjual basikalnya untuk mendapatkan wang itu. Kini dia terpaksa datang dari 
pejabatnya dengan menaiki bas dan terpaksa berjalan kaki. Walaubagaimanapun, 
dia telah memberi wangnya itu kepada tabung Darul Ikhwan. Kesemua ahli-ahli 
Ikhwan yang lain tertarik dengan pengorbanan Asti Ali Abul A’la. Berikutan itu, 
mereka mengambil keputusan mengumpul wang untuk membeli basikal baru 
untuknya. Basikal itu dihadiahkan kepadanya sebagai menghargai 
pengorbanannya. 
 
 
PENUTUP 
 
Berdasarkan beberapa kisah dan pengalaman Al-Imam Hasan Al-Banna yang 
sempat dicoretkan sebentar tadi, jelaslah  bahawa amal jamaie itu adalah satu 
konsep yang sangat penting dan utama dalam kejayaan pembinaan sebuah 
masyarakat muslim yang hakiki. Kerana tidak boleh tidak seorang manusia itu telah 
menjadi fitrahnya merupakan ciptaan yang hidup secara berjemaah.  
 
Kita dapat lihat bagaimana Imam Hasan Al-Banna telah melaksanakan projek 
mengejutkan para muazzin sebelum waktu subuh secara amal jamaie bersama para 
sahabat baik beliau semasa mereka semua masih berada dalam zaman remaja 
mereka. Mana mungkin mereka Berjaya melaksanakan projek tersebut dengan 
mudah tanpa pengamalan konsep amal jamaie yang konsisten.  Begitu juga kita 
dapat lihat semasa peristiwa bersejarah penubuhan Jemaah Ikhwan Muslimin. 
Pemuda-pemuda yang datang menemui beliau telah berbaiah kepadanya demi 
untuk merealisasikan impian mereka bersama untuk melihat ummat Islam kembali 
gemilang di tanah air tercinta. Hal ini merupakan antara contoh pengamalan 

konsep amal jamaie yang teragung dalam detik-detik kehidupan Imam Hasan Al-
Banna. 
Secara kesimpulannya, Imam Hasan Al-Banna sangat menitik beratkan konsep kerja 
secara amal jamaie dalam segenap sudut kehidupan beliau. 
 
Selain itu, ada beberapa syarat yang telah digariskan bagi menjamin kejayaan 
sebuah-sebuah amal jamaie. Syarat-syarat tersebut adalah seperti berikut ; 
 

1. Berterusan dan tidak terputus. Dimana sekiranya terputus akan membawa 
kepada kebinasaan. Maksudnya, amal jamaie ini haruslah berterusan dalam 
setiap peringkat kehidupan seorang daie. 

 
2. Keterikatan ahli dan integriti dalaman Jemaah. Hal ini dengan setiap anggota 

Jemaah menjaga dan memelihara keselamatan dalaman Jemaah dengan dak 
memberi maklumat Jemaah kepada pihak musuh. Juga dengan 
mengukuhkan ikatan ukhuwwah dan kasih sayang antaa ahli. Selain ahli 
jemaah saling menampung antara satu sama lain dalam aspek ekonomi dan 
social sehingga terbentuknya satu Jemaah yang mampu menghancurkan 
setiap cubaan musuh yang ada di hadapannya. 

 
 

3. Sabar dan tidak tergesa-gesa untuk mencapai natijah. Meskipun kita 
mengerahkan tenaga, meskipun masa dan tempoh yang panjang, 
sesungguhnya kita dituntut untuk bekerja dan natijahnya diserahkan kepada 
Allah. 

 
4. Menaruh harapan dan kepercayaan kepada Allah. Hal ini adalah dengan cara 

merasakan dan menyedari hakikat bahawa masa depan agama ini dan 
kemenangannya adalah dengan sabar dan setiap kesusahan itu pasti akan 
diikuti dengan kesenangan. 

 
Inilah dia syarat-syarat kejayaan sebuah amal jamaie. Bagi menjamin kejayaan 
pengamalan konsep kerja secara amal jamaie, tidak boleh tidak mesti memliki 
keempat-empat syarat tersebut. 
 
Akhir sekali, percayalah bahawa Amal Jamaie merupakan tonggak atau tunjang 
utama kepada kejayaan sebuah-sebuah projek membangunkan atau 

membangkitkan kembali kegemilangan ummat Islam selepas kejatuhannya pada 
tahun 1924. Kerana hanya kambing yang bersendirian sahaja yang akan dimakan 
oleh serigala. 
 
RUJUKAN 
 

1. Detik-detik kehidupan, Imam hasan Al-Banna, m/s  78, 103, 105, 113 & 
114. 

 
2. Ikhwanwiki.com, wujub al-amal al-jamaie lil islam, Dr. Soleh Ar-Raqab. 

SABAR DENGAN FITNAH 
 
Oleh: Muhammad Zakwan Bin Ilias & Ahmad Hilman bin Mohamed @ Harun 
 
Muqaddimah 
 
Penciptaan manusia seperti yang telah kita fahami tidak terpisah daripada melalui 
ujian hidup. Telah menjadi suatu sunnatullah bahawa setiap pembawa risalah Al-
Haq (kebenaran) dari zaman para anbiya’ lagi hingga ke hari kiamat, pasti diuji 
dengan tentangan oleh golongan Al-Batil.  
ِٰٰتبَْدِيلاٰ ٰوَلَنٰتجَِدَٰٰلِس نَّةِٰٰاللَّّ ِٰٰالَّتِيٰقدَْٰٰخَلتَْٰٰمِنٰقَبْلٰ   س نَّةَٰٰاللَّّ
(Kekalahan orang-orang yang menentang Rasul Allah sudah tetap menurut) 
"Sunnatullah" (peraturan Allah) yang telah berlaku semenjak dahulu lagi; dan 
engkau tidak akan mendapati sebarang perubahan bagi cara dan peraturan Allah 
itu 
(Surah Al-Fath: 23) 
نْسِٰٰوَالْجِن ِٰ اٰشَيَاطِينَٰٰالِْْ لِكَٰٰجَعلَْنَاٰلِك ل ِٰٰنَبِي  ٰٰعَد وًّ

 كَذَ 
Dan demikianlah Kami jadikan bagi tiap-tiap nabi itu musuh, aitu syaitan-syaitan 
(dari jenis) manusia dan (dan jenis) jin 
(Surah Al-An’am: 112) 
Fitnah adalah suatu bentuk ujian yang mengaitkan seseorang dengan tuduhan 
sesuatu perbuatan yang tidak dilakukannya. Di dalam Al-Quran, Allah SWT telah 
menjadikan fitnah sebagai ujian kepada manusia untuk bersabar: 
ا ونَٰٰوَكَانَٰٰرَبُّكَٰٰبصَِيرا ٰٰفِتنةَٰاتَصَبرِ   وَجَعلَنَاٰبعَضَك مٰلِبعَض 
“Dan Kami jadikan sebahagian kamu cubaan (fitnah) bagi sebahagian yang lain. 
Mahukah kamu bersabar? Dan adalah Tuhanmu yang Maha Melihat.”  
(Al-Furqan: 20) 
Fasal 1: Bentuk-Bentuk Fitnah Dalam Masyarakat 
 
Fitnah yang menimpa seseorang itu boleh datang dalam dua bentuk keadaan; 
fitnah syubuhat dan fitnah syahwat.  
a. Fitnah syubhat 
Fitnah syubhat menimpa seseorang disebabkan kerana seseorang itu kekurangan 
ilmu. Lebih-lebih lagi kalau ilmunya itu diikuti pula dengan niat yang buruk dan suka 
mengikut hawa nafsu. Maka ketika itu fitnah akan menjadi semakin besar. Niat 
yang buruk adalah hasil dorongan daripada hawa (nafsu) dan bukan  daripada huda 
(petunjuk). Fitnah syubhat ini boleh membawa seseorang kepada kufur dan nifaq. 

Dan inilah fitnah yang dibuat oleh orang munafiq dan ahli bid’ah sesuai dengan 
tahap-tahap bid’ah masing-masing.  
Mereka melakukan perbuatan bid’ah kerana dorongan fitnah syubhat yang 
mengaburkan dan mengelirukan mereka sehingga tidak dapat membezakan antara 
yang benar (haq) dan yang salah (batil), dan antara yang petunjuk (hidayah) dan 
yang sesat (dhalalah). Cara yang paling berkesan mengubati fitnah syubhat ini ialah 
dengan segera kembali kepada sunnah Rasul SAW dalam segala hal yang 
bersangkutan dengan agamanya, sama ada perkara yang besar ataupun kecil, yang 
zahir ataupun batin, yang berkaitan dengan akidah ataupun amalan ibadat. 
Kita akan menerima pandangan siapapun jika pandangan itu ternyata bersesuaian; 
bukan kerana ia pandangan dari orang-orang tertentu, tetapi semata-mata kerana 
pandangan itu sesuai dan sejalan dengan hidayah Rasulullah S.A.W. Sebagaimana 
sebaliknya kita akan menolak pandangan siapapun jika bercanggah dengan ajaran 
Rasul S.A.W., walau siapa pun yang melontarkan pandangan itu. 
 
 
 
b. Fitnah syahwat 
Manakala fitnah syahwat pula adalah di sebabkan oleh kerana terlalu mengikut 
kehendak hawa nafsu.  
اسْتمَْتعََٰٰالَّذِينَٰٰ بخَِلَقهِِمْٰٰفَاسْتمَْتعَْت مْٰٰبخَِلَقكِ مْٰٰكَمَاٰ فَاسْتمَْتَٰع واٰ ٰٰوَأوَْلََدااٰ ةاٰٰوَأكَْثرََأمَْوَالَا أشََدَّٰٰمِنْك مْٰٰق وَّ كَالَّذِينَٰٰمِنْٰٰقَبْلِك مْٰٰكَان واٰ

ونَٰ ئكَِٰٰه مٰ ٰالْخَاسِر 
وَأ ولَ  مْٰٰفِيٰالدُّنْياَٰوَالْْخِرَةِٰٰٰ  ئكَِٰٰحَبطَِتْٰٰأعَْمَال ه  أ ولَ  واٰٰ  ضْت مْٰٰكَالَّذِيٰخَاض   مِنْٰٰقَبْلِك مْٰٰبخَِلَقهِِمْٰٰوَخ 

“Keadaan kamu hai orang munafik dan musyrikin adalah seperti keadaan orang-
orang yang sebelum kamu, mereka lebih kuat daripada kamu, dan lebih banyak 
harta benda dan anak-anaknya daripada kamu. Mereka telah menikmati bahagian 
mereka, dan kamu telah menikmati bahgianmu sebagaimana orang-orang yang 
sebelummu menikmati bahagiannya, dan kamu mempercakapkan (hal yang batil) 
sebagaimana mereka-mereka mempercakapkankanya. Mereka itu, amalannya 
menjadi sia-sia di dunia dan di akhirat; dan mereka itulah orang-orang yang 
merugi.” 
[At-Taubah 9:69] 
Allah S.W.T. mengisyaratkan dalam ayat di atas bahawa sikap menikmati nikmat 
dunia secara keterlaluan dan mempercakapkan hal-hal yang batil adalah di antara 
perkara yang boleh merosakkan hati dan agama seseorang. Menikmati kelazatan 
dunia secara keterlaluan, sama ada dalam bentuk anak, isteri, pangkat adalah 
fitnah syahwat. Sedangkan memperkatakan hal-hal yang batil, lebih-lebih lagi jika 
berkaitan dengan urusan agama, adalah fitnah syubuhat. 

Salafussoleh berkata: Waspadalah kamu dari fitnah orang ‘alim yang jahat (‘aalim 
faajir) dan fitnah orang yang banyak beribadat tetapi jahil (‘aabid jaahil), kerana 
fitnah mereka berdua adalah punca semua orang yang menjadi mangsa fitnah. 
  
 
 
 
Fasal 2: Fitnah Yang Dihadapi Oleh Ikhwan Muslimin 
 
Tuduhan Pertama: Ikhwan Muslimin Sebagai Mazhab Kelima 
Ketika dakwah Ikhwan Muslimin diterima oleh orang ramai, terdapat segelintir 
manusia yang dengki dengan perjuangan mereka. Maka muncullah pelbagai 
tuduhan-tuduhan yang tidak berasas oleh golongan penentang ini, antaranya 
mereka menuduh Ikhwan Muslimin muncul sebagai mazhab kelima, menuduh ahli-
ahli Ikhwan Muslimin merupakan orang gila dan penipu yang mengumpul duit 
untuk kepentingan diri sendiri. 
Golongan penentang ini juga berjaya menghasut Syeikh Ali Abdul Karim untuk 
menarik kembali penjualan tanah kepada Ikhwan Muslimin untuk pembinaan 
masjid.   
 
Tuduhan Kedua: Ikhwan Muslimin Sebagai Penentang Kerajaan 
Ikhwan Muslimin juga dituduh menentang kerajaan oleh golongan penentang dek 
kerana perasaan dengki yang menyelubungi mereka. Hal ini kerana mereka melihat 
kejayaan demi kejayaan dakwah yang telah dilakukan oleh Ikhwan Muslimin. Maka 
golongan ini mengambil tindakan dengan menghantar surat yang berusur tuduhan 
kepada Perdana Menteri Mesir, Siddiq Pasya. Antara tuduhan yang dilemparkan itu 
adalah:- 

i. Imam Hasan Al-Banna merupakan seorang komunis 
ii. Beliau mempunyai hubungan dengan Moscow 

iii. Beliau mendapat bantuan kewangan daripada Russia (Moscow) 
iv. Beliau sedang membina masjid dan pusat gerakan 
v. Beliau membelanjakan wang yang banyak bagi menampung kegitannya 

vi. Sumber kewangannya samar-samar 
vii. Beliau menyokong Parti Wafd 
viii. Beliau pergi ke Buheera untuk kegiatan menentang kerajaan. Beliau 

menyampaikan ceramah mengenai Abu Bakar As-Siddiq. Beliau mengatakan 

Abu Bakar dipilih secara terus-menerus bukan  berdasarkan dua peringkat. 
Pemilihan berdasarkan dua peringkat dianggap tidak sah. 

Beliau juga menyampaikan ceramah mengenai Umar Abd Aziz dimana Umar Abd 
Aziz tidak mengambil duit baitul mal. Jadi pemimpin zaman sekarang merupakan 
perompak. 
ix. Beliau berpendapat bahawa pilihanraya pada waktu itu tidak adil dan 

perlembagaan 1930 adalah berbahaya. 
 
Tuduhan Ketiga: Ikhwan Muslimin Mendiskriminasi Agama Lain 
 Pernah pada suatu ketika dahulu Ikhwan Muslimin telah dituduh 
mendiskriminasi agama Kristian oleh seorang penganutnya dengan menghantar 
aduan kepada Jabatan Pelajaran: 

i. Ikhwan Muslimin adalah suatu pertubuhan pelampau yang dipimpin oleh 
Imam Hasan Al-Banna 

ii. Imam Hasan Al-Banna telah sengaja mengancam penganut agama Kristian 
dan menghiraukan kebajikan serta pelajaran mereka 

iii. Imam Hasan Al-Banna telah mewujudkan jurang di antara penganut agama 
Islam dan Kristian di dalam kelas pengajiannya 

iv. Imam Hasan Al-Banna memberikan keutamaan kepada penganut agama 
Islam dalam semua aspek  

Penuduh berkenaan telah menuntut supaya Imam Hasan Al-Banna dipindahkan ke 
kawasan yang lain, luar dari kawasan Ismailiyyah. Sebagai ugutan dari si penuduh; 
keadaan akan menjadi bertambah buruk jikalau tuntutan itu tidak diambil peduli. 
Berita ini telah tersebar luas ke seluruh kawasan Ismailiyyah sejurus pengetua 
sekolah terbabit menerima surat aduan tersebut. 
Tanpa si penuduh sedari, akhirnya aduan tersebut telah menyinggung penduduk-
penduduk agama Kristian sendiri. Mereka telah mengutuk aduan tersebut dengan 
diwakili oleh seorang Paderi Besar Gereja Ortodoks yang telah tampil ke sekolah 
bagi menyatakan bantahan aduan tersebut.  
Selain itu, banyak surat-surat bantahan juga telah diterima antaranya adalah dari 
Yang Di Pertua Gereja; Reverend George Suriyal Affandi, Yang Di Pertua Persatuan 
Kebajikan Kristian; Encik Ya’aqub Affandi, seorang pegawai tinggi kerajaan; Encik 
Fahmi Afandi Atiya dan individu-individu ternama yang lain-lain di kalangan lelaki 
dan wanita.  
Hal ini jelas menunjukkan bahawa aduan tersebut adalah tidak benar dan 
merupakan suatu komplot terhadap Imam Hasan Al-Banna sebagai seorang guru 
yang dihormati. Pengetua sekolah telah bertindak dengan mengumpulkan 

kesemua surat-surat bantahan dan menyediakan sebuah laporan yang dihantar ke 
kementerian bagi menyatakan aduan tersebut sebagai tidak berasas.  
 
Tuduhan Keempat: Ikhwan Muslimin Membina Masjid dengan menggunakan 
Wang Orang-orang Bukan Islam 
 Pada asalnya, Syarikat Terusan Suez telah berminat untuk menyumbang 
dalam pembinaan masjid yang sedang dibina oleh Ikhwan Muslimin dan telah pergi 
berjumpa dengan Imam Hasan Al-Banna. Setelah beberapa bulan selepas 
rundingan dengan pengarah syarikat tersebut akhirnya mereka bersetuju untuk 
menyumbang sejumlah 500 junaih bagi membiayai pembinaan masjid itu.  
Namun, Imam Hasan Al-Banna telah menolak pemberian itu dengan ucapan terima 
kasih kerana menganggap pemberian itu terlalu sedikit bagi sebuah syarikat yang 
terkenal untuk menampung kos pembinaan masjid itu. Sedangkan diketahui 
bahawa syarikat itu telah menyumbang sebanyak 500 000 junaih bagi menampung 
kos pembinaan sebuah gereja yang cantik pada masa yang sama.  
Pengarah tersebut mengakui hakikat tersebut dan berjanji akan mendapatkan lebih 
lagi peruntukan bagi menampung kos pembinaan masjid tersebut. Dia meminta 
Imam Hasan Al-Banna untuk tetap menerima sumbangan itu, tetapi sekali lagi 
ditolak dengan ucapan terima kasih. Imam Hasan Al-Banna memberitahu bahawa 
yang dapat menerima sumbangan tersebut adalah bendaharinya; Syeikh 
Muhammad Hussain Zamloot.  
Kemudian tersebarlah khabar angin bahawa Ikhwan Muslimin membina masjid 
dengan wang orang-orang bukan Islam. Fatwa palsu banyak diberikan berkaitan 
dengan kebolehan menunaikan solat di dalam masjid yang dibina dengan wang 
orang-orang bukan Islam. Ikhwan Muslimin berusaha dengan sedaya upaya 
menerangkan kepalsuan khabar angina itu yang tidak berasas. 
Ikhwan Muslimin menyatakan bahawa wang tersebut adalah milik mereka dan 
bukanlah milik syarikat tersebut. Imam Hasan Al-Banna memberitahu bahawa 
syarikat itu, laut dan lain-lain adalah milik mereka dan orang-orang bukan Islam ini 
adalah ‘perampas’ dan ‘perompak’. Kekuasaan bukan Islam adalah hasil daripada 
kelalaian umat Islam. 
Akhirnya masjid itu siap dibina tanpa menggunakan wang orang-orang bukan Islam 
dan ia digunakan untuk membiayai pembinaan Pusat Gerakan Ikhwan Muslimin. 
Dengan keberkatan dari Allah yang berkuasa di atas segala sesuatu, maka 
berakhirlah masalah yang cuba diwujudkan itu. Ulama’ yang berfikiran sempit 
kebiasaannya terperangkap di dalam permasalahan sebegitu. 

Tuduhan Kelima: Tiada Kebebasan Bersuara di dalam Ikhwan Muslimin 
 Majalah dan buku-buku kecil yang mengandungi tuduhan-tuduhan palsu 
mula diterbitkan oleh golongan penentang Ikhwan Muslimin. Salah satu daripada 
tuduhan yang dibuat adalah; Pertubuhan Ikhwan Muslimin tidak mengamalkan 
kebebasan bersuara dan tidak mengamalkan syura.  
 Imam Hasan Al-Banna telah menjawab tuduhan ini dengan mempersoalkan 
semula tuduhan mereka. Mereka berkata bahawa Jawatan Kuasa Kerja dan Majlis 
Tertinggi tidak menentang sebarang cadangan daripada beliau dan cadangan itu 
telah diluluskan secara membuta tuli. Jika sesuatu cadangan telah dirujuk kepada 
Jawatan Kuasa Kerja dan Majlis Tertinggi, mana mungkin Ikhwan Muslimin 
dikatakan mengenepikan syura? 
 
Tuduhan Keenam: Ikhwan Muslimin Membelanjakan Wang Dengan Cara Yang 
Salah 
 Selain itu, mereka juga telah menuduh Imam Hasan Al-Banna telah 
membelanjakan wang dengan cara yang salah. Antara tuduhan mereka adalah: 

I. Ikhwan Muslimin telah membelanjakan wang Ismailiyyah di Kaherah 
II. Imam Hasan Al-Banna telah menggunakan wang tersebut kepada adiknya di 

Kaherah  
III. Imam Hasan Al-Banna telah menggunakan wang Ismailiyyah untuk Aboo 

Suwair dan Pelabuhan Sa’id 
IV. Ikhwan Muslimin tidak membentangkan kepada orang ramai berkaitan 

penyata kewangan perbelanjaan masjid 
V. Ikhwan Muslimin telah membeli barangan sekolah tanpa mengeluarkan 

tawaran (tender) 
Selepas mengetahui laporan palsu yang telah dikeluarkan, Imam Hasan Al-Banna 
telah bertindak dengan pergi berjumpa dengan ketua mereka di rumahnya. Beliau 
menghormati ketua mereka kerana mendapati dia merupakan seorang yang bijak. 
Daripada perjumpaan itu, berlakulah perbincangan yang panjang di antara mereka. 
Maka berkatalah Imam Hasan Al-Banna;  
“Saya mendapat tahu awak telah menerbitkan kenyataan-kenyataan sebegini. 
Betulkah begitu?”  
Dia tidak menjawab soalan tersebut, namun akhirnya mengaku setelah Imam 
Hasan Al-Banna menunjukkan beberapa rangkap daripada kenyataan yang telah 
dilaporkan. Kemudian, Imam Hasan Al-Banna menyambung; 
“Tidak mengapa pakcik. Awak boleh buat apa yang awak suka. Saya datang ke sini 
bukan untuk meminta awak berhenti mencetak dan menerbitkan laporan ini. Saya 

juga tidak akan meminta awak berhenti dari menjalankan usaha menentang 
gerakan Ikhwan. Awak adalah tuan bagi setiap pendapat-pendapat awak. Oleh itu, 
awak boleh lakukan apa sahaja yang awak suka. Setakat yang saya tahu dan ingat, 
awak adalah seorang yang bertimbang rasa. Setiap tindakan ada tindak balasnya. 
Membalas dendam tidak menguntungkan sesiapa. Apakah yang awak inginkan dari 
laporan ini?” 
Dia menjawab; 
 “Kami hendak menerangkan perkara yang sebenarnya kepada orang ramai.” 
Imam Hasan Al-Banna membalas; 
“Perkara yang awak anggap benar itu adalah dusta. Saya tidak mahu bertengkar 
mengenai perkara ini. Awak silap jika awak fikir kami tidak berupaya menjawab 
tuduhan itu dan meyakinkan orang ramai kepada perkara yang sebenarnya. Insya 
Allah, kami akan membuktikan awak adalah seorang pendusta dan kami di pihak 
yang benar. Awak hanya mempunyai alasan-alasan palsu dan tidak berasas tetapi 
kami ada surat-surat yang sah di segi undang-undang. Lagipun awak lebih tahu 
perkara yang sebenarnya. Awak sendiri pernah menjaga buku kira-kira masjid. 
Segala barang-barang yang dibeli untuk sekolah diketahui oleh awak. Kebanyakan 
pembelian barang untuk masjid dan lain-lain institusi dibuat melalui awak. Oleh itu, 
apabila awak menghadapi orang ramai, kamilah yang memiliki kelebihan dan 
bukannya awak. Lagi pun, kami ada bukti yang tidak awak miliki. Kami lebih rapat 
dengan orang ramai dan hubungan kami dengan mereka adalah lebih kuat dari 
awak. Kami boleh menjelaskan perkara ini kepada orang ramai melalui penulisan, 
ceramah-ceramah umum, persidangan dan perjumpaan. Kami boleh menyatakan 
pendapat kami kepada orang ramai di masjid, kedai-kedai kopi, jalan-jalan raya, 
pasar-pasar dan lain-lain tempat umum. Kami mempunyai beberapa lidah dan pena 
untuk menyatakan kebenaran. Lagi pun, kebenaran itu tetap ketara. Ia tidak dapat 
disembunyikan. Ada satu perkara yang menyakitkan saya. Selama ini saya 
memaparkan awak kepada orang ramai dengan penuh penghormatan seperti anak 
memulikan bapanya. Saya telah memperkenalkan awak kepada mereka sebagai 
orang yang cintakan Islam. Tetapi sekarang saya terpaksa mendedahkan peribadi 
awak yang sebenarnya kepada orang ramai. Saya akan berkata awak telah 
mengkhianati pertubuhan Ikhwan dan terbukti sebagai seorang pendusta dan 
berpura-pura. Perkara inilah yang membuat hati saya merasa tersangat pedih.”     

Kesimpulan 
 Seperti yang telah disebutkan pada muqaddimah bahawa fitnah merupakan 
satu sunnatullah. Hal ini pasti akan terjadi pada semua gerakan dakwah bermula 
dari zaman anbiya’ lagi. Semua fitnah-fitnah yang menimpa mereka bukanlah tanda 
Allah tidak menyanyangi mereka, bahkan itulah tanda cinta Allah kepada mereka.  
 Ujian berupa fitnah yang menimpa sesebuah gerakan dakwah ataupun 
haraki ini adalah juga bertujuan sebagai sebuah tapisan Allah kepada hambaNya 
yang benar-benar ikhlas dalam perjuangan. Hal ini kerana terdapat pelbagai 
golongan manusia dalam menerima risalah dakwah ini. Antaranya orang yang 
masih ragu-ragu, berkepentingan dan berniat jahat.  Akhirnya semua golongan ini 
dapat dibersihkan daripada gerakan ini. 
 Hanya dai yang yakin terhadap risalah ini dan ganjaran syurga Allah yang 
mampu menghadapi ujian fitnah ini dengan sabar. Berdasarkan contoh peribadi 
yang ditonjolkan oleh Imam Hasan Al-Banna bermula dari kesabaran dapat 
membawa kepada ketenangan dalam menghadapi segala cabaran dan tentangan. 
Dengan ini, seseorang dai itu dapat menjadi lebih kreatif dalam merangka strategi. 
Firman Allah dalam surah Al-Baqarah ayat 153; 
“Wahai orang-orang yang beriman mintalah pertolongan dengan bersabar dan 
mengerjakan solat, sesungguhnya Allah bersama dengan orang yang sabar” 
 Contohnya, Imam Hasan Al-Banna lebih menitikberatkan amal dan langkah 
yang betul dalam gerakan Ikhwan Muslimin bagi menutup dan menidakkan segala 
fitnah yang dilemparkan. Selain itu, beliau juga lebih gemar bersemuka dengan 
pembuat fitnah tersebut bagi menghentikan perbuatan mereka.  

Rujukan 
 

I. http://al-nidaa.com.my/seruan/index.php/makalah/al-hadith/338-fitnah-
syubuhat-dan-fitnah-syahawat 

II. Detik-Detik Hidupku – Imam Hasan Al-Banna 
 
 
Fitnah terhadap IM (m/s 116: Onak dan duri)  
-mazhab ke-5, pemuda-pemuda bangsat, mengumpul wang untuk kepentingan 
sendiri, mendapat duit dari british, dituduh menentang kerajaan, komunisme, 
berhubungan dengan Moscow (m/s 122) 
Tuduhan Kristian terhadap IHAB (m/s 126) 

- Pemimpin suatu pertubuhan melampau  
- IHAb sengaja mengancam para penuntut Kristian 
- IHAb discriminate student Kristian dalam kelas (racist)  

Orang ramai fitnah IM bina masjid guna duit orang bukan Islam (m/s 129) 
m/s 163 
Langkah-langkah IHAB menghadapi tuduhan 

- Fitnah dan kepalsuan tidak boleh dihapuskan dengan cara jawapan atau 
dengan cara menimbulkan fitnah seumpama itu. Langkah yang benar dan 
membina terbukti berguna di dalam menghadapi kmungkaran 

TEGAS DALAM HAL AKIDAH 
 
Katakanlah: "Hai orang-orang kafir, aku tidak akan menyembah apa yang kamu 
sembah. dan kamu bukan penyembah Tuhan yang aku sembah. dan aku tidak 
pernah menjadi penyembah apa yang kamu sembah, dan kamu tidak pernah (pula) 
menjadi penyembah Tuhan yang aku sembah. untukmu agamamu, dan untukkulah, 
agamaku. Surah al-Kafirun 
 
Perkara akidah adalah perkara yang paling asas dalam ajaran Islam. Ia ibarat akar 
bagi sebuah pokok. Ia adalah batu asas yang diatasnya didirikan pengamalan ajaran 
Islam seluruhnya. Tanpa akidah yang betul, amalan seseorang tidak akan diterima 
di sisi Allah. Rasulullah saw di Mekah banyak membetulkan akidah manusia terlebih 
dahulu sebelum memperkenalkan hokum hakam dan perintah-perintah. 
 
Kita dapat melihat hal ini dalam surah-surah Makkiah. Antaranya seperti surah al-
Kafirun di atas.Nabi Muhammad saw juga sangat tegas menjaga prinsip dan 
pemahaman akidah dalam kalangan sahabat.  
 
Diriwayatkan dari Umar bin Khaththab r.a., bahawa Rasulullah s.a.w. 
bersabda:“Barang siapa yang bersumpah dengan menyebut selain Allah, maka ia 
telah berbuat kekafiran atau kemusyrikan” Hadith Riwayat Tirmidzi, dan ia 
nyatakan sebagai hadis hasan, dan dinyatakan oleh Al Hakim shohih. 
 
Dari Ibnu Abbas, dia mendengat Umar berkata di atas mimbar, “Saya mendengar 
Nabi shallallahu ‘alaihi wa sallam bersabda, “Janganlah kalian terlalu berlebih-
lebihan kepadaku sebagaimana orang-orang Nasrani telah berlebih-lebihan kepada 
Isa bin Maryam, sesunggunhya aku hanyalah seorang hamba Allah maka 
katakanlah hamba Allah dan RasulNya” HR Al-Bukhari no 3445, 6830. 
 
Imam Hasan al-Banna juga menyedari hal ini dan banyak menekankan kepentingan 
pemahaman akidah sepertimana yang difahami daripada al-Quran dan as-Sunnah 
serta golongan salafussoleh dari kalangan sahabat dan tabien.  
 
1. kisah bagaimana imam hasan albanna menyelesaikan pertelingkahan umaat 
dalam isu akidah pada masa yang sama mempertahankan nilai akidah islam yang 
sebenar. IHAB menolak mereka yang mendakwa berpegang ayat quran secara zahir 

↑ Isi Kandungan



55 

 

kerana mereka telah melakukan tajsim dan tasybih terhadap Allah. Hal ini 
diterangkannya dalam risalah al-aqooid. 
IHAB  
 
2. IHAB juga pernah menegur syarikat kapal yang menayangkan patung perempuan 

3. Imam Hasan Al-Banna tersangat mengambil berat hal-ehwal yang berkaitan 
dengan perkara yang usul iaitu aqidah. Berkata golongan mulhid iaitu golongan 
yang tidak bertuhan "Sesungguhnya kepercayaan atau aqidah bertuhan mi 
mendatangkan keburukan dan kerosakan kepada masyarakat, kerana ia mengajar 
manusia menjadi malas dan bertawakkal, redha dengan kezaliman, sabar atas 
kehinaan, dan memperdayakan orang ramai daripada mendapat hak mereka di 
dalam hidup dengan kesan-kesannya yang membawa kepada kelemahan dan 
menyerah kalah, hanya tertunggu-tunggukan ketetapan qadha’ dan menyerah 
kepada takdir" 
 
Oleh sebab itu golongan yang tidak bertuhan ini (atheis) berusaha sedaya upaya 
mereka untuk menyebarkan ideologi sesat ini dan mendakwa hanya orang yang 
tidak bertuhan sahaja merupakan orang yang mulia. Hal ini amat bercanggah 
dengan pendirian Imam Hasan Al-Banna. Beliau berkata di dalam salah satu 
maqalahnya:“Kamu mengatakan perasaan yang memerlukan kepada pertolongan, 
bantuan,ketenangan dan ketenteraman itu sebagai waham dan khayal, sebenarnya 
kamu tidak mempunyai dalil untuk menguatkan pendapat kamu itu, hanya semata-
mata andaian dan keras kepala, dan sengaja memutar belit dan memainkan kata-
kata. Mengapa tidak dikatakan semua perasaan-perasaan itu ialah suatu“Fitrah 
Manusia” yang telah dijadikan oleh Allah di dalam diri manusia, iaitu suatu hakikat 
yang tidak ada waham dan khayal bersamanya? Maka dengan sebab itu, manusia 
memerlukan kepada tuntutan-tuntutan kebendaan yang boleh menampung 
hidupnya dan segi jasmani, dan begitulah juga ia memerlukan kepada tuntutan-
tuntutan untuk kesempurnaan rohaniahnya.  
 
Perasaan-perasaan atau naluri-naluri seperti perasaan takut, gerun, kasih sayang, 
belas kasihan, rasa senang, lazat dan gembira, semuanya merupakan jalan-jalan 
yang membawa kepada ketinggian jiwa dan rohaniah manusia yang tidak boleh 
seseorang itu mencapai tangga kesempurnaan dalam hal tersebut kecuali apabila 
ia mengenal “Allah”.  Allah s.w.t. berfirman di dalam surah ar-rum ayat 30-32  

bogel pada kapal mereka yang berlabuh di Mahmudiyyah.

ٰأكَْثرََٰٰالنَّاسِٰٰ كِنَّٰ ٰوَلَ  ٰالْقَي ِمٰ  ينٰ  لِكَٰٰالد ِ
ٰٰ ٰذَ  ِٰ لََٰٰتبَْدِيلَٰٰلِخَلْقِٰٰاللَّّ ِٰٰالَّتِيٰفطََرَٰٰالنَّاسَٰٰعَلَيْهَاٰٰ  فطِْرَتَٰٰاللَّّ ينِٰٰحَنِيفااٰٰ  فَأقَِمْٰٰوَجْهَكَٰٰلِلد ِ

مْٰٰوَكَان واٰشِيعَااٰ ٰٰ ق واٰدِينهَ  شْرِكِينَٰٰ*ٰمِنَٰٰالَّذِينَٰٰفرََّ لَةَٰٰوَٰلََٰٰتكَ ون واٰمِنَٰٰالْم  واٰالصَّ نيِبيِنَٰٰإلِيَْهِٰٰوَاتَّق وه ٰٰوَأقَِيم  ونَٰٰ*ٰم  لََٰٰيعَْلمَ 

و ٰحِزْبٰ ٰبمَِاٰلدَيَْهِمْٰٰفرَِح   ك لُّٰ
Ertinya: 
Maka hadapkanlah wajahmu dengan lurus kepada agama (Allah), (iaitu) fitrah Allah 
yang Ia ciptakan manusia di atasnya. Tidak ada perubahan pada fitrah Allah. Itulah 
agama yang lurus; tetapi kebanyakan manusia tidak mengetahui. Dengan kembali 
bertaubat kepada Nya dan bertakwalah kepadaNya, serta dirikanlah solat dan 
janganlah kamu jadi dari golongan musyrikin. laitu orang-orang yang memecah 
belah agama mereka dan mereka menjadi beberapa golongan. Tiap-tiap golongan 
berbangga dengan apa yang ada pada sisi mereka. 
Itulah ketegasan yang Imam Hasan Al-Banna berikan pada golongan atheis,beliau 
tidak langsung memberi peluang kepada golongan ini untuk menyebarkan ideologi 
sesat mereka. Kerana apa beliau impikan adalah apabila semua makhluk di muka 
bumi ini tunduk dan sujud hanya pada pencipta alam iaitu Allah s.w.t. 
 
Ketegasan ini juga ditunjukkan oleh para salaf terdahulu,apabila mereka melabel 
dan menentang golongan yang beraqidah sesat seperti golongan 
muktazilah,qadariyyah,jahmiyyah,jabariyyah dan sebagainya. Bahkan ada 
sesetengah daripada ulama para salaf terdahulu diseksa dengan kejam akibat 
menentang pihak kerajaan yang beraqidah sesat seperti Imam Ahmad Bin Hanbal 
dan ulama-ulama lain. 
 
4. Secara etimologi tawassul berasal dari kata tawassala yatawassalu tawassulan 
yang berarti mengambil perantara (wasilah), taqarrub atau mendekat. Tawassul 
adalah usaha mendekatkan diri kepada Allah dengan meggunakan sesuatu sebagai 
wasilah  dan perantaraan dalam berdoa kepada Allah S.W.T 
 
Antara kisah yang membuktikan imam hasan al-banna tegas dalam isu-isu 
berkaitan aqidah iaitu beliau memperjelaskan kepada masyarakat tentang 
kekeliruan terhadap isu tawasul yang mejoriti mereka mengaggap ia merupakan 
perkara aqidah, dengan itu beliau meletakkan isu tawasul ini dibawah perkara yang 
berkaitan dengan masalah furu’  dalam berdoa iaitu kepelbagaian wasilah atau tata 
cara dalam berdoa kepada Allah. Imam hasan al banna pernah menulis dalam 
risalah talim bab rukun fahmu no 15 “ Doa jika diiringi tawassul  kepada Allah 
dengan salah satu makhluknya adalah perselisihan furu mengambil tatacara 
berdoa,bukan masalah akidah”.(Hasan al banna ,Risalah Pergerakkah Ikhwan 
Muslimin,Jilid 11 hal 184)  

Itulah yang membuatkan  Imam Hasan al banna  di cela oleh orang bermasalah dan 
menpunyai penyakit hati.Bahkan mereka menganggap al – banna  seorang yang 
bermasalah dalam aqidah (As sunah edisi 05/th.iiv 1419 -1998,halaman 26.Penulis 
Risalah Bid ah mengkategorikan tawassul dalam lingkup aqidah ) 
 
Bagi mereka ,tawassul merupakan masalah aqidah ,bukan masalah furu dalam tata 
cara berdoa.Hal ini di teruskan dengan serangan media sosial dan cetak. Walaupun 
dikecam oleh segelintir golongan manusia yang masih mempertahankan isu 
tawasul sebahagian masalah aqidah tetapi beliau tetap dengan pendirianya 
bahawa ia merupakan masalah bersangkutan dengan masalah furu’ yang mana ia 
hanyalah berkaitan dengan kepelbagaian cara seseorang hamba dalam berdoa 
kepada Allah.  
Imam Hasan Al-Banna cuba membawa masyarakat supaya tidak keterlaluan dalam 
membincangkan berkenaan masalah tawassul kerana ia akan mendorong kepada 
perbincangan panjang  yang tidak tahu kemana penghujungnya dan ia akan 
merugikan  sesebuah masyarakat  jika perkara ini dibancangkan kerana ia akan 
mensia-siakan masa dan tenaga sedangkan masih banyak masalah-masalah 
masyarakat di luar sana yang lebih utama perlu diselesaikan dan tidak wajarlah bagi 
sesebuah masyarakat itu jika terlalu menumpukan kepada perkara yang tidak jelas 
jalan penyelesaianya sehingga mengabaikan masalah yang yang lebih jelas jalan 
solusinya.  
 
Setelah kita memahami isu tawassul ini di sisi pandangan Imam Hasan Al-Banna 
maka perlulah bagi seseorang seseorang akh muslim atau seorang pendakwah 
meggiatkan lagi amal-amal dakwah mereka untuk memperjelaskan kepada 
masyarakat di sekelilingnya tentang permasalah tawassul tambahkan lagi jika 
fenomena ini sudah melanda masyarakat ke tahap yang serius. Hal ni penting 
supaya masyarakat jelas dengan perkara yang aqidah dan bukan aqidah serta ia 
akan melancarkan halatuju dan tanggungjawab sesebuah masyarakat terhadap 
tuntutan dalam agama mereka. Perlaksanan tuntutan agama seseorang akan 
terbantut jika dia terlalu menumpukan hidupnya terhadap perkara furu’ yang tidak 
pasti jalan penyelesainya. 
 
5. Sejak kejatuhan empayar khilafah islamiyyah di turki,orang-orang islam di 
seluruh dunia diserang dengan pelbagai cara. Ada yang diserang menggunakan 

ketenteraan,ada yang diserang menggunakan pemikiran yang sesat seperti 
kristianisasi. 
 
Negara Mesir juga tidak terlepas daripada perkara tersebut. Walaupun Mesir 
adalah negara yang majoritinya beragama islam,namun akibat kesempitan hidup 
memaksa rakyatnya menerima dana dan bantuan daripada pihak kristian sekaligus 
memudahkan mereka melakukan dakyah mereka. Tanpa disedari,jarum-jarum 
halus ini meresap sedikit demi sedikit ke dalam rakyat mesir. 
 
Imam Hasan Al-Banna tidak memandang perkara ini sebagai perkara yang 
remah,bahkan beliau menganggap ini adalah perkara yang perlu dicegah sebelum 
dakyah pihak kristian sampai ke pelusuk-pelusuk kampung. 
Kata Imam Hasan Al-Banna 
“Pertubuhan Ikhwan al Muslimin telah memainkan peranan yang besar dalam 
berhadapan dengan ancaman gerakan kristianisasi yang ditujukan kepada 
golongan kurang upaya dan miskin. Masalah ini bukan sahaja berlaku sejak akhir-
akhir ini malah semenjak sekian lama. 
 
Rumah-rumah milik anggota Ikhwan akan menjadi tempat perlindungan golongan 
yang menjadi sasaran kristianisasi ini. Bengkel-bengkel pertukangan bersedia 
menjadi tempat pengajian mereka. Sekolah Ikhwan sedia menerima kedatangan 
mereka. Unit-unit khas Ikhwan mengingatan orang ramai mengenai ancaman 
Kristianisasi ini. 
 
Gerakan ini mengugat akidah orang ramai dengan mengambil kesempatan kepada 
kemiskinan dan kesusahan hidup yang melanda untuk menyesatkan orang ramai ” 
Sesungguhnya,jesus yang didakwa oleh pihak kristian itu sebagai anak allah adalah 
amat bertentangan dengan al-quran. Firman Allah taala dalam surah al-zukhruf 
ayat 59, 
لِبنَيِإسِْرَائيِلَٰ عَبْدأٌنَْعمَْناَعَلَيْهِوَجَعلَْناَه مَثلَا وَإلََِّ  إِنْه 
Nabi Isa itu tidak lain hanyalah seorang hamba yang telah Kami kurniakan nikmat 
kepadanya (dengan pangkat Nabi), dan Kami jadikan dia satu contoh (kekuasaan 
kami yang menakjubkan) bagi kaum Bani Israil. 
Begitu juga dalam surah as-saff ayat 6, 
 
أحَْمَد ٰٰٰ  ه  ابرَِس ول يأَتْيِمِنْبعَْدِياسْم  را بشَ ِ قاالِمَابيَْنَيدَيََّمِنَالتَّوْرَاةِوَٰم  صَد ِ للَّهِإلَِيْك مْم  ن ِيرَس ولَ  وَإذِْقَالعَِيسَىابْن مَرْيمََياَبنَِيإسِْرَائيِلََِ

بيِنٌٰ ذاَسِحْرٌم  اجَاءَه مْبِالْبيَ نِاَتِقَال واهَ   فلَمََّ
 

↑ Isi Kandungan



59 

 

Dan (ingatlah juga peristiwa) ketika Nabi Isa ibni Maryam berkata: "Wahai Bani 
Israil, sesungguhnya aku ini Pesuruh Allah kepada kamu, mengesahkan kebenaran 
Kitab yang diturunkan sebelumku, iaitu Kitab Taurat, dan memberikan berita 
gembira dengan kedatangan seorang Rasul yang akan datang kemudian daripadaku 
- bernama: Ahmad". Maka ketika ia datang kepada mereka membawa keterangan-
keterangan yang jelas nyata, mereka berkata: "Ini ialah sihir yang jelas nyata!" 
 
Cukuplah ayat-ayat ini sebagai bukti dan tanda yang jelas bahawa jesus atau nabi 
Isa itu hanyalah pesuruh Allah semata-mata,sebagai pemandu kepada umatnya 
untuk menyembah Allah taala. Golongan yang mengatakan Nabi Isa itu adalah anak 
Allah,merupakan golongan yang terkeliru dan golongan yang mengikut hawa nafsu 
semata-mata 

Penutup 
 
Pengetahuan yang kita ada tentang agama Islam ini dan sejarahnya berkali-kali 
membuktikan peri pentingnya pegangan akidah dan pemahamannya yang betul. 
Sejarah agama Islam yang berlansung sejak zaman Adam a.s., Nuh a.s.,Ibrahim a.s., 
sehinggalah kepada Nabi Muhammad s.a.w. dan para sahabat kesemuanya 
menunjukkan hakikat ini. 
 
Awal pengutusan Nabi Muhammad s.a.w. dengan penuh jerih payah dan 
kelantangan mengemukakan dan mengajar hakikat tauhid dan keimanan yang 
benar terhadap Allah dan Hari Akhirat. Abu Bakar selepas kewafatan Nabi pula 
memerangi golongan riddah yang telah murtad keluar dari Islam selain golongan 
yang bersama dengan Musailamah al-Kazzab yang mengaku nabi. 
 
Maka pada hari ini seorang akh muslim yang benar sepatutnya sentiasa peka 
dengan pegangan akidahnya sendiri selain keadaan akidah masyarakat sekitarnya. 
Akh muslim cuba untuk membetulkan salah faham yang berlaku dalam masyarakat 
dengan cara dan capaian yang ia mampu. 
 
Metod dakwah akh muslim dalam memurni dan membaiki keadaan masyarakatnya 
juga patut dimulai dengan penyemaian akidah yang murni kepada Allah dan hakikat 
keimanan yang lain. Tawajuh atau pengharapan masyarakat sepatutnya total 
kepada Allah, tidak kepada selainNya. Ini diikuti dengan penerimaan total kepada 
pensyariatan yang diturunkan Allah. 
 
Rujukan 
1. Detik-detik Hidupku 

MENJAUHI PERKARA FURU' 
 

Mukadimah 
Furu'  bermaksud perkara cabang dari perkara usul (dasar) dalam hukum Islam. 
Pada zaman ini, masyarakat terlalu banyak membincangkan perkara furu' sehingga 
membawa kepada perpecahan dalam masyarakat dan penyakit hati di antara 
mereka sementara penyelesaiannya tidak diperolehi. 
Justeru itu, Imam Hasan Al-Banna sangat menitik beratkan untuk seluruh 
masyarakat menjauhi perkara furu'. Perkara ini dilihat sangat memberi kesan 
kepada pembinaan umat yang cemerlang sehingga beliau menukilkan perkara ini 
dalam Usul 20(Risalah Ta'alim) yang  merupakan tunjang kefahaman Ikhwan 
Muslimin. 
Percanggahan dalam perkara furu' ini telah lama berlaku. Sejak zaman 
pemerintahan Islam lagi, ramai ilmuan yang bercanggah pendapat dalam perkara 
furu' sehingga menimbulkan masalah dalam masyarakat. 
Lantaran itu, Imam Hasan Al-Banna memulakan langkah dalam menolak perkara 
furu' dan lebih mementingkan kesatuan dalam masyarakat  kini. 
 
 
 
 
 
Kisah-kisah Imam Hasan Al-Banna 
Para pembaca yang saya kasihi, tokoh dakwah yang tersohor ini sangat mudah 
menyentuh hati siapa sahaja yang didekatinya. Hatta, penduduk kampung juga 
terkesan dan tersentak dengan teguran yang tegas dan mampu membuka fikiran 
sempit pendengar dengan hujahnya yang ringkas dan padat. 
1) Tercatat dalam kisah sejarah hidup Imam Hasan Al-Banna, di sebuah masjid 
ketika bulan Ramadhan yang mulia, penduduk kampung bercanggah pendapat 
dalam menentukan bilangan rakaat solat terawih yang mahu dilaksanakan secara 
berjemaah. Perdebatan berlaku apabila sebelah pihak mendakwa hanya 8 rakaat 
yang dilaksanakan oleh baginda Rasulullah S.A.W, sementara pihak yang lain 
mendakwa Khalifah Umar Bin Al-Khattab melaksanakan 20 rakaat ketika zaman 
pemerintahannya. Kemudian, mereka merujuk pada Imam Hasan Al-Banna bagi 
memutuskan bilangan rakaat yang perlu didirikan. Dengan kebijaksanaan beliau, 
Imam Hasan Al-Banna bertanya kepada mereka tentang hukum solat terawih. 

Maka, mereka menjawab hukumnya sunat. Ditanya pula apakah hukum menjaga 
perpaduan umat, mereka menjawab wajib.  
Dengan  ini, beliau dapat menyelesaikan masalah penduduk kampung yang 
bertelagah dan menyeru mereka agar memelihara hubungan ukhuwah sesama 
mereka. 
Pengajaran yang dapat digarap dari kisah ini, dapatlah kita lihat akan usaha  Imam 
Hasan Al-Banna yang berusaha sedaya upaya bagi menjauhi perkara furu'. 
Jelaslah pada kita bahawa perselisahan dalam perkara furu' membawa kepada 
perpecahan dan sukar membawa perpaduan dan penyelesaian.  
Maka, kita sebagai seorang yang bertanggungjawab dalam menyatupadukan 
masyarakat seharusnya memahamkan masyarakat akan kepentingan menjauhi 
perbalahan dalam perkara furu'. Dengan cara yang penuh hikmah dan bijaksana, 
mereka perlu faham bahawa perkara furu' yang dipanjang-panjangkan hanya akan 
membawa perpecahan tanpa penyelesaian. 
Berdasarkan firman Allah S.W.T: 
 إنماٰالمؤمنونٰإخوةٰفأصلحواٰبينٰأخويكم

"Sesungguhnya mukmin itu bersaudara, maka damaikanlah di antara dua saudara 
kamu(yang bertelingkah itu).." -49:10- 
Masyarakat sekarang lebih banyak memenuhkan fikiran mereka dengan perkara-
perkara furu' yang sunat, dalam masa yang sama mereka terlupa untuk memelihara 
perkara dasar yang wajib. Dengan fikrah yang jelas, kita membawa rahmat kepada 
masyarakat dengan menyeru mereka agar menjauhi perbalahan lebih penting dari 
berdebat perkara furu'. 
Ini  tidak bermakna bahawa kita menolak sepenuhnya akan perbincangan tentang 
pendapat-pendapat mazhab yang pelbagai, tetapi perkara yang lebih utama waktu 
ini adalah kesatuan umat. Oleh itu, kita harus mendalami ilmu-ilmu fiqh bagi 
menyelesaikan masalah dalam masyarakat dan mengurangkan pergaduhan sesama 
mereka. 
 
 
2) Kisah seterusnya, pernah suatu ketika Imam Hasan Al-Banna bertandang ke 
sebuah masjid di Ismailiyah. Beliau melihat masyarakat di situ berbalah tentang 
suatu  masalah. Mereka terdiri di antara dua fahaman yang berbeza, Sufi dan Salafi. 
Mereka bergaduh dalam melantik imam yang akan mengetuai solat mereka. Bagi 
ahli Sufi, mereka inginkan imam dari kalangan mereka dan begitu juga untuk ahli 
Salafi. Dengan keyakinan dan optimistik yang dimiliki oleh Imam Hasan Al-Banna, 

beliau mula menerangkan dakwahnya walaupun sukar diterima oleh masyarakat 
yang kurang faham akan kepentingan perpaduan dan jumud. 
Dalam situasi ini, Imam Hasan Al-Banna berdakwah kepada golongan yang berbeza 
fahaman dengan dasar-dasar dakwahnya sendiri. Antara intipati penting ialah 
perpaduan Islam mesti dikekalkan. Beliau juga menekankan setiap golongan perlu 
bersatu dalam perkara-perkara dasar.  
Kata-kata Imam Syafi’e inilah yang menjadi dasar dan prinsip beliau:  
"Setiap kali saya bertikai dengan seseorang, saya sentiasa berharap agar Allah 
menjelaskan kebenaran melalui lidah lawan saya itu."  
Beliau juga menegaskan agar orang lain perlu dihormati ketika berlaku perbezaan 
pendapat. Sesuatu perbalahan mesti dicegah. Sebarang persefahaman harus 
menghasilkan kerjasama. Dalam sebarang perselisihan,beliau menganggap pihak 
yang satu lagi itu berkemungkinan melakukan kesilapan.  
 
 
Selain itu,beliau menyimpan rasa kasihan dan sedih kepada orang yang 
menyimpang dari jalan kebenaran. Mereka seharusnya tidak dikecam dan disindir 
malah seharusnya mereka didatangi dengan kasih sayang dan tidak lupa juga terus 
didoakan agar Allah mengurniakan hidayah kepada mereka. 
Dengan ini, dapatlah kita mengambil pengajaran daripada kisah dan prinsip 
tersebut. Antaranya, kita harus menjelaskan kepada golongan yang memiliki 
fahaman tersendiri tentang keutamaan kesatuan demi kepentingan Islam. 
Walaupun berbeza jemaah, kita seharusnya bersatu dalam perkara-perkara dasar. 
Islam lebih mengutamakan kesatuan umat daripada berbalah perkara cabang 
sahaja. 
Selain itu, sebagai seorang yang  memahami tanggungjawab ini, kita seharusnya 
mendekati masyarakat dengan perasaan kasih dan sayang. Tanamkan pada diri ini 
bahawa masyarakat kini perlu dikasihani kerana belum mendapat hidayah dan 
belum memahami dengan sempurna tentang Islam. Mengambil I'tibar dari cara-
cara yang dilakukan Imam Hasan Al-Banna, beliau mendekati golongan-golongan 
yang mempunyai fahaman tersendiri ini dengan hikmah dan kasih sayang.  
Realiti kini tidak jauh bezanya dengan zaman tokoh agung ini. Oleh itu, kita boleh 
menggunakan kaedah-kaedah yang pernah dilakukan oleh Imam Hasan Al-Banna. 

3) Pernah juga terjadi dalam satu dari beratus episod sejarah kehidupan Imam 
Hasan Al-Banna, seusai solat subuh di akhir bulan Ramadan di sebuah masjid dalam 
kawasan Ismailiyah, Imam Hasan Al-Banna memberikan ceramah kepada 
masyarakat di situ berkisar tentang keberkatan bulan Ramadhan; mengenai puasa 
dan juga zakat. Di akhir kata-katanya, beliau sempat menyelitkan tentang solat raya 
Aidilfitri di tanah lapang di luar masjid. Semua lelaki dan wanita Islam harus 
memaparkan kekuatan dan perpaduan Islam pada Hari Raya Aidil Fitri. Kecuali 
Imam Syafi'e, semua ulama mujtahid mengatakan bahawa solat sunat raya di luar 
masjid lebih afdhal dari dalam masjid. Pada pendapat Imam Syafi'e, lebih utama 
solat sunat raya di masjid jika mampu menampung kesemua penduduk islam dalam 
sesuatu bandar. 
Dalam ceramahnya, tiba-tiba seorang lelaki mencadangkan agar masyarakat di 
masjid itu(Ismailiyah) menunaikan solat raya Aidilfitri di tanah lapang lantaran 
masjid yang tidak dapat menampung jemaah yang sangat ramai. Imam Hasan Al-
Banna bersetuju dengan pendapat itu kerana ramai pendengar yang setuju. Beliau 
tidak inginkan berlaku perpecahan di kalangan mereka. Hal ini kerana, masyarakat 
di situ baru sahaja selesai berbalah tentang perkara-perkara agama. Beliau juga 
mencadangkan agar cadangan itu tidak dilaksanakan selagi belum dirujuk dengan 
ulama. 
Pada waktu itu juga, ada pihak yang bermusuh dengan Imam Hasan Al-Banna 
mengatakan bahawa beliau telah mengajar mereka sesuatu yang sesat dan 
bercanggah dengan agama. Mereka mengatakan yang solat raya Aidilfitri di luar 
masjid tidak betul. 
Perbalahan ini tersebar dengan cepat di seluruh kawasan Ismailiyah. Imam Hasan 
Al-Banna tahu bahawa ini adalah komplot ingin menjatuhkan dirinya. Lantaran dari 
peristiwa itu, ramai yang datang kepada Imam Hasan Al-Banna bagi menanyakan 
kepada beliau akan perkara itu. Dalam situasi ini, Imam Hasan Al-Banna berusaha 
sedaya upaya menerangkan kepada mereka tanpa mengundang perpecahan dan 
pergaduhan sesama mereka. Beliau menasihati mereka untuk berpandu kepada 
dasar islam yang kukuh dan menjauhi perkara-perkara yang mencetuskan 
kekecohan. 
Malangnya, masyarakat di situ tidak mampu bersabar. Mereka terus 
mengisytiharkan bahawa solat sunat di kawasan lapang adalah sunnah Rasulullah 
S.A.W. 
Imam Hasan Al-Banna mengambil keputusan untuk menyambut Hari Raya Aidilfitri  
bersama keluarganya di Kaherah. Sekembalinya beliau ke Ismailiyah, beliau 
mendapati masyarakat gembira dengan usaha mereka sendiri. Ini kerana mereka 

dapat bersepakat menolak perpecahan dan melakukan amalan sunnah beramai-
ramai. Keributan yang dicetuskan oleh penentang juga telah reda.Kini di Ismailiyah, 
kedua-dua solat sunat raya Aidilfitri dilakukan di kawasan lapang.  
4) Pernah juga suatu ketika sedang menyambut Israk dan Mikraj, Imam Hasan Al-
Banna telah menyampaikan satu ceramah sempena malam Israk. Beliau berkata, 
peristiwa Israk dan Mikraj merupakan satu penghormatan besar kepada baginda 
Rasulullah S.A.W. Jika kita yakin bahawa ruh dapat menguasai seluruh jasad, maka 
berdasarkan alasan ini, bolehlah kita katakan bahawa ruh Rasulullah S.A.W 
menguasai seluruh jasad baginda. Dan ruh tadi telah menangguhkan segala 
pergerakan jasadi seperti makan, minum dan lain-lain lagi. 
Jelaslah bahawa huraian ini boleh diterima. Di samping itu, orang-orang yang 
meragui peristiwa Israk dan Mikraj dapat memahami perkara tersebut dengan lebih 
baik dan mudah. Tiada ragu lagi bahawa peristiwa itu melibatkan perjalanan ruh 
dan jasad baginda. 
Selepas majlis, Imam Hasan Al-Banna mendapati ada pihak yang berhasad dengki 
dan tidak berpuas hati memfitnah beliau. 
Mereka mengatakan bahawa: 
i) Ikhwanul Muslimin menolak akan kebenaran peristiwa Israk dan Mikraj. 
ii) Ikhwanul Muslimin menolak Israk dan Mikraj sebagai mu'jizat Rasulullah. 
iii) Ikhwanaul Muslimin berpendapat Israk dan Mikraj tidak melibatkan ruh dan 
jasad. 
iv) Pendapat Ikhwan Muslimin bercanggah dengan ijma' ummah. Kesemua Imam 
mujtahid tidak berpendapat seperti Ikhwanul Muslimin. 
Lantaran fitnah dan tohmahan yang dilontarkan, ada anggota Ikhwanul Muslimin 
ingin membalas kata-kata mereka. Tetapi, Imam Hasan Al-Banna mengambil 
langkah bijak dengan menjauhi perbalahan. 
Beliau memberitahu mereka,  
"Dalam keadaan begini, hanya pendekatan yang membina (positif) saja yang 
berguna. Kewajipan kamu semua ialah memimpin umat manusia ke jalan yang 
benar agar mereka meninggalkan keyakinan (aqidah) yang salah." 
Justeru, pihak Ikhwanul Muslimin bertanya apa yang perlu dilakukan. Imam Hasan 
Al-Banna mengarahkan mereka membuat satu lagi ceramah atas tajuk 
KEAGUNGAN RASULULLAH. Program itu berjalan dengan lancar. Orang ramai pun 
berhimpun mengikut tentatifnya. Dalam ceramah tersebut, Imam Hasan Al-Banna  
menjelaskan beberapa sudut perjalanan hidup Rasulullah S.A.W yang agung. 
Ceramah itu memberi kesan yang besar kepada orang ramai yang hadir.  Justeru 
itu, gagallah rancangan pihak yang menentang Ikhwanul Muslimin. 

Maka, fahamlah kita bahawa Imam Hasan Al-Banna sangat bijak dalam 
menyelesaikan perkara-perkara furu'. Beliau tidak banyak menerangkan tentang 
perkara furu' itu. Beliau hanya menegaskan kepada mereka agar memegang pada 
dasar yang kukuh. Apabila perkara dasar telah kukuh, maka segala perbezaan 
cabang akan terubat dengan berlalunya masa. 
Di sini telah jelas kapada kita sebagai pendakwah agar menyampaikan dakwah 
kepada masyarakat dengan kebijaksanaan dan jelas. Realiti kini, masyarakat yang 
mempunyai fahaman yang pelbagai lebih cenderung melakukan perbalahan dalam 
perkara furu'. Dalam masa yang sama, mereka terlupa perkara yang lebih utama 
untuk dipelihara adalah perkara-perkara dasar. 
5) Peristiwa terakhir dari pelbagai kisah menarik Imam Hasan Al-Banna yang kami 
ingin kongsikan di sini adalah kisah beliau di rumah hakim(qadhi). Pada satu malam 
di bulan Ramadhan, beliau menziarahi rumah seorang hakim syariah di Ismailiyah. 
Mereka yang turut hadir di rumahnya itu ialah inspektor polis, hakim mahkamah 
awam, seorang pengetua sekolah rendah, seorang pengawas pelajaran, para 
ulama, orang-orang cendekiawan, para peguam dan penduduk Ismailiyah tersohor  
yang lain. Majlis yang berlangsung sangat meriah.  
Hakim menghidangkan minuman dalam cawan-cawan perak. Apabila cawan itu 
dihulurkan kepada Imam Hasan Al-Banna, beliau menolaknya dan meminta agar 
diberi gelas biasa. Hakim itu tersenyum. Dia menduga bahawa Imam Hasan Al-
Banna tidak mahu minum air dari cawan perak. Imam Hasan Al-Banna 
membenarkannya. Imam Hasan Al-Banna mengatakan bahawa mereka sedang 
berada di rumah seorang hakim syari'ah. Hakim itu mengatakan bahawa perkara 
itu adalah perkara furu'. Mereka tidak harus membesar-besarkannya kerana dalam 
masa yang sama, perkara dasar tidak dilaksanakan dengan sepenuhnya dalam 
masyarakat mereka. 
Imam Hasan Al-Banna membidas kata-kata hakim itu dan memberi sepotong hadis: 
“Orang yang makan dalam bijana emas dan perak, perutnya akan dimakan api 
neraka.” 
Beliau menegur hakim itu kerana sepatutnya dialah yang terkehadapan dalam 
membetulkan perkara-perkara seperti itu. Ada beberapa orang yang terlibat dalam 
perbincangan itu menyebelahi si hakim.  
Hakim mahkamah yang turut sama berbincang mengatakan bahawa mereka wajib 
mematuhi syara' lebih dari peraturan-peraturan yang dibuat oleh manusia. Imam 
Hasan Al-Banna berterima kasih kepada hakim mahkamah awam. Beliau berkata: 
"Tuan, awak telah memberi pendapat yang menyebelahi syarak. Oleh itu, awak 

juga hendaklah menanggalkan cincin emas di jari awak kerana Islam melarang lelaki 
memakai perhiasan emas" 
Hakim mahkamah awam itu tersenyum lalu bersetuju dengan beliau. Akhirnya, 
mereka dapat meneruskan perbincangan dengan suasana lebih selesa. 
Kesimpulannya, Imam Hasan Al-Banna dapat  meletakkan perbincangan furu' pada 
tempatnya. Masyarakat yang terkeliru dalam meletakkan keutamaan sesuatu 
perkara perlu dijelaskan dengan baik. Oleh itu, seorang pendakwah di zaman yang 
telah tersebar luas ilmunya , perlu pakar dalam fiqh islam. Masyarakat kini bukan 
sahaja terdedah kepada masalah dalam diri, tetapi juga syubhat-syubhat yang 
datang dari luar. 
Kreativiti yang beliau miliki telah berjaya memikat hati masyarakat untuk menerima 
dakwahnya. Sebagai insan yang berkecimpung dalam dakwah, kita perlu 
mempelbagaikan cara dalam mendekati dan menyelesaikan masalah-masalah yang 
berlaku dalam masyarakat.  
 
 
 
 
 
 
 
 
 
PENUTUP 
Dengan ini, telah terbukti bahawa dalam kehidupan Imam Hasan Al-Banna, beliau 
juga terlibat dalam perbincangan perkara furu'. Tetapi beliau tidak memanjang-
manjangkannya sehingga kesatuan umat Islam tergadai. Beliau telah menggunakan 
kebijaksanaan beliau dalam menangani perbalahan. Beliau telah menggariskan 
dalam risalah "Dakwah Kami" agar ikhwanul Muslimin terbuka dalam dakwah 
kepada masyarakat.  
 "ٰتحبٰالَجماعٰوتكرهٰالشذوذ"

"Beliau mencintai kesatuan dan membenci keganjilan." 
Dalam "Usul 20" beliau juga meletakkan tentang keharusan para pendakwah 
supaya menjauhi perkara furu' yang memecah belahkan. 
Dalam usul ketujuh, Imam Hasan Al-Banna menegaskan agar orang yang belum 
pakar dalam fiqh perlu ikut salah satu dari empat mazhab tanpa taksub padanya. 

Dalam usul kelapan, Imam Hasan Al-Banna menegaskan bahawa perbezaan dalam 
cabang tidak boleh mempengaruhi kesatuan umat. 
Dalam usul kesembilan, Imam Hasan Al-Banna melarang dari melakukan 
perdebatan fiqh yang tidak membawa kepada amal. 
Maka dengan itu, seseorang pendakwah perlu arif dalam perkara usul dan furu' 
bagi menerangkan kepada masyarakat tentang perkara yang perlu diutamakan. 
 
 
 
 
RUJUKAN 
i) Al-Quran 
ii) Hadis 
iii) Muzakirat (Detik-detik Hidupku) 
iv) Risalah Ta'lim (Majmu' Rasa'il) 
v) Dakwatuna (Majmu' Rasa'il) 
vi) Usul 'Isyriin (Majmu' Rasa'il) 

MELEDAK POTENSI DIRI 
 
Antara kefahaman seorang muslim yang sebenar ialah meyakini bahawa setiap 
peribadi muslim itu patut dikembangkan dari semasa ke semasa. Rasulullah dalam 
mendidik para sahabat amat menitik beratkan peribadi diri hatta walau sekecil 
perkara. Pernah satu ketika, Rasullullah menyuruh Zaid Bin Thabit untuk menguasai 
bahasa Hebrew bertujuan menyebarkan dakwah. 
 
Bagi Imam Hasan Al-Banna, dalam memahami risalah yang dibawa Rasulullah, 
setiap inci dari kepentingan yang patut dicapai oleh kader dakwah akan diterapkan 
sepenuhnya kepada ahlinya. Setiap kader dakwah perlu merasai dan memahami 
bahawa potensi diri amat dituntut untuk dibina dan digilap dalam menjalankan 
dakwah. Lantas, segala usaha yang memungkinkan untuk meledakkan potensi-
potensi tersebut perlu dilakukan.  
 
Dalam kehidupan Imam Hasan Al-Banna, beliau sendiri telah menunjukkan contoh 
pada diri beliau bahawa potensi diri itu amat diperlukan. Kita akan melihat dari 
beberapa sudut dimana peribadi dan potensi Imam Hasan Al-Banna telah dibentuk 
dan akhirnya mencipta satu sosok tubuh yang benar-benar bergerak dalam 
dakwah. 
 
 
 
KEPIMPINAN  
 
Sifat kepemimpinan Hasan Al-Banna mula dibentuk sejak beliau masih kecil. Proses 
pembentukan diri ini tidak berlaku dalam masa yang singkat tetapi melalui satu 
tempoh masa yang sangat panjang dan melalui beberapa siri perjalanan untuk 
memperoleh pengalaman yang luas. 
 
 Titik mula dimana Imam Hasan Al-Banna mula menonjolkan sifat ketokohan beliau 
adalah ketika menuntut pada peringkat rendah di Madrasah Rasyad Addiniah. 
Ketika itu beliau telah dilantik sebagai ketua kepada para penuntut di madrasah 
tersebut. 
 
Ketika itu, guru ilmu hisab dan jasmani, Ustaz Muhammad Afandi Abdul Khaliq 
telah mengarahkan para pelajar untuk menubuhkan Jam’iyah Akhlak Al-Abadiah. 

↑ Isi Kandungan



70 

 

Ketika itu, satu undang-undang telah dirangka dan dipimpin oleh Imam Hasan Al-
Banna. Antara undang-undang yang dijalankan ialah mengenakan denda pada 
mana-mana pelajar yang telah melakukan kesalahan dan hasil denda yang 
dikumpul digunakan untuk kebajikan para pelajar. Bahkan, hasil tersebut juga 
digunakan ketika menguruskan satu mayat yang tidak diketahui berhampiran 
kawasan sekolah mereka. 
 
Keinginan beliau untuk terus menyumbang kepada penyebaran nilai islam tidak 
hanya terhenti ketika dalam ruang lingkup sekolah. Beliau ketika di peringkat 
menengah telah menyertai Jam’iyyah Man’i Al-Muharramat. Melalui aktiviti 
pertubuhan ini, telah banyak membentuk peribadi dan keperibadian Imam Hasan 
Al-Banna. 
 
Ketika di Maktab Perguruan, Imam Hasan Al-Banna telah dipilih sebagai pemimpin 
persatuan pelajar di maktab tersebut. Pernah satu ketika, berlaku mogok dan 
tunjuk perasaan dalam kalangan pelajar disebabkan gerakan pembebasan 
terhadap penjajah. Sebagai ketua pelajar, beliau telah mengambil tindakan untuk 
berjumpa dengan Syeikh Dusuki Moosa, pengetua maktab untuk membincangkan 
perihal tersebut. Setelah berlaku beberapa kekecohan dalam kalangan pelajar yang 
menyertai tunjuk perasaan tersebut, akhirnya masalah tersebut mampu 
diselesaikan setelah Imam Hasan Al-Banna berucap kepada kumpulan pelajar 
terbabit. 
 
Potensi kepimpinan yang ada dalam diri Imam Hasan Al-Banna bukanlah wujud 
sedia ada, akan tetapi beliau sendiri telah menceburkan diri dengan pelbagai 
kegiatan dakwah yang akhirnya membentuk potensi kepimpinan dalam diri beliau. 
Kematangan, rasional, berani dan semua apek yang sepatutnya ada pada seorang 
pemimpin telah dipandu oleh kefahaman beliau terhadap Al-quran dan As-sunnah 
akhirnya membuktikan keberjayaan dakwah Ikhwan al-Muslimin yang diasaskan 
beliau sehingga hari ini. 
 
Ketokohan dan kepimpinan bukan satu aspek yang asing dalam menentukan 
keberjayaan sesuatu gerakan. Dalam rukun bai’ah Ikhwan al-Muslimin sendiri, 
Imam Hasan Al-Banna telah meletakkan kepercayaan setiap ahli ke atas pemimpin 
jemaah adalah segala-galanya untuk merealisasikan tujuan jemaah. Dan ini tidak 
mungkin dicapai sekiranya pemimpin itu sendiri tiada kredibiliti untuk mengurus 
dan memimpin. 

BERAGENDA DAN TERSUSUN 
 
Abdur Rahman Al-Banna, adik kepada Imam Hasan Al-banna ada menceritakan, 
ketika beliau berumur tujuh tahun abangnya itu berumur sembilan tahun. Ketika 
itu, Imam Hasan Al-Banna diceritakan sangat mementingkan penjagaan waktunya. 
Beliau akan membahagikan masanya mengikut unjuran jam dan setiap jamnya akan 
dipenuhi dengan beljar, membaca al-quran atau beraktiviti. 
 
Kebiasaannya, bermula dari pukul lima pagi hingga ke enam pagi, Imam Hasan Al-
Banna akan membaca Al-Quran, pada pukul enam ke tujuh pagi beliau akan belajar 
tafsir dan hadis, dan pada pukul tujuh ke lapan pagi beliau akan belajar usul fiqh. 
Begitulah teraturnya kehidupan Imam Hasan Al-Banna, setiap masanya pasti akan 
disusun agar beliau betul-betul memperoleh manfaat darinya. 
 
Ketika di Maktab Perguruan Damanhur, telah menjadikan masjid sebagai pusat 
kegiatan dakwahnya. Setiap pagi, beliau akan bangun sebelum subuh dan 
melakukan solat tahajjud di masjid.Tujuannya adalah agar beliau mampu 
menyusun semua aktiviti dakwahnya sepanjang hari di masjid tersebut. 
Kegiatannya itu berorientasikan untuk menyebar kebaikan dan mencegah 
kemungkaran serta menyebar ilmu rohani. Disini, beliau banyak belajar mengawal 
diri dan bersabar. 
 
Sikap yang ditunjukkan oleh Imam Hasan Al-Banna disamping dapat membentuk 
diri sabar dalam gerakan dakwah juga dapat melonjakkan potensi dan peribadi 
beliau untuk tekun menjaga setiap detik-detik masa beliau dan mempunyai agenda 
untuk menjayakan dakwah beliau. 
 
Antara salah satu dari 10 muwasofat (ciri-ciri) tarbiyah yang digariskan oleh Imam 
Hasan Al-Banna yang patut difahami selumatnya oleh kader dakwah ialah tersusun 
dalam setiap pekerjaan yang dilakukan. Rugilah kalau seorang kader dakwah 
memandang culas akan aspek tersebut malah gagal untuk mengembangkan 
potensi tersebut. 
 
Fahamilah sebaiknya athar Saidina Ali radhiallah ini, “ sesungguhnya kebatilan yang 
tersusun mampu mengalahkan kebenaran yang tidak tersusun”. Janganlah kita 
mula bermimpi untuk merealisasikan undang- undang islam ke atas sebuah daulah 

islam, sedangkan kita masih mundur kebelakang untuk menguruskan hidup setiap 
jiwa ummat muslimin ini. 
 
“Sesungguhnya Allah tidak mengubah apa yang ada pada satu kaum sehingga 
mereka mengubah apa yang ada pada diri mereka sendiri.” ( Ar-Ra’du; 11 ) 
 
 
 
BERANI 
 
Keberanian yang ada pada Imam Hasan Al-Banna adalah satu nilai yang semula jadi 
ada pada beliau. Namun, buakanlah itu ukuran semata-mata. Ibarat sang singa, jika 
tidak dibela pada habitat semula jadinya, malah dibelai dan dijinakkan mana 
mungkin akan membentuk sifat keperwiraannya itu. Itulah yang dilalui oleh Imam 
Hasan Al-Banna, beliau sejak dari kecil telah dibentuk dengan sifat keberanian 
sehingga membentuk sifat perwira yang ada pada beliau untuk kemaslahatan 
dakwah islamiyah. 
 
Pernah suatu ketika beliau masih bersekolah di peringkat rendah, beliau dengan 
beberapa rakan yang bersekolah di Madrasah Rasyad Ad-Diniah telah pergi ke 
masjid yang berada diluar kawasan sekolah untuk solat asar. Imam masjid ketika 
itu, syeikh Muhammad Sa’id telah masuk ke dalam masjid serta melaungkan azan. 
Sehingga tiba untuk para jemaah mengerjakan solat, maka para pelajar ini turut 
menyertai jemaah solat tersebut seramai tiga hingga empat baris saff solat. 
 
Ketika ini, syeikh Muhammad Sa’id tidak berpuas hati kepada para pelajar terbabit 
kerana bimbang akan mengotorkan permaidani masjid dan membazirkan air kolah 
untuk berwudu’. Lantas, setelah selesai solat beliau memarahi para pelajar 
terbabit. Ada yang melarikan diri kerana takut dengan sergahan tersebut. Namun, 
Imam Hasan Al-Banna tidak melarikan kerana tidak merasakan mereka bersalah 
dalam hal terbabit. Beliau kemudian telah mengutus surat kepada Syeikh 
Muhammad Sa’id untuk menerangkan tujuan mereka yang sebenar dan 
menjelaskan larangan menghalang orang yang ingin ke masjid pada surah Al-An’am 
ayat ke-52. Peristiwa yang berlaku ini kelihatan lucu namun menonjolkan 
keberanian Imam Hasan Al-Banna sejak dari usia kecilnya. 

Ketika di Maktab Perguruan Damanhur, beliau telah dilantik sebgai ketua pelajar. 
Suatu hari, beliau telah dipanggil oleh pengetua maktab; Syeikh Dusuki Moosa ke 
pejabatnya untuk menjelaskan tunjuk perasaan yang berlaku dalam kalangan 
pelajar diluar maktab. Pengetua tersebut menyangka bahawa Imam Hasan Al-
Banna tidak mengambil cakna akan hal yang belaku di luar maktab kerana hanya 
sibuk dengan kegiatan tarekat Hasafiyah. Namun, perkara tersebut sebenarnya 
turut diambil berat oleh Imam Hasan Al-Banna.  
 
Ketika itu, beliau telah ditanya tentang pendapat beliau berkenaan demonstrasi 
dan tunjuk perasaan tersebut. Beliau dengan berani menyatakan pendapatnya 
bahawa beliau tidak mahu tanah airnya dijajah dan kemasukan British perlu 
dihalang. Oleh itu, tunjuk perasaan itu tidak dapat dihalang kerana ia merupakan 
cara untuk menyatakan bantahan kepada pemerintah yang bersekongkol dengan 
British. Walaubagaimanapun, pengetua tersebut telah memberi amaran supaya 
perkara tersebut tidak berlaku dan sekiranya berlaku mereka semua akan dibuang 
dari pengajian. Akhirnya, perkara tersebut tidak dihalang kerana adanya rasa 
tanggungjawab akan masa depan negara. Sehinggalah akhirnya tunjuk persaan itu 
diselesaikan setelah Imam Hasan Al-Banna berucap dihadapan para pelajar 
terbabit. 
 
Sesuatu pendapat kadangkala amat susah untuk dipertahankan apabila keberanian 
yang ada dalam diri dicabut dengan amaran,ugutan dan ancaman walaupun yakin 
berada pada jalan yang benar. Sikap yang ditunjukkan Imam Hasan Al-Banna ini 
bukanlah satu perkara yang mudah untuk diimplemen pada sesetengah manusia. 
Bagaimanapun, sikap inilah yang sepatutnya ada pada kader dakwah yang 
memperjuangkan kalimah Al-Haq. 
 
Dalam Risalah Aqidah, Imam Hasan Al-Banna ada menghuraikan definisi Al-Aqai’d 
bahawa ia “merupakan perkara yang hati anda membenarkannya, jiwa tenteram 
dengannya, dan rasa yakin pada diri tanpa keraguan dan bimbang”. Nilaian ini 
untuk mereka yang yakin pada jalan dakwah akan sentiasa membina sifat 
keberaniannya untuk menyampaikan risalah yang benar ini. Firman Allah Taala; 
 
“Orang-orang yang beriman dan tidak mencampur adukkan iman mereka dengan 
kezaliman (syirik), mereka itulah orang-orang yang mendapat keamanan dan 
merekalah orang-orang yang mendapat hidayah petunjuk .” ( Surah Al-An’am; 82 ) 

ILMU 
 
Antara potensi utama yang jelas kelihatan hadir dalam peribadi Imam Hasan Al-
Banna tidak lain dan tidak bukan adalah mempunyai ilmu pengetahuan yang luas 
dalam pelbagai bidang. Ini adalah antara faktor utama yang menyumbang dalam 
membentuk sebuah peribadi hebat yang mampu memberikan pelbagai 
penyelesaian dan ijtihad kepada masalah ummat yang tidak mampu difikirkan oleh 
peribadi-peribadi biasa pada ketika itu. 
 
Imam al-Ghazali pernah berkata bahawa ilmu pengetahuan akan membawa kepada 
keyakinan kepada Allah taala dan seterusnya membawa kepada taat kepada 
perintah dan suruhannya. Oleh itu, perkara ini bukanlah suatu perkara yang boleh 
dipandang rendah oleh para penggerak dakwah kerana tidak perlu tidak, dengan 
ilmu pengetahuanlah yang akan membawa kepada ketaatan yang total kepada 
Allah taala.  
 
Tidak dapat dinafikan, perkara ini tidak dapat dibina dalam masa yang singkat dan 
dengan jalan yang mudah. Hatta Imam Hasan Al-Banna sendiri dididik semenjak 
dari kecil lagi untuk berjinak-jinak dengan ilmu pengetahuan oleh bapanya Sheikh 

kitab-kitab yang terdapat di perpustakaan ayahnya, di samping menghadiri majlis 
serta perbincangan ilmu di kalangan ulama. Justeru, tertanamlah suatu perasaan 
cintakan ilmu dalam diri beliau semenjak dari kecil lagi. 
 
Richard P. Mitchell, seorang pengkaji barat telah menulis dalam bukunya The 
Society Of Muslim Brotherhood bahawa perkara yang banyak menyumbang dalam 
membentuk peribadi dan pengetahuan Imam Hasan Al-Banna bukannya masa yang 
beliau habiskan dalam kelas pengajiannya, tetapi pengajian yang tidak formal 
antara beliau dengan gurunya di luar bilik darjah. 
 
 Pernah satu ketika, Imam Hasan Al-Banna meluangkan masanya dengan guru 
beliau Syeikh Muhammad Zahran untuk menelaah pelajaran di perpustakaan. 
Dalam Muzakarat Ad-Dakwah ,Imam Hasan Al-Banna sendiri pernah menyatakan 

Ahmad Abdur Rahman Al-Banna. Bapanya menggalakkan supaya beliau membaca

bahawa Syeikh Muhammad Zahran merupakan gurunya yang pertama setelah 
ayahnya yang banyak mengesani peribadi beliau. 
 
Setelah beliau menamatkan pengajiannya di Maktab Perguruan Rendah, beliau 
membuat keputusan untuk menyambung pengajian di Darul Ulum atas dorongan 
mendapatkan ilmu. Walaupun pada asalnya beliau merasa serba salah untuk 
membuat keputusan, sama ada untuk memberikan khidmat membimbing manusia 
atau menurut kecintaannya menuntut ilmu. Namun, beliau berpegang dengan 
pepatah arab yang menyatakan bahawa “kebijaksanaan adalah kekayaan orang 
islam yang sudah hilang dan layak dituntut semula”. Selain itu, Imam hasan Al-
Banna ingin mendapatkan kefahaman Islam yang menyeluruh serta tidak mahu 
mengikut telunjuk barat. 
 
Potensi dan kecerdikan yang ada pada Imam Hasan Al-Banna digilap dan 
dilonjakkan sepanjang usia muda beliau atas kecintaan terhadap ilmu yang ada 
pada diri beliau. Seorang kader dakwah yang jelas akan peri pentingnya ilmu 
akhirnya akan menolak diri mereka sehingga mereka tidak akan sesekali tunduk 
akan telunjuk jahiliyyah. Perkara ini kita telah lihat dalam sosok Imam Hasan Al-
Banna apabila beliau penolaknya untuk menuntut ilmu adalah untuk meletakkan 
pemisah antara Islam dan jahiliyyah  
 
Dalam Risalah Dakwatuna karangan beliau, ada menyatakan bahawa zaman kini 
seruan ke atas ideologi jahiliyyah sudah tidak lagi tertumpu kepada ceramah dan 
khutbah semata-mata. Bahkan kini ianya disebarkan melalui pendidikan , massa 
dan pelbagai aspek. Jadi, beliau menyeru agar kaum muslimin sedar akan ancaman 
ini lantas menguasai semua aspek ini terutamanya pendidikan agar kefahama Islam 
sebenar akan ditegakkan.    
 
KESIMPULAN 
 
Akhirnya, tidak boleh tidak setiap para pendukung dakwah mestilah mengakui dan 
berpegang bahawa setiap inci dalam diri mereka mestilah digilap dan diasah demi 
kepentingan jalan dakwah ini. Kita dapat lihat dalam banyak kisah-kisah Imam 
Hasan Al-Banna yang beliau cuba memaksimakan setiap kemampuan beliau dan 
dengan itu membolehkan beliau bergerak laju diatas jalan ini seterusnya memberi 
impak yang besar kepada generasi yang mendatang. 

Potensi yang ada pada setiap kader dakwah ini, akhirnya merupakan persediaan-
persediaan yang dituntut dalam mengangkat kalimah Al-Haq. Firman Allah Taala; 
 
“Dan sediakanlah untuk menentang mereka (musuh yang menceroboh) segala jenis 
kekuatan dan dari pasuka-pasukan berkuda yang lengkap, untuk menggerunkan 
dengan persediaan itu musuh Allah dan musuh kamu serta musuh-musuh yang lain 
dari mereka sedang kamu tidak mengetahui sedang Allah mengetahuinya. Dan apa 
sahaja yang kamu belanjakan pada jalan Allah akan disempurakana balasannya 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

kepada kamu dan kamu tidak akan dianiaya.” ( Surah Al-Anfal; 60 )

BERANI MENCUBA 
 
MUKKADIMAH 
 Pemuda merupakan aset yang sangat besar dalam gerakan sesebuah 
dakwah. Ini kerana pemuda adalah penentu utama nasib dan hala tuju sesebuah 
bangsa sama ada ia naik kepada mulia atau ia runtuh dengan kehinaan. Antara sifat-
sifat yang perlu ada pada pemuda bagi menjalankan dakwah dalam masyarakat 
adalah sifat ‘berani mencuba’.  
 Sifat ‘berani mencuba’ ini amatlah penting sehingga Imam As-syahid Hassan 
Al-Banna banyak menekankan dan membincangkan dalam risalah-risalah nya. 
Malah sifat ini juga dengan sendiri terdapat pada Imam Hassan Al-Banna dan dapat 
dilihat dengan jelas kisah dalam kehidupannya. Tanpa sifat berani mencuba ini 
tidak mungkin dakwah Al-Ikhwah tersebah luas ke seluruh pelusuk dunia hari ini, 
malah tidak mungkin Jemaah Al-Ikhwan dapat ditubuhkan. Nikmat dakwah Al-
Ikhwan yang kita dapat rasa hari ini adalah hasil keberanian pemimpin-pemimpin 
Al-Ikhwan terdahulu dalam mencuba pelbagai wasilah dakwah sehinggakan ada di 
antara meraka yang berkorban nyawa untuk penyebaran dakwah ini. 
 Marilah kita lihat dan kaji  kisah-kisah menarik yang menunjukkan sifat 
berani mencuba Al-Imam Hasan Al-banna dan para pemuda dalam melakukan kerja 
dakwah demi menyampaikan ayat-ayat Allah pada masyarakat yang kian runtuh 
dari segi akhlak dan perabadan. 
DAKWAH ISLAMIYAH DI KEDAI KOPI 
 Keruntuhan akhlak dan budaya barat telah merebak secara luas ke seluruh 
kaherah. Imam Hasan Al-Banna sedar akan hal ini. Beliau berpendapat bahawa 
ceramah-ceramah dan khutbah di masjid sahaja tidak cukup untuk menyekat arus 
kemungkaran yang kian menular itu. Beliau telah mengambil inisiatif yang sangat 
berani dan tidak pernah dilakukan sebelum ini. Jika sebelum ini caramah hanyalah 
di masjid dan tempat-tempat tertentu, mengapa tidak kali ini kita para daie yang 
bergerak pergi masuk ke masyarakat, pergi rumah ke rumah, kedai ke kedai 
memberi ceramah dan peringatan. 
 Beliau pun menubuhkan sebuah pertubuhan yang menggabungkan tenaga 
para penuntut Darul Ulum dan Al-Azhar dan menyusun satu rancangan dakwah. 
Mereka yang terlibat ini menjalankan dakwah di kedai-kedai kopi dan tempat-
tempat awam. Beliau sendiri selaku ketua pertubuhan tersebut dengan 
berbekalkan hanya Al-Quran dan Hadits telah turun ke kedai-kedai kopi dan 
memberi caramah. Beliau menasihati pelangan-pelangan dan orang-orang yang 
mengunjungi tempat tersebut untuk meninggalkan perkara yang sia-sia dan 

↑ Isi Kandungan



78 

 

menunaikan kewajipan agama. Cara dakwah ini medapat tentangan dari para 
ulamak. Namun begitu usahanya telah membuahkan hasil dan mendapat kejayaan. 
Dalam waktu yang  singkat ramai pemuda-pemuda telah mengikutinya. Bahkan 
cara dakwah beliau telah merebak ke Bandar-bandar dan kampung-kampung. 
Sehinggakan pertubuhan tersebut melantik satu jawatan kuasa untuk 
menguruskan dakwah-dakwah nya. 
 Pertubuhan tersebut memperhebatkan kegiatannya pada musim panas dan 
musim cuti. Pada waktu itu semua pemuda-pemuda turun di kedai-kedai dan 
merata tempat untuk menyampakan dakwah. 
 Pengajaran penting yang kita dapat ambil dari kisah mahsyur ini ialah dari 
sifat berani mencuba Imam Al-Banna, ideanya dapat dikembangkan dan 
dakwahnya diterima masyarakat. Seringkali kita mempunyai idea yg bernas tetapi 
tidak mempunyai keberanian untuk mencuba kerana kita sering memikirkan 
perkara-perkara yg bakal berlaku dimana perkara tersebut kita tidak tahu pun aakn 
berlaku atau tidak. Bukan tugas kita untuk memikirkan apa yang akan berlaku akan 
datang tetapi apa yang dituntut pada kita oleh agama adalah melakukan kerja-kerja 
dakwah dengan sepenuh ikhlas dan semagat. Apa yang berlaku kemudian adalah 
di tangan Allah. Sesungguhnya Allah adalah sebaik-sebaik pelindungan bagi orang 
beriman. 
 Apa yang boleh dilakukan pada pemuda masa kini ialah dengan membina 
keberanian sendiri dalam mencuba untuk menyampaikan dakwah dengan pelbagai 
wasilah, lebih-lebih lagi sekarag ini di mana media memainkan peranan penting. 
Pemuda seharusnya berani untuk masuk ke dalam masyarakat, berani mengunakan 
wasilah-wasilah media seperti penulisan, videa dan lain-lain untuk menyampaikan 
dakwan walaupan sepatah ayat. 
 Ada dua kelebihan yang kita dapat jika kita berani menyampaikan dakwah 
dengan cara Imam Hassan Al-Banna, yang pertama kita dapat membina keyakinan 
diri dan yang kedua kita dapat memerhati dan kaji sifat dan corak pemikiran 
masyarakat. 
 BERANI BERTINDAK SENDIRI 
 Walaupun Imam Hassan Al-Banna menubuhkan Al-Ikhwan Al-Muslimin pada 
bulan Mac 1928, namum begitu, beliau telah menunjukkan ketokohannya sejak 
kanak-kanak lagi. Mutu peribadinya melambangkan ketokohan yang ada padanya. 
Akhirnya beliau menjadi Imam bagi seluruh tanah arab. 
 Ketika Imam Al-Banna menuntut di sekolah kampungnya beliau telah 
menubuhkan sebuah persatuan yang bernama ‘Jami’atul Akhlaqi Adabiyah’. Beliau 
telah dipilih menjadi Yang Dipertuanya. Persatuan tersebut bertujuan memupuk 

akhlak yang baik di kalangan para penuntut. Walaubagaimanapun, beliau tidak 
berpuas hati dengan kegiatan persatuan tersebut yang terhad itu. Lantaran itu 
beliau memberanikan diri untuk menubuhkan satu lagi persatuan di luar sekolah, 
ia diberi nama ‘Jami’at Insidad Muharramat’ 
 Persatuan ini berusaha melarang para penduduk kampong daripada terlibat 
di dalam amalan-amalan yang bertentangan dengan islam. Antara kegiatan mereka 
ialah menulis surat kepada orang-orang kampung supaya mengamalkan cara hidup 
Islam supaya selamat dan  bahagia di dunia dan akhirat. Suatu hari, ketika Imam 
Hassan Al-Banna masih menuntut di Mahmoodiah, beliau telah berjalan di tepi 
sungai di mana terdapat sebuah kapal berlabuh. Sebuah patung kayu bogel terpaku 
di tiang kapal tersebut, kawasan tersebut merupakan laluan bagi ramai wanita. 
Imam Hassan Al-Banna tidak dapat tahan melihatnya, lalu beliau terus ke balai polis 
dan mengadu akan hal tersebut. Pihak polis pergi ke kapal tersebut dan 
mengarahkan untuk menurunkan patung tersebut. Pihak polis memuji Imam 
Hassan Al-Banna di sekolah atas keberanian beliau. 
 Kisah di atas kita dapat ulas mengenai sifat keberanian Imam Hassan Al-
Banna di dalam cubaan menghalang maksiat. Beliau tidak dapat menahan 
melihatkan maksiat yang berleluasa lalu di tubuhnya persatuan di dalam sekolah, 
tidak cukup dengan itu kerana pergerakannya terhad, beliau kemudian 
menubuhkan pula persatuan luar kelas bagi membenteras maksiat dengan lebih 
luas. Kemudian beliau dengan berani terus mengambil langkah yang drastik dalam 
mengadukan kepada pihak berkuasa akan maksiat yang dilihatnya depan mata. 
Semua ini tidak dapat lahir tanpa iman dan sifat berani yang ditunjukkan oleh Imam 
Hassan Al-Banna. 
 Inilah sifat yang harus ada pada golongan pemuda, keberanian menghalang 
maksiat. Sifat keberanian tersebut seharusnya mendorongnya untuk terus 
bergerak. Para pemuda masa kini seharusnya keluar dari rumah-rumah dan berani 
menghalang maksiat di depan mata. Lakukan sesuatu walaupun sekecil perkara. 
Bukankah kita di pihak benar? Mengapa kita perlu berdiam diri dan membisu 
apabila maksiat hadir di hadapan kita? Apa yang perlu kita takutkan jika kita di 
pihak benar? Sesungguhnya Allah sahajalah pelindung bagi orang-orang yang 
berjuang di atas jalan yang benar. 
BERANI MENGGUNAKAN SEGALA SUMBER SEBAGAI SENJATA DAKWAH 
 Imam Hassan Al-Banna mendapati gerakannya itu lebih lemah berbanding 
gerakan-gerakan sekular Turki yang mempunyai pengaruh kuat di Turki. Imam 
Hassan Al-Banna pun merancang untuk melancarkan gerakan yang lebih kuat, yang 
mampu menghadapi kegiatan-kegiatan yang menggugat Islam. Beliau berjumpa 

dengan para ulama dan mengingatkan mereka  tentang tanggungjawab-
tanggungjawab mereka terhadap Islam. Antara ulama yang beliau temui ialah Syed 
Rasyid Ridha dan ulama Azhar yang terkenal Syeikh Yusuf as-Dajwi. 
 Imam Hassan Al-Banna menegaskan betapa perlu menerbitkan majalah 
Islam yang berkesan bagi membalas serangan daripda majalah-majalah golongan 
mulhid (athies) yang menentang Islam. Seterusnya beliau menghubungi pemilik 
syarikat penerbitan ‘Al-Maktaba-tus-Salfiyah’: membuat pengaduan pada canselor 
Al-Azhar dan menghadiri majlis-majlis perjumpaan yang diadakan oleh Farid Wajdi. 
Mereka semua ini adalah orang alim yang terkemuka mesir. Seorang demi seorang 
beliau temui namun keputusannya kurang memuaskan. Namun begitu, 
Muhibuddin Al-Khatib menerbitkan majalah mingguan yang bernama ‘Al-Fatah’ 
yang memainkan peranan penting dalam menghadapi serangan-serangan terhadap 
Islam. 
 Syeikh Muhammad Al-Ghazali, iaitu salah seorang sahabatnya, menulis 
tentang Imam Hassan Al-Banna seperti berikut : 
‘Seorang pemimpin yang mampu menggunakan segala sumber bahan yang ada 
dengan teratur adalah seorang pemimpin yang berjaya. Seorang pemimpi yang 
lebih berjaya adalah seorang pemimpin yang berupaya mengadakan sumber 
bahan. Imam Hassan Al-Banna termasuk dalam golongan pemimpin yang boleh 
mengadakan sumber bahan’ 
 Lihatlah, bagaimana seorang daie yg hebat mampu menggunakan segala 
peluang dan ruang untuk menyampaikan dakwahnya. Keberanian seseorang di 
dalam melihat dan menganalisis serangan serangan musuh Islam seterusnya 
mengambil inisiatif untuk membalas balik serangan tersebut dengan mengunakan 
segala sumber bahan yang ada disekeliling. Zaman berubah, setiap daie perlu 
berani mengunakan segala peluang yang ada, terutama di dalam bidang media 
massa. Setiap dari kita perlu menguasai bidang-bidang media dalam 
menyampaikan dakwah kita. Hal ini kerana media merupakan peranan yang paling 
penting dan cepat dalam menyampaikan maklumat pada masyarakat. Kita perlu 
berusaha memenuhi media-media massa sekarang dengan nilai-nilai dan fahaman 
Islam, pihak kuffar sentiasa mempromosikan yang batil di dalam media massa di 
setiap masa, justeru itu menjadi tanggungjawab kepada kita untuk menyebarkan 
kalam-kalam Haq di seluruh pelusuk manusia. 
 Imam Hassan Al-Banna nampak betapa pentingnya peranan media massa di 
kalangan masyarakat, jadi beliau tidak duduk senang dan terus berusaha untuk 
menerbitkan majalah-majalah mingguan demi melawan arus serangan jahilliyah 
terhadap islam.  

BERANI MENDEKATI NON-MUSLIM SERTA TIDAK BERPRASANGKA 
 Imam Hassan Al-Banna adalah seorang yang berfikiran luas. Beliau sentiasa 
mengajak orang mendekati Allah serta melakukan kebaikan.  Suatu hari beliau telah 
melawat ke hulu sebuah kampung di Mesir. Sekumpulan paderi Kristian dan para 
pengikutnya telah mendekati Imam Hassan Al-Banna. Ketika berbual Hassan Al-
Banna telah menyentuh ayat-ayat Al-Quran yang menyentuh Nabi Isa (a.s) dan Siti 
Maryam (a.s). Pada mulanya beliau membacakan ayat Al-Quran tersebut kemudian 
barulah beliau mentafsirkannya. Orang-orang Kristian itu menyangka pertemuan 
tersebut diatur khas untuk mereka kerana tidak disentuh langsung masalah-
masalah orang Islam. Mereka begitu tertarik sekali dengan Imam Hassan Al-Banna 
kerana beliau tidak menunjukkan sikap prasangka atau sikap buruk terhadap 
mereka seperti kebanyakan ulamak Islam yang lain. 
 Kisah di atas dapat kita simpulkan Imam Hasan Al-Banna mempunyai sifat 
yang unik, beliau mempunyai keberanian dan usaha untuk ‘approach’ atau 
bersemuka dengan orang bukan islam (Non-muslim). Apabila pertemuan berlaku, 
beliau mempunyai usaha untuk menerangkan isi kandungan Al-Quran dan pandai 
memilih ayat yang  berkaitan beserta tafsirnya. Ini merupakan satu sifat berani dan 
seni di dalam berdakwah yang setiap dari kita sebagai dai’e perlu ada. Sifat uniknya 
yang membuatkan org bukan Islam sangat tertarik dengan Imam Hassan Al-Banna 
ialah sifat beliau yang tidak prasangka dan tidak bersangka buruk. Sifat ini adalah 
elemen dan kunci penting di dalam menyentuh jiwa-jiwa manusia, setiap dari kita 
perlu menguasai sifat-sifat ini. 
 Pengajaran yang kita dapat dari kisah di atas adalah dakwah ini tidak akan 
bergerak dengan sendirinya, atau ianya tidak akan bergerak hanya dengan sikap 
prasangka buruk kita terhadap golongan lain. Kita sebagai dai’e perlu turun ke 
padang memberanikan diri berjumpa dengan golongan-golongan penentang Islam 
atau golongan-golongan bukan Islam dan menerangkan kepada mereka ayat-ayat 
Al-Quran, kita sendiri perlu berani menerangkan kepada mereka tentang hakikat 
Islam yang sebenar, bukan mengharap orang lain atau mengharap dari prasangka 
orang. 
 Setiap dari kita yang bergelar Daie perlu membersihkan diri dari prasangka 
buruk dan perlu mempelajari ayat-ayat Al-quran beserta tafsir dan huraian dengan 
baik. Agar ilmu-ilmu seni ini menjadi senjata kita bagi menerangkan kebenaran 
dengan yakin. 
BERANI BERUSAHA MENGELAKKAN FITNAH DAN TIDAK MENDUGA-DUGA 
PERKARA YANG BELUM TENTU. 

 Suatu hari Imam Hassan Al-Banna pergi berjumpa pengetua sekolah dan 
hendak memberi senarai pelajar yang tidak hadir ke kuliah. Beliau bertugas di 
dalam kelas itu. Ketika itu Pengarah Pelajaran, iaitu Syed Raghib berada di pejabat 
Pengetua. Ketika itu Imam Hassan Al-Banna  memakai baju tup(baju labuh) dan 
kepala beliau berserban. Kasut yang beliau pakai adalah sepatu yang dipakai oleh 
orang yang menunaikan haji. Syed Raghib merenung pakaian beliau dan kemudian 
menyoal beliau “Mengapa awak memakai pakaian begini?”, beliau menyajawab 
“Kerana pakaian begini menepati Sunnah”. Bertanya lagi pengarah tersebut, “ 
Adakah awak telah mengamalkan sunah-sunah lain dan hanya sunah ini sahaja 
tetap dilakukan?”, Hassan Al-Banna menjawab, ”Tidak, Sunnah-sunnah lain  saya 
masih tidak amalkan kerana saya sangat cetek dalam perkara ini, namun begitu ini 
adalah usaha saya untuk mengikuti Sunnah”. Pengarah pelajaran itu berkata, 
”Awak telah melanggar tatatertib maktab dengan berpakaian begitu”. Hassan Al-
Banna pun menyoal kembali, “Bagaimana tuan boleh menuduh saya melanggar 
perauran tatatertib? Tatatertib Maktab mengkehendaki saya hadir ke kelas tepat 
pada waktunya. Dari segi ini saya tidak pernah ponteng pun. Tatatertib mewajibkan 
para penuntut berakhlak baik. Dari segi ini pun semua guru berpuas hati dengan 
saya, InsyaAllah. Sementara dalam kemajuan pelajaran dan kerajinan saya, saya 
selalu mendapt nombor satu dalam kelas. Kalau begitu, bagaimanakah saya boleh 
dituduh melanggar peraturan tatatertib Makhtab?. Pengarah itu pun berkata, “Jika 
awak bertegas untuk memakai pakaian itu apabila awak menamatkan pengajian di 
Maktab ini, Jabatan pelajaran tidak akan melantik awak sebagai guru atas alasan 
awak berpakaian tidak senonoh di hadapan para penuntut”. Balas Hassan Al-Banna, 
“Walaubagaimanapun, masa itu belum tiba lagi. Apabila ia tiba, Jabaan Pelajaran 
bebas mengambil tindakannya dan saya juga bebas membuat keputusan saya. 
Rezeki saya tidak berada di tangan Pengarah Pelajaran ataupun di tangan 
Kementrian Pelajaran. Pengarah pelajaran tersebut senyap. Pengetua kemudian 
masuk dan memperkenalkan Hassan Al-Banna. Kisah di atas diakhiri dengan amat 
baik. 
 Mari kita lihat kisah di atas, sangat menarik kerana ianya mengajar kita 
beberapa pengajaran penting. Pertamanya lihat bagaimana Imam Hassan Al-Banna 
sangat cermelang dalam apa yang dia laukan, beliau cermelang dalam pelajaran, 
rajin, cermelang dalam menetapi waktu dalam akhlak. Semua kecermelangan ini 
adalah penting bagi seorang dai’e bagi mengelak fitnah terhadap si dai’e dan 
terhadap Jemaah atau Islam. Apabila kita melakukan dakwah, orang akan 
memandang terhadap nilai-nilai akhlak kita dan kecermelangan atau kemahiran 
yang kita kuasai terhadap sesuatu bidang. Jika kita cemerlang tiada alasan untuk 

mereka bagi menolak kita. Tiada fitnah bagi kia dan agama kita. Kita boleh lihat 
dalam kisah di atas, si pengarah cuba mencari kesalahan Imam Hassan Al-Banna 
dalam mengenakan tatatertib, walaubagaimanapun beliau cemerlang dalam setiap 
aspek seterusnya membuatkan beliau yakin untuk mempertahankan dakwah 
beliau iaitu pemakaian mengikut Sunnah. Si pengarah pula tiada hujah dan alasan 
untuk menghalang Imam dari memakai pakaian Sunnah. 
 Pengajaran kedua yang kita dapat pelajari dari kisah di atas adalah kita tidak 
seharusnya memikirkan perkara yang belum tentu, sebaliknya kita dituntut oleh 
Nya untuk melakukan kerja dakwah tanpa memikirkan apa yang akan berlaku jika 
kita berbuat demikian. Penyakit dai’e kini adalah kita banyak memikirkan apa kesan 
yang akan berlaku jika kita lakukan dakwah daripada melakukan dakwah tersebut, 
kita banyak fikir keberangkalian dari melakukan dakwah itu sendiri. Bukan lah tugas 
kita untuk menentukan apa yang berlaku sebaliknya apa yang dituntut oleh kita 
adalah lakukan sahaja kerja dakwah tersebut. Bukankah rezeki hanya  terletak di 
tangan Allah? 
Inilah yang amat di Imani oleh Imam Hassan Al-Banna ketika beliau diugut dengan 
nasib masa depannya hanya kerana beliau mengenakan pakaian Sunnah. Lihat 
sahaja jawapannya yang tidak memikirkan kemungkinan akan datang sebaliknya 
hanya memikirkan dakwah yang dilakukannya sekarang. Beliau betul-betul 
mengimani bahawa rezeki terletak di tangan Allah. 
 Jadi para pemuda daie perlulah berusaha bersungguh-sungguh untuk 
menguasai dan cemerlang di dalam bidang masing-masing agar tidak menjadi 
fitnah padanya dan pada agama. Seterusnya perlu berani melakukan kerja-kerja 
dakwah tanpa memikirkan perkara yang kita tidak ketahui. Sesungguhnya Allah 
sentiasa bersama-sama orang yang melakukan dakwah. 
 
 
 
 
RUJUKAN 

1. Dakwah Islamiah di Kedai-Kedai Kopi, Detik-detik hidupku, m/s 20&29 
2. Hassan Al-Banna sebagai pendakwah terkenal di kampong, Detik-detik 

hidupku, m/s 27 
3. Seruan kepada para Ulamak dan Pemimpin, Detik-detik hidupku,  m/s 30 
4. Pencapaian Hassan Al-Banna, Detik-detik hidupku, m/s 38 
5. Masalah pemakaian sekolah, Detik-detik hidupku,  m/s 58 

MEMENTINGKAN PENYUCIAN JIWA (TASAWUF) 
 
Dalam menyelusuri keserabutan pemahaman dan pegangan, yang akhirnya ummat 
Islam menjadi mangsa, terbit sinar baru buat ummat yang kian tenat. Menyedari 
hakikat ini, munculnya mujaddid buat abad ini bagi memandu ummat. 
 
Penyucian jiwa dan ruhi merupakan tunggak kepada jiwa-jiwa ummat yang akan 
bergerak, menyebar haruman hidayah ke serata alam. Hakikat jiwa yang suci dan 
bersih ini tidak lari dengan sejarah dan kesinambungan amal yang dibawa oleh 
Ikhwan Muslimin ,bahkan ianya merupakan tunggak buat jemaah Ikhwan 
Muslimin. Latar belakang Imam Hasan Al-Banna yang sungguh dekat dan rapat 
bersama sufi khususnya tariqat hasafiah membuahkan sebuah gerakan yang 
lengkap dan bergerak maju. 
 
 Hubungan yang amat rapat antara Imam Hasan Al-Banna bersama para sheikh sufi 
membuatkan beliau memahami secara dasarnya apa intipati yang perlu difahami 
secara tepat oleh setiap syabab. Kekaguman beliau terhadap para sheikh sufi cukup 
untuk digambarkan didalam pelbagai buku khususnya buku 'Detik-Detik Hidupku' 
yang mana beliau seakan-akan mengikuti setiap tempat yang disinggahi oleh sheikh 
lantas memperoleh seribu pengajaran buat disebar kepada para syabab dan mad'u. 
 
Hakikat sufi yang diimani Imam Hasan Al-Banna 
Beliau hanya menerima hakikat sufi dalam kerangka yang sahih menurut Quran dan 
Sunnah, beliau mencela segala sesuatu yang tercela dan memuji dengan tiada 
selindungya. Bersama Ikhwan Muslimin, beliau menampakkan tasawuf yang lurus 
adalah sebahagiaan dari Islam yang syumul , ini yang ditanam dalam setiap syabab 
Ikhwan Muslimin.  
 
Beliau juga turut memberi penekanan terhadap asas jemaah iaitu hakikat sufi 
dimana asas kebajikan dan kemurnian ialah kebersihan jiwa , kesucian hati, 
kemurnian niat, cinta kepada Allah dan mendidik diri dekat dengan amal kebaikan. 
Menurut kata-kata beliau sendiri : 
 
 
 'Saya secara rutin mengamalkan wazifah (pagi dan petang). Dan saya 
mendapatkan ayah saya untuk menyusun hal tersebut dengan menunjukkan dalil-
dalil yang keseluruhannya diambil daripada Quran dan Sunnah. Tidak didapati 

langsung kalimah yang aneh , ungkapan falsafah atau apa sahaja yang tiada kaitan 
dengan doa.'  
 
Perjalanan tasawuf menurut beliau. 
 
 
Tambahan lagi, pendapat beliau tentang sufi dimana datangnya untuk memulihkan 
ummat yang kian meninggalkan kerajinan dan kesederhanaan yang wujud pada 
zaman Rasulullah s.a.w. Ini berlaku kerana perkembangan Islam yang kian pesat 
dan memiliki sumber kekayaan yang kukuh. 
 
Ketika itu munculnya tokoh-tokoh yang berusaha untuk membersihkan masyarakat 
daripada mencintakan kebendaan. Mereka hadir untuk memperingati masyarakat 
supaya bersedia untuk kehidupan akhirat. Mereka juga menekankan  akan 
kepentingan tarbiyah diri, kepatuhan kepada Allah , matlamat yang sama iaitu 
mencari keredhaan Allah.  
 
Namun berlaku percampuran tasawuf bersama pemahaman-pemahaman lain, dan 
ini menjadikan tasawuf semakin lari dari ketulenan asalnya. Dan ini amat membuka 
peluang buat kaum kuffar untuk menambah songsang kepada ketulenan tasawuf 
lalu mereka mendakwa itulah tasawuf yang sebahagian daripada Islam padahal itu 
merupakan kesesatan yang nyata dan merosakkan. 
 
 Dan wujud pula pelbagai kumpulan sufi yang mengikut acuan tarbiyah tersendiri , 
dan timbul pula ciri politik dalam dunia tasawuf dimana ahli-ahli tasawuf ini turut 
dikambing hitamkan oleh para politikus yang mempunyai kepentingan diri. 
Menurut Imam Hasan Al-Banna lagi, memang benar hakikat sufi itu memberi kesan 
yang mendalam kepada batin dan hati seseorang namun jika percampurannya 
dengan pemahaman lain telah menjadikannya rosak dan lebih banyak kerosakan 
dari kebaikan bahkan sekaligus merosakkannya. 
 
Imam Hasan melihat amat perlu untuk meluruskan kembali tasawuf yang kian 
menyeleweng dan telah pun muncul beberapa usaha untuk menyokong perkara ini 
namun tidak secara serius kerana tidak mendapat sambutan. Bahkan menurut 
beliau lagi, golongan inilah (tasawuf) yang sepatutnya menjadi sasaran kerana 
paling mudah menerima pemulihan jika tepat caranya.  

Hidup Imam Hasan Al-Banna bersama tasawuf. 
Kisah hidup Imam Hasan Al-Banna amat rapat dan mendalam bersama tariqat 
tasawuf dan ini yang dibawa dan dipersembahkan kepada setiap syabab.  
Imam Hasan Al-Banna pernah berkata ' Jika kau ingin mencapai kesempurnaan, 
sembahlah Allah sahaja dan jauhkan dari menyembah benda-benda lain. Jika kau 
mencari kebenaran, maka kau akan lihat setiap perkara lain tidak kekal. Yang kekal 
hanyalah Allah.' 
 
Lihat disini betapa tulus dan mendalamnya kesan penyucian jiwa yang bertubi 
lantas melahirkan rijal yang amat yakin dengan Allah tidak selainNya. 
 
 Adiknya, Abdur Rahman Al-Banna turut menulis mengenai beliau 'Imam Hasan Al-
Banna suka solat dan berpuasa sejak kecil. Kami selalu ke masjid untuk menunaikan 
solat Isya' . Setelah itu beliau akan menghadiri majlis tariqat hasafiah. Kami 
beribadat disitu agak lama. Ketika itu tiada orang lain disitu. Waktu malam 
selalunya sunyi dan kedengaran hanyalah suara orang beribadat.' 
 
Jiwa mujaddid dan biografi hidupnya pasti sudah dapat dicerminkan sejak dari kecil 
lagi. Hasil didikan yang telus dan menyeluruh yang akhirnya menghasilkan hasil 
yang amat ranum buat ummat sejagat. Perjalanan hidup beliau dari kecil 
memaparkan bagaimana rantaian sejarah seorang pendakwah itu. Sejak dari kecil, 
minatnya untuk mendalami apa yang terkandung di dalam Islam secara 
menyeluruh sudah berkobar-kobar bahkan tidak berseorangan. Beliau berusaha 
sedaya upaya untuk membawa kebaikan bersama orang sekeliling. 
 
 Imam Hasan Al-Banna merupakan seorang yang soleh , beliau juga pernah berkata 
'Nikmat hidup yang sebenar boleh didapati melalui pergaulan dengan orang soleh. 
Mereka merupakan raja,ketua dan bangsawan yang sebenar.' 
 
Pencarian dan penggalian beliau terhadap agama membuahkan pemahaman Islam 
yang sebenar yang lantas dicurahkan kepada para mad'unya. Bilamana, seseorang 
itu telah bergabung dirinya bersama dakwah, pasti ia akan merasa beruntung 
mereka yang mendapat nikmat dakwah dan tarbiyah. Beliau amat mencari-cari 
orang soleh untuk dibawa bersama didalam jemaah Ikhwan Muslimin buat 
menggencarkan lagi dakwah ini. 
 
Imam Hasan Al-Banna bersama anggota Ikhwan.  

Daripada Amin Ismail yang merupakan ahli Ikhwan Muslimin juga tidak terlepas 
daripada menyifatkan akan sifat pemurah Imam Hasan Al-Banna.  
 
Pernah satu ketika di kawasan Al Maghrabeen dimana Imam Hasan Al-Banna 
bersama salah seorang anggota ikhwan pergi menghantar jubah untuk dijahit. 
Setelah selesai menjahit, Imam Hasan Al-Banna membayar harga jahitan tersebut 
sebanyak lima pound akan tetapi harganya cuma tiga pound walaupun kehadiran 
mereka di kedai jahit tersebut tidak dialu-alukan oleh tuan kedai. Sahabat yang 
bersama beliau, ingin mengambil baki dua pound tetapi ditahan oleh beliau. Dalam 
perjalanan pulang , mereka bertemu dengan seorang pengemis lantas beliau 
menyuruh sahabat beliau untuk memberikan satu pound kepada pengemis 
tersebut. 
 
Dan diketahuilah bahawa duit saku yang ada pada Imam Hasan Al-Banna telah pun 
habis di kedai jahit sebentar tadi. Beginilah jalan kehidupan seorang mujaddid yang 
amat pemurah. Beliau membuang kepentingan diri sejauh-jauhnya demi melatih 
diri menjadi hamba yang telus di sisi Allah. 
 
Sifat pemurah yang ditunjukkan oleh Imam Hasan Al-Banna tidak hanya mengesani 
dirinya bahkan membawa impak iman kepada para syabab di mana kisah ini 
menjadi teladan sehingga hari ini. Jiwa beliau yang memahami kehendak ummat 
itulah yang mengesani jiwa para syabab dimana beliau memahami keperluan hidup 
seorang penjahit dan pengemis walaupun pada saat dirinya tidak mempunyai apa-
apa.  Sifat ini amat mengukuhkan setiap syabab untuk dijadikan sebagai batu 
loncatan . 
 
Beliau juga turut mengamalkan apa yang menjadi kepentingan di dalam tasawuf 
dimana sifat pemurah merupakan salah satu bukti penyucian jiwa, dan inilah sifat 
yang ditekankan dalam diri setiap syabab Ikhwan Muslimin. Imam Hasan Al-Banna 
melihat tasawuf yang benar sebagai tunggak kepada jasad dan iman seseorang 
muslim itu untuk bergerak di dalam dakwah dengan ikhlas dan laju meluncur. Inilah 
rahsia yang sudah lama terbongkar disebalik kegencaran dakwah Ikhwan Muslimin. 
 
Sifat Zuhud Imam Hassan Al-Banna. 
Seorang lagi anggota Ikhwan Muslimin yang masyhur juga berkesempatan untuk 
menukilkan cerita berkenaan akhlak tasawuf yang dipegang kukuh oleh Imam 
Hasan Al-Banna. Beliau menceritakan dimana sekitar tahun 1932, selepas 

tertubuhnya jemaah Ikhwan Muslimin , beliau telah ditawarkan dengan sebuah 
jawatan yang tinggi oleh kerajaan akan tetapi penawaran itu telah lama disedari 
mempunyai agenda yang jahat untuk menyelewengkan beliau dari jalan dakwah. 
Lantas, Imam menolak tawaran tersebut sekeras-kerasnya dan pegawai kerajaan 
yang membuat tawaran tersebut terus berasa malu. 
 
Menurut beliau lagi, jika beliau menerima tawaran tersebut, anak-anaknya akan 
hidup secara mewah lalu menimbulkan iri hati hati di kalangan orang lain. Ini 
merupakan kisah yang sarat pengajaran dimana menggentarkan iman setiap 
mereka yang membaca kisah ini. 
 
Beliau sudah pun tahu dan nampak dengan jelas akan akibat jika menerima 
tawaran tersebut .Lantas beliau memilih secara sedar dan sengaja akan jalan 
dakwah yang penuh ujian dan rintangan ini. Ini juga merupakan bukti yang jelas 
yang menunjukkan sifat tasawuf itu iaitu zuhud sudah sebati di dalam diri Imam 
Hasan Al-Banna. Dan beliau meletakkan sifat ini sebagai batu asas di dalam jemaah 
Ikhwan Muslimin, lantas merealisasikan kata-kata 'dunia di tangan,bukan di hati'. 
 
Perkara ini mempamerkan betapa pentingnya proses penyucian jiwa dalam diri 
setiap pendakwah dimana penyebatian diri bersama sifat tasawuf ini amat 
memainkan peranan di dalam melaksanakan dakwah. Peranan tasawuf iaitu sifat 
zuhud di dalam membaiki akhlak setiap jiwa lantas membaiki hati, perkara inilah 
yang dititik beratkan oleh Imam Hasan Al-Banna. Penggabungan tasawuf yang 
benar bersama amal dakwah yang gencar adalah ubat yang amat berkesan buat 
membaiki pelbagai masalah yang melanda ummat pada hari ini. Ini memberi bukti 
lagi, pengamalan Islam yang syumul yang diamalkan dan menjadi tunggak kepada 
jemaah Ikhwan Muslimin. 
 
Penawaran harta oleh British. 
Turut diceritakan pada waktu bermulanya Perang Dunia Kedua, pihak British telah 
datang kepada Imam Hasan lalu menawarkan kepada beliau ribuan pound. Wakil 
British memberitahu lagi kepada beliau yang mana pihak British bersedia memberi 
wang yang diperlukannya. Peristiwa ini amat membakar amarah seorang mujahid 
yang ikhlas, lantas beliau terus menghalau wakil British tersebut yang cuba 
membeli maruah beliau. Jalan dakwah ini tiada tolok bandingnya. 

Sebuah kesimpulan dibuat oleh pihak British iaitu Imam Hasan Al-Banna tidak 
berhajat kepada kepentingan duniawi yang mencengkam. Inilah yang menjadi 
lambang kebanggaan yang agung disisi Tuhan di mana tiada apa yang boleh 
menggantikan nikmat daripada mengajak orang untuk ke jalan kebenaran. Imam 
Hasan memegang erat ke izzah an ini yang akan menjadi jawapan ketika di akhirat 
nanti. 
 
Imam Hasan menolak penawaran gaji daripada Ikhwan Muslimin. 
Satu ketika dimana Ikhwan Muslimin menubuhkan banyak syarikat perdagangan 
dan dilantik Imam Hasan Al-Banna menjadi ahli Lembaga Pengarah buat kesemua 
syarikat-syarikat tersebut. Beliau bekerja bersungguh-sungguh memeras tenaga 
melakukan kerja pengurusan buat syarikat-syarikat tersebut agar maju buat 
dakwah.  
 
Dan pihak Ikhwan merancang untuk memberi gaji kepada Imam kerana beliau 
merupakan ahli Lembaga Pengarah serta sudah bekerja keras melicinkan kerja 
pengurusan. Tetapi beliau menolak sambil berkata 'Saya tidak akan menerima 
sebarang ganjaran daripada manusia. Saya menerima ganjaran hanya daripada 
Allah semata-mata.'  
 
Kata-kata beliau amat mencerminkan sifat zuhud yang sudah lama sebati dalam diri 
beliau. Tidak cukup dengan itu, beliau cuba untuk menerapkan dan mengajar setiap 
ahli Ikhwan untuk sama beramal dengan sifat tasawuf iaitu zuhud dalam apa jua 
perkara bahkan di dalam urusan jual beli. Ini merupakan langkah penyucian jiwa 
yang holistik dimana merangkumi pengamalan sifat zuhud di dalam setiap urusan . 
 
Fitnah pihak musuh terhadap Imam Hasan Al-Banna. 
Pelbagai fitnah dan tohmahan dilemparkan sekerasnya terhadap Imam Hasan Al-
Banna dimana beliau dituduh menjadi seorang pengintip upahan dan perasuah. 
Beliau juga difitnah menerima bantuan asing yang berjumlah ribuan pound dan 
memiliki kereta serta saham di dalam banyak syarikat. 
 
Sungguh hebat sekali tuduhan yang dilemparkan ke atasnya akan dan beliau syahid 
dibunuh oleh musuhnya. Dan ketika itu, didapati yang beliau merupakan seorang 
yang miskin sehingga tidak mampu memiliki sebuah rumah pun di Kaherah. 
Didapati lagi beliau hanya membayar sewa rumah sebanyak satu pound 80 qirsh 

sebulan dan ketika itu anak-anaknya tidak mempunyai sumber pendapatan 
langsung. 
 
Maka berteriak lah musuhnya apabila mendapati kehidupannya yang sebenar, buat 
mereka ini merupakan perkara yang mustahil dan fitnah tersebut tidak dapat 
mengaburi mata orang awam.  
 
Betapa konsistennya dan kuat pegangan sifat zuhud oleh Imam Hasan Al-Banna 
dimana pihak musuh tiada ruang dan bukti langsung untuk menfitnah beliau. Ini 
membuatkan musuh buntu dan tiada jalan lain selain daripada membunuhnya. 
Tetapi itu tidak membunuh dakwah Ikhwan Muslimin yang benar-benar 
mengaplikasi sifat zuhud yang dipamerkan oleh Imam Hasan Al-Banna. 
 
Kehidupan beliau yang perlu menanggung pelbagai tanggungjawab dan 
memerlukan sumber kewangan yang cukup tidak menjadi alasan buat beliau untuk 
mengaut keuntungan dunia secara derasnya. Bahkan peluang itu sudah terbuka 
luas bilamana dakwah Ikhwan Muslimin sudah tersebar luas dan keuntungan yang 
diperoleh oleh syarikat-syarikat di bawah Ikhwan Muslimin. Tetapi pada beliau, 
semuanya hanyalah untuk dakwah dan tarbiyah. 
 
Terpisahnya dunia daripada hati merupakan rahsia yang tepat buat melatih diri 
dalam mendepani apa jua rintangan di dalam dakwah dan ini merupakan perkara 
yang amat ditekankan oleh beliau kepada para ahli Ikhwan Muslimin. 
 
Sifat mulia Imam Hasan Al-Banna. 
Mufti Besar Palestin juga menukilkan pandangannya terhadap Imam Hasan Al-
Banna dengan berkata: 
 
'Saya bertemu dengan beliau buat kali pertama pada tahun 1946. Saya berbual 
dengannya dan mendapati beliau seorang yang berhati bersih serta memiliki sifat 
dan akhlak yang mulia. Di samping itu, beliau juga merupakan seorang yang lemah 
lembut, bijaksana, dan berazam kuat. Kesemua ini amat berakar umbi di dalam 
dirinya. Saya pernah menziarahnya dan mendapati rumahnya sangat sederhana.' 
 
Ini yang ditunjukkan oleh Imam Hasan Al-Banna di setiap waktu walau siapa pun 
beliau berjumpa sehingga mengesani orang tersebut zahir dan batin. Inilah seni 

dakwah melalui akhlak dan sifat yang mulia yang kuat membumi di dalam diri 
beliau. Ini juga yang menjadi paksi yang harus kekal utuh demi kelancaran dakwah. 
 
Imam Hasan Al-Banna memilih guni. 
Dikhabarkan juga, jika diadakan mesyuarat di atas tanah maka beliau akan duduk 
di atas guni dan suka duduk di kerusi belakang. Wajahnya akan sentiasa riang 
sambil memakai jubah dan serban. Beliau bijak menggunakan bahasa yang mudah 
ketika berbual bersama orang lain dan kerap menyebut ayat-ayat Al-Quran.  
 
Setiap detik hidup beliau digunakan untuk memberi contoh yang terbaik kepada 
orang lain lantas merasa mudah dan ikhlas untuk mengamalkannya juga. Ini 
merupakan sesuatu yang amat istimewa berkenaan beliau yang sentiasa kelihatan 
ceria walaupun merupakan seorang yang amat sibuk kesana dan sini demi amal 
dakwah. 
 
Akhlak dan sifat mulia yang sentiasa ditunjukkan oleh beliau merupakan tiang yang 
kuat buat dakwah Ikhwan Muslimin. Disinilah kecerdikan beliau terserlah dimana 
berjaya membawa Islam yang syumul dari sumber tasawuf yang benar dimana 
amat menitik beratkan akhlak yang mulia. 
 
Petikan kata Imam Hasan Al-Banna. 
Didalam himpunan risalah beliau, dipetik sedikit nasihat beliau buat para ikhwan. 
'...Orang-orang yang berakhlak buruk akan sentiasa menentang kamu. Akan ada 
golongan yang meragui perjuangan kamu lalu melemparkan pelbagai tuduhan. 
Mereka turut memberi gambaran yang salah terhadap apa yang kamu perjuangkan 
dan juga mereka memiliki kuasa,kekayaan dan pengaruh. Ketika inilah, kamu telah 
dikira benar-benar memasuki gelanggang pengalaman dan ujian. Satu masa kamu 
akan dipenjarakan ,dibuang serta dihalau dari rumah kamu. Harta kamu akan 
dirampas, rumah digeledah dan ini mengambil masa yang lama . Akan tetapi , Allah 
telah berjanji bahawa dia akan membantu para mujahidin dan memberi ganjaran 
kepada mukmin.' 
 
Beliau amat menekankan tentang akhlak peribadi dimana mereka yang berakhlak 
mulia akan menyokong dakwah mereka dan yang berakhlak buruk pasti akan 
menentang mereka. 

Juga ditekankan akan datang suatu masa datang ujian Allah buat menguji 
hambaNya dan berlaku pelbagai rintangan daripada musuh dakwah. Disinilah 
beliau meilhat perlunya setiap ahli dakwah menyebatikan diri dengan sifat melihat 
dunia jauh dari hati. Latihan demi latihan amat dititikberatkan buat membuahkan 
ahli jemaah yang setia pada sifat zuhud yang membumi dan akan melancarkan lagi 
dakwah ini. 
 
Beliau melihat peristiwa ini sebagai perkara pasti dan harus pada setiap ahli 
bersedia dalam apa jua keadaan dengan segala persiapan yang tidak mungkin 
sempurna dengan asas yang kukuh. Dengan penggabungan tasawuf yang sebenar 
bersama erti dakwah yang sempurna pasti akan melahirkan jiwa yang kukuh serta 
sanggup melakukan apa saja demi dakwah. Inilah yang didamba oleh Imam Hasan 
Al-Banna untuk merealisasikan bumi ini damai di bawah pemerintahan Islam. 
Segala pengalaman dan ujian dikongsi bersama, demi kelangsungan dakwah yang 
tercinta. 
 
Apa yang hendak disimpulkan ? 
Kita telah bersama melihat melihat bagaimana dengan minat dan kesedaran 
seorang anak kecil sehinggalah dewasa lantas mengasaskan gerakan dakwah yang 
dicontohi oleh jemaah Islam di seluruh dunia. Dan ini yang menjadi simbol yang 
kukuh yang harus disebarkan demi mengagungkan Allah azza wajalla. 
 
 Pengalaman yang banyak dan mendalam yang diperoleh Imam Hasan Al-Banna 
tidak hanya disimpan di dadanya sendiri bahkan disebar meluas walau siapa pun 
yang dijumpa hatta susah dan senang. Sifat kritis yang menjadi asas dalam diri 
beliau membuatkan beliau nampak permasalahan dunia yang berlaku dan cara 
untuk menyembuhkannya. 
 
Juga didapati yang bahawa tasawuf itu amat penting buat mendidik para daie untuk 
bersedia menghadapi apa pun ujian yang bakal menimpa mahupun ancaman dari 
luar dan dalam .  
 
Akhlak yang mulia, sifat zuhud dan pemurah merupakan antara sifat tasawuf yang 
ditekankan oleh beliau buat para ahli jemaah. Beliau merupakan seorang tokoh 
yang melaksanakan apa yang dikata dan ini memudahkan ahli untuk mengambil 
teladan dan mengamalkannya. 

Begitulah jalan dakwah buat para daie yang berasaskan tasawuf yang benar dimana 
menyucikan jiwa. Segala persiapan harus ditanam di dalam diri demi melihat bumi 
ini di bawah naungan pemerintahan Islam sekaligus merealisasikan alam ini 
sepenuhnya diredhai Allah azza wa jalla. 
 
 
 
Rujukan : 
-Detik-detik hidupku-m/s(35-40) 
 
-Madrasah Hasan Al-Banna -m/s (33-44) 
 
-Mudzakirat Da'wah wad Da'iyah-m/s (11). 
 
-Himpunan Risalah Imam Hasan Al-Banna. 
 
 
Uzair Yusof 
 
Kuliah Usuluddin, Universiti Azhar,Kaherah. 

